
	 70-127



Монгол Улсын Их Хурлын 2010 оны хаврын ээлжит чуулганы 6 дугаар сарын 18-ны өдөр (Баасан гараг)-ийн нэгдсэн хуралдаан 10 цаг 24 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 65 гишүүн ирж, 85.5 хувийн ирцтэй байв. Үүнд:


Чөлөөтэй: Сү.Батболд, Э.Мөнх-Очир, Х.Наранхүү, С.Оюун, Ш.Сайхансамбуу, Ц.Цэнгэл, Б.Чойжилсүрэн, О.Чулуунбат.


Өвчтэй: Х.Бадамсүрэн, К.Кёкүшюзан Батбаяр.


Тасалсан: Ж.Энхбаяр.


Хоцорсон: Н.Алтанхуяг-0.15, Р.Амаржаргал-0.20, Д.Арвин-0.25, Д.Балдан-Очир-1.15, Н.Батбаяр-0.30, Су.Батболд-0.50, Б.Бат-Эрдэнэ-0.42, С.Баяр-0.16, С.Баярцогт-0.40, Л.Гансүх-0.36, Л.Гантөмөр-1.40, Р.Гончигдорж-0.45, Ц.Даваасүрэн-0.52, Даш.Зоригт-1.40, С.Ламбаа-1.50, Ц.Нямдорж-0.45, Д.Одбаяр-2.00, Д.Оюунхорол-0.25, Д.Хаянхярваа-1.00, М.Энхболд-1.55, Ө.Энхтүвшин-0.15, С.Эрдэнэ-1.16.


Нэг. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, Төмөр замын газрын замын аж ахуй хариуцсан орлогч дарга Д.Батбаатар, “Улаанбаатар төмөр зам”-ын тээвэр хариуцсан дарга Б.Жигжиднямаа, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг ажлын хэсгийн ахлагч, УИХ-ын гишүүн Р.Раш танилцуулав.

УИХ-ын дарга Д.Дэмбэрэл хуралдааныг үргэлжлүүлэн даргалав..


Танилцуулгатай холбогдуулан УИХ-ын гишүүн Х.Баделхан, Ж.Сүхбаатар, Д.Очирбат, Ц.Батбаяр, Л.Гүндалай, Н.Ганбямба, П.Алтангэрэл, Д.Тэрбишдагва, Д.Ганхуяг нарын асуусан асуултад УИХ-ын гишүүн Ц.Баярсайхан, Х.Баттулга, Р.Раш нар хариулж, тайлбар хийв.

“Төмөр замын тээврийн талаар төрөөс баримтлах бодлогыг батлах тухай” УИХ-ын тогтоолын төслийн талаархи зарчмын зөрүүтэй саналын томъёоллоор санал хураалт явуулав.

Нэг. Эдийн засгийн байнгын хорооны дэмжсэн саналууд:


Д.Дэмбэрэл: 1. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн 2 дахь заалтыг 6 дэд заалттай болгож дараахь байдлаар өөрчлөн найруулах:


“2. Монгол Улсын Засгийн газар /С.Батболд/-т даалгасугай:



1/“Монгол Улсын экспортын ачааны тээвэрлэлтийг ОХУ болон БНХАУ-ын нутаг дэвсгэрээр дамжуулан зохион байгуулахдаа тухайн улсын төмөр замын байгууллагаас ижил төрлийн ачааны тээвэрлэлтэд үзүүлж байгаа хамгийн доод хэмжээний тээврийн болон вагон ашиглалтын хөлс, ачаа хүргэх хугацаа, бусад төлбөр, хураамжтай дүйцэх буюу илүү хөнгөлөлттэй нөхцөлийг урт хугацаанд мөрдөхөөр тохиролцож, “Монгол Улсын Төмөр замын тээврийн талаар төрөөс баримтлах бодлого”-д тусгагдсан тухайн чиглэлийн төмөр замын суурь бүтцийг барьж байгуулах арга хэмжээ авах;



2/ эдийн засаг, нийгэмд онцгой ач холбогдолтой шинээр баригдах төмөр замын суурь бүтцийг Төмөр замын тээврийн тухай хуулийн 6.2-т заасны дагуу төрийн өмчид байлгах;

3/”Монгол Улсын Төмөр замын тээврийн талаар төрөөс баримтлах бодлого”-д заасан зорилтыг хэрэгжүүлэх зохион байгуулалтын арга хэмжээ авч, Засгийн газрын үйл ажиллагааны хөтөлбөр, жил бүрийн эдийн засаг, нийгмийг хөгжүүлэх үндсэн чиглэлд тусган хэрэгжүүлэх;

 

4/Даланзадгад -Тавантолгой-Зүүнбаян, Сайншанд-Баруун-Урт-Чойбалсан чиглэлд тавигдах төмөр замын бүтээн байгуулалтын ажлыг 2010 онд багтаан эхлүүлэх;

5/ Энэ тогтоолын 2.4-т заасан чиглэлтэй уялдуулан хөндлөн болон баруун босоо чиглэлд тавих төмөр замын замнал /маршрут/-ыг нарийвчлан тодорхойлж  Улсын Их Хуралд танилцуулах;

6/ Монгол-Оросын хамтарсан “Улаанбаатар төмөр зам” хувь нийлүүлсэн нийгэмлэгийн тээврийн хүчин чадал, техник технологийн түвшинг өмч хамтран эзэмшиж буй талын болон бусад улсын эдийн засгийн дэмжлэг туслалцааг авах замаар хөгжлийн шинэ шатанд гаргах.” гэсэн саналыг дэмжье.

Зөвшөөрсөн

56

Татгалзсан

  3

Бүгд


59

94.9 хувийн саналаар дэмжигдлээ.

2. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төсөлд дараахь агуулга бүхий заалт шинээр нэмэх:

“3. Энэ тогтоолын хэрэгжилтэд хяналт тавьж ажиллахыг Эдийн засгийн байнгын хороо /Ц.Баярсайхан/-нд үүрэг болгосугай.” гэсэн саналыг дэмжье.

Зөвшөөрсөн

52

Татгалзсан

  8

Бүгд


60

86.7 хувийн саналаар дэмжигдлээ.
3. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 1.2-ын Бодлогын зорилгын “…дотоодын нэгдсэн сүлжээ бий болгох,” гэснийг “дотоодын нэгдсэн сүлжээг өргөжүүлж,  улмаар улс орны дамжин өнгөрүүлэх чадавхийг дээшлүүлэн,” гэж өөрчлөн найруулах гэсэн саналыг дэмжье.

Зөвшөөрсөн

51

Татгалзсан

  8

Бүгд


59

86.4 хувийн саналаар дэмжигдлээ.


4. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 1.3.2-ын “…гуравдагч зах зээлд хүрэх” гэсний дараа “худалдаа, тээврийг хөнгөвчилсөн шинэ замналыг бий болгон,” гэж нэмэх гэсэн саналыг дэмжье.

Зөвшөөрсөн

49

Татгалзсан

  9

Бүгд


58

84.5 хувийн саналаар дэмжигдлээ.


5. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 1.3.6-ын “Монгол Улсын нутгаар дамжин өнгөрүүлэх чадавхийг нэмэгдүүлж,” гэснийг “Монгол Улсын нутаг дэвсгэрийн дамжин өнгөрүүлэх боломжийг ашиглан, төмөр замын сүлжээг өргөжүүлэх чиглэлийг тогтоосны үндсэн дээр” гэж өөрчлөх гэсэн саналыг дэмжье.

Зөвшөөрсөн

50

Татгалзсан

  7

Бүгд


57

87.7 хувийн саналаар дэмжигдлээ.

6. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 2.1-ийн “..Европын холбоо” гэсний дараахь “ОХУ” гэснийг “ОХУ, БНХАУ,“ гэж өөрчлөн “…Ази, Номхон далайн орнууд” гэсний өмнө нэмэх гэсэн саналыг дэмжье.

Зөвшөөрсөн

52

Татгалзсан

  5

Бүгд


57

91.2 хувийн саналаар дэмжигдлээ.


7. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 3.1-ийг дараахь байдлаар өөрчлөн найруулах:


“3.1.Төмөр замын сүлжээг өргөжүүлэхэд баримтлах хүчин зүйл:

-эдийн засгийн аюулгүй байдлын шаардлага: төмөр замын дотоодын нэгдсэн сүлжээ нь бодлогын хэрэгжилт, удирдлага, зохицуулалтын хувьд хараат бус байж, төмөр замын тээврийн үр ашигтай, алдагдалгүй нэгдсэн системийг бий болгон, эдийн засаг, дотоодын үйлдвэрлэгчдийг түүхий эдийн зах зээлийн үнийн хэлбэлзлээс хамгаалж, бие даан хөгжих үндэсний эрх ашгийг хангасан байна;

-ашигт малтмалын орд газруудын байршил, ачаа урсгалын чиглэл: төмөр замын дотоодын нэгдсэн сүлжээ нь үндэсний үйлдвэрлэлийг хөгжүүлэн, ашигт малтмалын гаралтай түүхий эд, нэмүү өртөг шингээн боловсруулсан бүтээгдэхүүний экспортыг дэмжиж, олон улсын зах зээлд өрсөлдөх чадварыг хангахад үйлчилнэ;

-Хүн амын нутагшилтын тогтолцоо, хот суурины байршил, ирээдүйн хөгжлийн төлөв, хот төлөвлөлт, авто зам, эрчим хүч, холбоожуулалтын нэгдсэн систем зэрэг дэд бүтцийн онцлог, байгаль орчны хамгаалах нийтлэг зарчим: төмөр замын дотоодын нэгдсэн сүлжээ нь дэд бүтцийн бусад байгууламж болон дагалдах хот суурин, жижиг, дунд үйлдвэрийн хөгжлийг дэмжиж, ан амьтдын шилжилт хөдөлгөөнийг харгалзахын хамт цөлжилт, агаар, ус, хөрсний бохирдлоос сэргийлнэ;
-ЕвроАзийн бүс нутаг дахь өрсөлдөх чадвар: Монгол Улсын төмөр замын дотоодын нэгдсэн сүлжээ нь олон улсын тээвэрлэлтэд идэвхтэй оролцогч болохын хувьд төмөр замын шугамын тээх, нэвтрүүлэх чадварыг дээшлүүлэн, суурь бүтцийг олон тээвэрлэгчид нээлттэй болгож, өрсөлдөөнийг шударгаар зохицуулах тарифын бодлогыг баримтлан, уул уурхайн бүтээгдэхүүн, дамжин өнгөрөх ачааг тээвэрлэлтийн оновчтой зохион байгуулалт, хямд өртгөөр тээвэрлэн зах зээлд хүргэж байна;

-бүс нутгийн хөгжлийн хандлага: төмөр замын дотоодын нэгдсэн сүлжээ нь хөрш болон Ази-Номхон далайн бүс нутгийн улс орнуудын үсрэнгүй хөгжиж байгаа дэд бүтэцтэй  төмөр замаа харилцан уялдаатай хөгжүүлж, уул уурхай, тээвэр, худалдаа, аялал жуулчлалын чиглэлээр хамтран ажиллах боломжийг хангана.”

-техник, технологийн шинэчлэл: эдийн засгийн үр ашгийг нэмэгдүүлж, олон улсын стандарт, дэвшилтэт техник, технологи, үүний дотор хүнд жинтэй галт тэрэг, хөдөлгөөний удирдлагын цахим систем зэргийг нэвтрүүлж, тээвэрлэлтийн үйлчилгээг найдваржуулна;” гэсэн саналыг дэмжье.

Зөвшөөрсөн

50

Татгалзсан

  6

Бүгд


56

89.3 хувийн саналаар дэмжигдлээ.

8. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 3.2.1-ийн “Нийгэм-эдийн засагт үзүүлэх ач холбогдол:” гэснийг “Дээрхи чиглэлүүдэд төмөр замын суурь бүтэц барьснаар эдийн засаг, нийгэмд үзүүлэх ач холбогдол:” гэж өөрчлөн найруулах гэсэн саналыг дэмжье.

Зөвшөөрсөн

52

Татгалзсан

  4

Бүгд


56

92.9 хувийн саналаар дэмжигдлээ. 

9. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн 3.2-т “Монгол Улсад ирээдүйд баригдах дээр дурдсан чиглэлүүдээс бусад болон Цагааннуур зэрэг боомтоор дамжсан төмөр замын хөндлөн чиглэл, баруун босоо тэнхлэг нь ашигт малтмалын орд газрын байршил, хүн амын үйлчилгээний хамрагдах хүрээ, суурин газар, томоохон хотуудын үүсэл, хөгжлийн шаардлагыг анхаарахын хамт улс орны транзит чадавхийг нэмэгдүүлэхэд чиглэгдсэн байна. Тавантолгой - Гашуунсухайт, Нарийнсухайт - Шивээхүрэн чиглэлээр экспортод гарах ачааны хэмжээ, тухайн чиглэлд төмөр зам тавигдах хугацаа, шаардлага, Тавантолгой, Оюутолгойн бүтээн байгуулалтад шаардагдах техник, тоног төхөөрөмж, бараа, материалын нийлүүлэлт зэргийг нарийвчлан судалж авто зам барих асуудлыг шийдвэрлэнэ.” гэж нэмэх гэсэн УИХ дахь АН-ын бүлгийн саналыг дэмжье.

Зөвшөөрсөн

44

Татгалзсан

12

Бүгд


56

78.6 хувийн саналаар дэмжигдлээ.


10. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан,  Тогтоолын төслийн хавсралтын 3.2.1-ийн  Баруун-Урт - Хөөт гэсний дараахь км-ийг “290” гэснийг “140” гэж өөрчлөх гэсэн саналыг дэмжье.

Зөвшөөрсөн

47

Татгалзсан

  9

Бүгд


56

83.9 хувийн саналаар дэмжигдлээ. 
11. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын Тавд 3 дахь өгүүлбэр болгож “Суурь бүтэц эзэмшигч, тээвэрлэгч нь тусдаа хуулийн этгээд байх бөгөөд өмчийн олон төрөл, хэлбэрийн тээвэрлэгч бий болох орчин, нөхцөлийг бүрдүүлнэ.” гэж нэмэх гэсэн саналыг дэмжье.

Дээрх саналтай холбогдуулан УИХ-ын гишүүн Р.Раш тайлбар хийв.

Зөвшөөрсөн

43

Татгалзсан

15
Бүгд


58
74.1 хувийн саналаар дэмжигдлээ.

12. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 3.3-т дараахь агуулга бүхий заалт нэмэх:

“3.3.2. Монгол-Оросын хамтарсан “Улаанбаатар төмөр зам” хувь нийлүүлсэн нийгэмлэгийн тээврийн хүчин чадал, техник технологийн түвшинг өмч хамтран эзэмшиж буй талын болон бусад улсын эдийн засгийн дэмжлэг туслалцааг авах замаар хөгжлийн шинэ шатанд хүргэнэ.” гэсэн саналыг дэмжье.

Зөвшөөрсөн

51

Татгалзсан

  7

Бүгд


58

87.9 хувийн саналаар дэмжигдлээ.

13. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 4.1-ийн  1520 мм-ийн царигтай төмөр зам тавьснаар: гээд нийт 5 хэсэг өгүүлбэрийг бүхэлд нь дараахь байдлаар өөрчлөн найруулах:

“1520 мм-ийн царигтай төмөр замын шугам барьснаар дараахь ач холбогдолтой байна:

-уул уурхайн гаралтай бүтээгдэхүүнийг нэг зах зээлээс хараат бусаар олон улсад нийлүүлэх боломж сайжирна;

-экспорт, импорт, дамжин өнгөрүүлэх ачааны урсгалыг ОХУ, түүгээр дамжуулан гуравдагч орон, бүс нутгийн зах зээлд нийлүүлэх тээвэрлэлтийн замналууд нэмэгдэнэ;

-төмөр замын одоогийн шугамын ачаа тээвэрлэлтийн хэмжээг нэмэгдүүлнэ;

-“Сайншанд” аж үйлдвэрийн цогцолборыг хөгжүүлэх тээврийн дэд бүтцийн үндэс тавигдана.” гэсэн саналыг дэмжье.

Зөвшөөрсөн

43

Татгалзсан

13

Бүгд


56

76.8 хувийн саналаар дэмжигдлээ.

14. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын Тавын 2 дахь өгүүлбэрийн “… шинэчлэн найруулах” гэсний дараа “, тээвэрлэлтийн үйл ажиллагааны харилцааг хуульчлах” гэж нэмэх гэсэн саналыг дэмжье.

Зөвшөөрсөн

43

Татгалзсан

13

Бүгд


56

76.8 хувийн саналаар дэмжигдлээ.

15. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 6.2-ын “дотоод, гадаадын хөрөнгө оруулалт” гэсний дараа “зээл, тусламж” гэж нэгтгэн нэмэх, “зээл” гэсэн бие даасан заалтыг хасах гэсэн саналыг дэмжье.

Зөвшөөрсөн

47

Татгалзсан

  9

Бүгд


56

83.9 хувийн саналаар дэмжигдлээ.

16. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 6.4-ийг “Хувийн хэвшлийн хөрөнгө оруулалтаар төмөр замын суурь бүтцийг Монгол Улсад хүчин төгөлдөр үйлчилж байгаа холбогдох хуулийн дагуу шинээр барьж байгуулах бөгөөд улсын эдийн засаг, нийгэмд онцгой ач холбогдолтой төмөр замын суурь бүтцийг ашиглалтын тодорхой хугацааны дараа төрийн өмчид шилжүүлнэ.” гэж өөрчлөх гэсэн саналыг дэмжье.

Зөвшөөрсөн

48

Татгалзсан

  9

Бүгд


57

84.2 хувийн саналаар дэмжигдлээ. 

17. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн хавсралтын 6.2-ын “Санхүүжилтийн эх үүсвэр” гэсэн хэсэгт “ хувийн хөрөнгө оруулалт” гэж нэмэх гэсэн саналыг дэмжье.

Зөвшөөрсөн

49

Татгалзсан

  8

Бүгд


57

86.0 хувийн саналаар дэмжигдлээ.

18. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, С.Бямбацогт, Д.Тэрбишдагва нарын гаргасан, Тогтоолын төслийн 7.2-ын “…Монгол Улс эрчимтэй хөгжих нөхцөл хангагдана” гэснийг “ Монгол Улс эрчимтэй хөгжих нөхцөлийг хангахад чухал үүрэг гүйцэтгэнэ.” гэж өөрчлөх гэсэн саналыг дэмжье.

Зөвшөөрсөн

47

Татгалзсан

10

Бүгд


57

82.5 хувийн саналаар дэмжигдлээ.

19. УИХ-ын гишүүн Н.Батбаяр, С.Ламбаа, Р.Гончигдорж, Д.Тэрбишдагва, Ц.Батбаяр, С.Эрдэнэ, Д.Ганхуяг, З.Энхболд, Д.Зоригт нарын гаргасан, Тогтоолын төслийн хавсралтын 3.2.3-ын гуравдахь үе шатанд “Улаанбаатар-Хархорин чиглэлд төмөр зам барина.” гэж нэмэх гэсэн саналыг дэмжье.

Зөвшөөрсөн

46

Татгалзсан

10

Бүгд


56
82.1 хувийн саналаар дэмжигдлээ.


20. УИХ дахь АН-ын бүлгийн гаргасан, Тогтоолын төслийн хавсралтын 1.3-т “1.3.7.ажлын байр бий болгох, нэмүү өртөг шингэсэн бүтээгдэхүүн үйлдвэрлэлийг дэмжих, худалдан авагч улсуудтай олон талт хамтын ажиллагааг хөгжүүлэх.”  гэж нэмэх гэсэн саналыг дэмжье.

Зөвшөөрсөн

49

Татгалзсан

  8

Бүгд


57

86.0 хувийн саналаар дэмжигдлээ.

Хоёр. Байнгын хорооны дэмжээгүй саналууд:

1.УИХ-ын гишүүн Р.Раш, Х.Бадамсүрэн, Б.Батбаяр, Д.Тэрбишдагва нарын гаргасан, УИХ-ын гишүүн Р.Раш цөөнх болсон, Тогтоолын төслийн хавсралтын “3.2.1. Эхний шатанд барьж эхлэх /нийт 1770 км/:”,  “3.2.2. Хоёр дахь үе шатанд барьж эхлэх /нийт 312.5 км/:”, “ 3.2.3.Гуравдахь үе шатанд барьж эхлэх /нийт 3600 км/:” гэсэн гарчгийг тус тус хасан, 3.2.1-т заасан чиглэлд 3.2.2-т заасан чиглэлийг нэмэх гэсэн Байнгын хорооны дэмжээгүй саналыг дэмжих боломжгүй.

Дээрх саналтай холбогдуулан УИХ-ын гишүүн Р.Раш санал хэлж, уг саналыг татаж авав.

2. УИХ-ын гишүүн Р.Раш, Х.Бадамсүрэн, Б.Батбаяр, Д.Тэрбишдагва нарын гаргасан, УИХ-ын гишүүн Р.Раш цөөнх болсон, Тогтоолын төслийн хавсралтын 4.1-ийн” Монгол Улсад шинээр баригдах төмөр замын суурь бүтцийн шугам 1520 мм-ийн  царигтай байна.” гэснийг “Үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах үүднээс Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтлолцох нөхцөлд түүний царигийн өргөн нь 1520 мм байна. Бүтээгдэхүүн нь экспортод шууд тээвэрлэгдэх ашигт малтмалын орд газарт боловсруулах үйлдвэрээс хилийн боомт хүрэх чиглэлийн ачаа тээвэрлэлтийн зориулалттай төмөр замын шугамын царигийн өргөнийг техник, эдийн засгийн үндэслэлийг харгалзан шийдвэрлэнэ.” гэж өөрчлөн найруулах гэсэн Байнгын хорооны дэмжээгүй саналыг дэмжих боломжгүй.
Дээрх саналтай холбогдуулан УИХ-ын гишүүн Д.Дондог санал хэлж, эцсийн хэлэлцүүлэгт гүйцээж оруулж ирэхийг Байнгын хороонд даалгахаар тогтож хойшлуулав.

3. УИХ-ын гишүүн Г.Батхүүгийн гаргасан, цөөнх болсон, Тогтоолын төслийн гарчгийг “Говийн бүсийн уул уурхай, ашигт малтмалын орд газрыг ашиглах бүтээгдэхүүнийг тээвэрлэх борлуулах талаар төрөөс баримтлах бодлого батлах тухай” гэж өөрчлөх гэсэн Байнгын хорооны дэмжээгүй саналыг дэмжих боломжгүй.

Зөвшөөрсөн

53

Татгалзсан

  5

Бүгд


58

91.4 хувийн саналаар дэмжих боломжгүй гэж үзлээ.

4. УИХ дахь АН-ын бүлгийн гаргасан, Тогтоолын төслийн хавсралтын 3.2-ын зүүн талын чиглэлийн төмөр замд байх “Хөөт” зангилааг газрын тосны орд газрыг түшиглэн Матад уулзвар болгон “Чойбалсан-Матад-Бичигт” чиглэл болгон өөрчлөх гэсэн Байнгын хорооны дэмжээгүй саналыг дэмжих боломжгүй.
Зөвшөөрсөн

31

Татгалзсан

27

Бүгд


58

53.4 хувийн саналаар дэмжих боломжгүй гэж үзлээ.

Гурав. Найруулгын саналууд:

1.УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн хавсралтын 1.1-ийг хасах. 

2. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 2.1-ийн 2 дахь өгүүлбэрийн “… Аж ахуйн үйл ажиллагааны тусгай зөвшөөрлийн тухай хууль болон Төмөр замын тээврийн тухай хуульд заасан” гэснийг “Монгол Улсад хүчин төгөлдөр үйлчилж байгаа холбогдох хууль тогтоомжид заасан” гэж өөрчлөх.

3. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 2.1-ийн 3 дахь өгүүлбэрийн “… Төмөр замын тээврийн тухай хуулийн 6.2-т заасан” гэснийг хасах.

4. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан,  Тогтоолын төслийн 2.1-ийн 4 дэх өгүүлбэрийн “/газрын зураг-1/”, 3.2-ын “/газрын зураг-2/” гэснийг тус тус хасах.

5. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 4.1-ийн 1 дэх өгүүлбэрийг “Царигийн сонголт нь Монгол Улсад хүчин төгөлдөр үйлчилж байгаа холбогдох хууль тогтоомжид нийцсэн байна.” гэж өөрчлөн найруулах. 

6. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн хавсралтад байгаа ишлэлийг хасах. 

7. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 3.2.2-ын “Өмнөговь аймгийн нутагт дэд бүтэц хөгжиж” гэсний дараа  “томоохон үйлдвэр бий болох таатай нөхцөл бүрэлдэн,” гэж нэмэх. 

8. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн хавсралт дахь “ашигт малтмалын түүхий эд” гэснийг “ашигт малтмалын гаралтай түүхий эд” гэж, “ашигт малтмалын орд газруудын бүтээгдэхүүнийг” гэснийг “ уул уурхайн гаралтай бүтээгдэхүүнийг” гэж тус тус өөрчлөх. 

9. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 2.2-ын эхний өгүүлбэрийн “Стратегийн ач холбогдол бүхий ашигт малтмалын орд газруудаас олборлох түүхий эдийг” гэснийг  “Ашигт малтмалын гаралтай түүхий  эдийг” гэж, “…нүүрснээс шатахуун” гэснийг “нүүрснээс шингэн түлш” гэж тус тус өөрчлөх.

10. УИХ-ын гишүүн Р.Раш, Х.Бадамсүрэн, Г.Батхүү, Б.Батбаяр, Н.Батбаяр, Ц.Баярсайхан, Р.Буд, Д.Тэрбишдагва нарын гаргасан, Тогтоолын төслийн 7.5-ын “ачаа эргэлтийн” гэсний дараахь “үр дүнтэй” гэснийг хасах гэсэн эдгээр найруулгын засварыг дэмжиж авах нь зүйтэй гэсэн Байнгын хорооны саналыг дэмжье.

Зөвшөөрсөн

39

Татгалзсан

18

Бүгд


57

68.4 хувийн саналаар дэмжигдлээ.

Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 12 цаг 35 минутад хэлэлцэж дуусав.

Хоёр. Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Сангийн яамны Төсвийн бодлогын газрын дарга Б.Батжаргал, тус яамны Хууль эрх зүйн газрын дарга Б.Ганбат, Төслийн зөвлөх Э.Сандагдорж, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Д.Дамба-Очир танилцуулав.

Танилцуулгатай холбогдуулан УИХ-ын гишүүн С.Бямбацогтын асуусан асуултад Төсвийн байнгын хорооны дарга, УИХ-ын гишүүн Ц.Даваасүрэн хариулж, тайлбар хийв.

Төсвийн тогтвортой байдлын тухай хуулийн төсөл болон түүнийг дагалдан өргөн мэдүүлсэн хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Нэг. Төсвийн байнгын хорооны дэмжсэн саналууд:

    
Д.Дэмбэрэл: 1.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа,  Р.Амаржаргал нарын гаргасан, Төслийн "Хуулийн зорилт" гэсэн 1 дүгээр зүйлийн 1.1 дэх хэсгийг "Энэ хуулийн зорилт нь нэгдсэн төсвийн тогтвортой байдлыг хангахад чиглэсэн төсвийн удирдлагын зарчим, төсвийн тусгай шаардлагыг тогтоох, хэрэгжүүлэх, түүнд хяналт тавихад төрийн байгууллагын эрх, үүрэг, хариуцлагыг тодорхойлох, эрдэс баялгийн орлогоор нөхөн сэргээгдэх баялаг бүтээх, эдийн засгийн хөгжлийг дэмжих хөрөнгө оруулалт хийх, санхүүгийн хуримтлал бүрдүүлэхтэй холбогдсон харилцааг зохицуулахад оршино" гэж өөрчлөн найруулах гэсэн саналыг дэмжье.

Зөвшөөрсөн

33
Татгалзсан

13
Бүгд


46
71.7 хувийн саналаар дэмжигдлээ.
Дээрх саналтай холбогдуулан УИХ-ын гишүүн Д.Дондог санал хэлж, эцсийн хэлэлцүүлгээр дахин ярилцаж орж ирэхээр тогтов.
2. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 3.1 дэх хэсгийн "...хяналт тавихтай" гэснийг "хяналт тавих, санхүүгийн хуримтлалын удирдлагыг хэрэгжүүлэхтэй" гэж өөрчлөх гэсэн саналыг дэмжье.
Зөвшөөрсөн

40
Татгалзсан

12
Бүгд


52
76.9 хувийн саналаар дэмжигдлээ.

3. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 4 дүгээр зүйлд "Эрдэс баялгийн бус дотоодын нийт бүтээгдэхүүн гэж уул уурхайн салбараас бусад бүх салбарын дотоодын нийт бүтээгдэхүүний дүнг" гэсэн хэсэг нэмэх гэсэн саналыг дэмжье. 
Зөвшөөрсөн

37
Татгалзсан

15
Бүгд


52
71.2 хувийн саналаар дэмжигдлээ.

4. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 4.1.2 дахь хэсгийн "1 хувь" гэснийг "3 хувь" гэж өөрчлөх гэсэн саналыг дэмжье.
Зөвшөөрсөн

38
Татгалзсан

14
Бүгд


52
73.1 хувийн саналаар дэмжигдлээ.
5. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслөөс "гол нэр төрлийн эрдэс баялгийн дундаж үнэ" гэж  өмнөх 3 жилийн төсвийн төлөвлөгөөнд тусгасан үнэ болон тухайн төсвийн жил, түүний  дараагийн 3 жилийн үнийн төсөөлөлд тулгуурлан энэ хуулийн 12 дугаар зүйлд заасан зөвлөлөөс тогтоосон үнийн түвшинг;" гэсэн 4.1.3 дахь заалтыг хасах гэсэн саналыг дэмжье.

Зөвшөөрсөн

41
Татгалзсан

  8
Бүгд


49
83.7 хувийн саналаар дэмжигдлээ.

6. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 4.1.4 дэх хэсгийг "гол нэр төрлийн эрдэс баялгийн тэнцвэржүүлсэн орлого" гэж тухайн жилийн нэгдсэн төсвийн орлогын 3 хувь, түүнээс дээш хувийг бүрдүүлж байгаа тухайн төрлийн эрдэс баялгаас энэ хуулийн 11.1.1-д заасны дагуу тодорхойлсон үнийн түвшинг баримтлан тооцож төсөвт оруулах орлогын дүнг" гэж өөрчлөх гэсэн саналыг дэмжье.

Зөвшөөрсөн

41
Татгалзсан

  7
Бүгд


48
85.4 хувийн саналаар дэмжигдлээ.

7. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 4.1.5, 4.1.6-ын "...дундажлан тооцсон" гэснийг "...тэнцвэржүүлсэн" гэж   өөрчлөх гэсэн саналыг дэмжье.

Зөвшөөрсөн

41
Татгалзсан

  7
Бүгд


48
85.4 хувийн саналаар дэмжигдлээ.

8. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 4.1.8 дахь хэсгээс "...Засгийн газарт хамаарах" гэснийг хасах гэсэн саналыг дэмжье.

Зөвшөөрсөн

38
Татгалзсан

10
Бүгд


48
79.2 хувийн саналаар дэмжигдлээ.

9. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 5.1.3 дахь заалтын "...төсвийг дээд шатны байгууллагаас анхан шатны байгууллага руу чиглэсэн байдлаар зохиох" гэснийг "аль ч шатны төсвийн эрх захирагч нь төсвийн тусгай шаардлагыг хангасан дунд хугацааны төсвийн хүрээний мэдэгдлийн үзүүлэлт болон түүнд нийцүүлэн баталсан төсвийн хязгаарт багтаан төсвийн төслөө зохиох" гэж өөрчлөх гэсэн саналыг дэмжье.

Зөвшөөрсөн

40
Татгалзсан

  8
Бүгд


48
83.3 хувийн саналаар дэмжигдлээ.

         10.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 6.1.3-ыг "тухайн жилийн нэгдсэн төсвийн нийт зарлагын өсөлтийн хувь нь тухайн жилийн эрдэс баялгийн бус дотоодын нийт бүтээгдэхүүний  өсөлтийн хувь, тухайн жилийн өмнөх дараалсан 12 жилийн  эрдэс баялгийн бус дотоодын нийт бүтээгдэхүүний өсөлтийн дунджийн аль ихээс хэтрэхгүй байх" гэж өөрчлөн найруулах гэсэн саналыг дэмжье.

Зөвшөөрсөн

35
Татгалзсан

12
Бүгд


47

74.5 хувийн саналаар дэмжигдлээ.

         11.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Хуулийн төслийн 6.1.4 дэх заалтыг  "уул уурхайн салбарын гадаадын хөрөнгө оруулалттай хуулийн этгээдийн дүрмийн санд хувь оруулах зориулалттай бөгөөд тухайн хуулийн этгээдийн ирээдүйн ашгаас эргэж төлөгдөх нөхцөлтэй байгуулсан гэрээний дагуу авсан Засгийн газрын зээл, эсхүл гэрээний энэхүү нөхцөлөөр гаргасан Засгийн газрын баталгааг хамааруулахгүйгээр тооцсон улсын өрийн өнөөгийн үнэ цэнээр илэрхийлсэн үлдэгдэл нь тухайн жилийн оны үнээр тооцсон дотоодын нийт бүтээгдэхүүний 40 хувиас хэтрэхгүй байх" гэж өөрчлөн найруулах гэсэн саналыг дэмжье.
Зөвшөөрсөн

37
Татгалзсан

10
Бүгд


47

78.7 хувийн саналаар дэмжигдлээ.

         12.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 7.3-ын "...боловсруулах" гэсний дараа "батлах" гэж нэмэх гэсэн саналыг дэмжье.
Зөвшөөрсөн

39

Татгалзсан

  8

Бүгд


47

83.0 хувийн саналаар дэмжигдлээ.

         13.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 8.1.2-ыг " тухайн жилийн дотоодын нийт бүтээгдэхүүний өсөлт нь өмнөх жилтэй харьцуулбал  "0" эсхүл түүнээс бага, хасах хувьтай  бол " гэж өөрчлөн найруулах гэсэн саналыг дэмжье.

Зөвшөөрсөн

40
Татгалзсан

  8

Бүгд


48
83.3 хувийн саналаар дэмжигдлээ.

          14.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 8.1.3-ыг "гамшгийн аюулын хор уршиг, онцгой нөхцөлийн үр дагаврыг арилгахад төсвөөс нэмж шаардагдах санхүүжилтийн хэмжээ нь тухайн жилийн дотоодын нийт бүтээгдэхүүний 5 хувь буюу түүнээс дээш хэмжээнд хүрэхээр бол" гэж өөрчлөн найруулах гэсэн саналыг дэмжье.

Зөвшөөрсөн

40
Татгалзсан

  8

Бүгд


48
83.3 хувийн саналаар дэмжигдлээ.

         15. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 9.1.2 дахь хэсгийг "дунд хугацааны төсвийн хүрээний мэдэгдлийг энэ хуулийн 11.1.1-д заасны дагуу тооцсон гол нэр төрлийн эрдэс баялгийн үнийг тусгаж тодорхойлсон төсвийн тэнцвэржүүлсэн орлогын хэмжээ, төсвийн тусгай шаардлагад нийцүүлж хуульчлан батлах" гэж өөрчлөх гэсэн саналыг дэмжье.

Зөвшөөрсөн

37
Татгалзсан

10
Бүгд


47

78.7 хувийн саналаар дэмжигдлээ.

          16.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 9.1.3 дахь хэсгийг  "жилийн төсөв батлах, түүнд нэмэлт, өөрчлөлт оруулахад энэ хуулийн 11.1.1-д заасны дагуу тооцсон гол нэр төрлийн эрдэс баялгийн үнийг тусгаж тодорхойлсон төсвийн тэнцвэржүүлсэн орлогын хэмжээ, дунд хугацааны төсвийн хүрээний мэдэгдэлд нийцүүлэх" гэж өөрчлөх гэсэн саналыг дэмжье.

Зөвшөөрсөн

37
Татгалзсан

10
Бүгд


47

78.7 хувийн саналаар дэмжигдлээ.

         17.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 9.1.4-ийг "энэ хуулийн 8 дугаар зүйлд заасныг үндэслэлтэй гэж үзвэл төсвийн тусгай шаардлагын үйлчлэлийг түр хугацаагаар түдгэлзүүлэх шийдвэрийг гаргаж, тухайн жилийн төсвийн тухай хуульд нэмэлт, өөрчлөлт оруулах" гэж өөрчлөн найруулах гэсэн саналыг дэмжье.

Зөвшөөрсөн

37
Татгалзсан

10
Бүгд


47

78.7 хувийн саналаар дэмжигдлээ.

         18.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 10.1.6-г " энэ хуулийн 8.1-д заасан аль нэг тохиолдол бий болсон бол төсвийн тусгай шаардлагын үйлчлэлийг түр түдгэлзүүлэх тухай санал, түүнтэй холбогдуулан тухайн жилийн төсвийн тухай хуульд нэмэлт, өөрчлөлт оруулах тухай хуулийн төслийг танилцуулга, тооцоо, үндэслэлийн хамт Улсын Их Хуралд өргөн мэдүүлэх" гэж өөрчлөн найруулах гэсэн саналыг дэмжье.
Зөвшөөрсөн

38
Татгалзсан

  9
Бүгд


47

80.9 хувийн саналаар дэмжигдлээ.

         19.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 11.1 дэх хэсэгт дор дурдсан агуулгатай дараахь заалтыг нэмэх:
 
"11.1.1. Дунд хугацааны төсвийн хүрээний мэдэгдэлд болон жилийн төсвийн төсөлд тусгах гол нэр төрлийн эрдэс баялгийн тэнцвэржүүлсэн үнийг дараахь аргачлалаар тодорхойлж байх: 

а) тухайн төсвийн жилийн дараахь жилийн төсвийн төсөлд баримтлах, түүний дараагийн хоёр, гурав дахь жилийн төсвийн төсөөлөлд тусгах гол нэр төрлийн эрдэс баялгийн тэнцвэржүүлсэн үнийг Олон улсын валютын сангаас гаргасан түүхий эдийн үнийн статистикт тусгасан тухайн төсвийн жилийн өмнөх харгалзах дараалсан 12, 11, 10 жилийн дундаж үнэ, эрдэс баялгийн үнийн төсөөллийг  мэдээлдэг, олон улсад нэр хүнд бүхий, Засгийн газраас тодорхойлсон санхүүгийн мэдээллийн  байгууллагаас тухайн жилийн 3 дугаар сард анх зарласан өдрийн тухайн төсвийн жилийн болон түүний дараахь 3 жилийн дундаж үнийн төсөөллийг дундажлан тус тус тооцож тодорхойлох;

б) энэ хуулийн 11.1.1-ийн "а"-д заасан гол нэр төрлийн эрдэс баялгийн тэнцвэржүүлсэн үнийн тооцоонд алтны тухайн төсвийн жилийн өмнөх дараалсан харгалзах жилүүдийн дундаж үнийг тусгахдаа эрдэс баялгийн үнийн төсөөллийг  мэдээлдэг олон улсад нэр хүнд бүхий, Засгийн газраас тодорхойлсон санхүүгийн мэдээллийн  байгууллагаас гаргасан статистикт тусгасан үнийн дунджаар тооцно" 

          20.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн "Зөвлөл, түүний чиг үүрэг" гэсэн 12 дугаар зүйл, "Санхүүгийн нөөцийн удирдлагын хороо, түүний чиг үүрэг" гэсэн 13 дугаар зүйлийг  хасах гэсэн саналыг дэмжье.

Зөвшөөрсөн

34
Татгалзсан

10
Бүгд


44
77.3 хувийн саналаар дэмжигдлээ.

          21.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 14.1. дэх хэсэгт "14.1.10.Нийгмийн халамжийн тухай хуульд заасны дагуу төсвөөс санхүүжүүлэх  зардлын нийт хэмжээ" гэсэн хэсэг нэмэх гэсэн саналыг дэмжье.

Зөвшөөрсөн

38
Татгалзсан

  6
Бүгд


44
86.4 хувийн саналаар дэмжигдлээ.

          22.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 17 дугаар зүйлийг дараахь байдлаар өөрчлөн найруулах:

             "17 дугаар зүйл. Үнэлгээ хийлгүүлж, дүгнэлт гаргуулах 

            17.1. Улсын Их Хурал нь дунд хугацааны төсвийн хүрээний мэдэгдлийн  болон тухайн жилийн төсвийн төсөл, тэдгээрт нэмэлт, өөрчлөлт оруулах, шинэ хөтөлбөр нэмж тусгах санал гаргасан тохиолдолд уг асуудал нь макро эдийн засгийн төлөв байдал, төсвийн тусгай шаардлагыг баримтлахад хэрхэн нөлөөлөх талаар Засгийн газраар үнэлгээ хийлгэж, дүгнэлт гаргуулна" гэсэн саналыг дэмжье.


Дээрх саналтай холбогдуулан УИХ-ын гишүүн С.Бямбацогт, С.Баярцогт нар санал хэлэв.
Зөвшөөрсөн

20
Татгалзсан

27
Бүгд


47

57.4 хувийн саналаар хүлээж авах боломжгүй гэж үзлээ.  

          23.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Хуулийн төсөлд дор дурдсан агуулгатай "Санхүүгийн хуримтлалын  удирдлага" гэсэн бүлэг нэмж тусгах:

 








"... ДУГААР БҮЛЭГ
САНХҮҮГИЙН ХУРИМТЛАЛЫН УДИРДЛАГА 
... дугаар зүйл. Санхүүгийн хуримтлал, түүний хөрөнгө оруулалт 
 
1. Энэ хуулийн 18.2-т заасан төсвийн тогтворжуулалтын сангийн хөрөнгийн дотоодын нийт бүтээгдэхүүний 10 хувиас давсан санхүүгийн хуримтлалын хөрөнгөөр дотоод болон гадаад зах зээлд хийх хөрөнгө оруулалтын оновчтой хэмжээг Монголбанкны ерөнхийлөгч, санхүү, төсвийн асуудал эрхэлсэн Засгийн газрын гишүүний хамтарсан шийдвэрээр  жил бүр тогтооно.  

 
2.  Энэ зүйлийн 1 дэх хэсэгт заасан хэмжээг тогтоохдоо инфляцийн өсөлтийг нэг оронтой тоонд хязгаарлах, төгрөгийн ханшийн огцом хэлбэлзлээс сэргийлэх, макро эдийн засгийн болон төсвийн тогтвортой байдлыг алдагдуулахгүй байх зорилттой уялдуулна.

 
3.  Засгийн газар дотоод зах зээлд хийх хөрөнгө оруулалтын энэ зүйлийн 1 дэх хэсэгт заасны дагуу тогтоосон хэмжээнд багтааж төрийн өмчит хөгжлийн банкны  буцаан худалдан авах нөхцөлтэй гаргасан урт хугацаат үнэт цаасыг хууль, тогтоомжийн дагуу худалдан авч болно.
 
4. Төрийн өмчит хөгжлийн банк энэ зүйлийн 3 дахь хэсэгт заасан үнэт цаас борлуулж, татан төвлөрүүлсэн санхүүгийн хуримтлалын эх үүсвэрээр зөвхөн хөгжлийн хөрөнгө оруулалтын дараахь төсөл, арга хэмжээг дунд, урт хугацааны зээлээр санхүүжүүлж болно: 

4.1.төмөр замын сүлжээ, газрын тос боловсруулах үйлдвэр, эрчим хүчний цахилгаан станц барьж байгуулах;

4.2. олон улсын болон европын холбооны стандартын шаардлага хангасан  экспортын бүтээгдэхүүн үйлдвэрлэх, үйлчилгээ үзүүлэх.  

5.  Төрийн өмчит хөгжлийн банк энэ зүйлийн 4 дэх хэсгийн 4.1, 4.2-т заасан хөрөнгө оруулалтын төсөл, арга хэмжээг сонгон санхүүжүүлэхдээ Банкны тухай хууль, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийг баримтална. 

6.  Санхүү, төсвийн асуудал эрхэлсэн төрийн захиргааны төв байгууллага энэ зүйлийн 1 дэх хэсэгт заасны дагуу тогтоосон гадаад зах зээлд  хийх санхүүгийн хөрөнгө оруулалтыг Монголбанкаар гэрээний дагуу гүйцэтгүүлнэ.

 
7.  Энэ  зүйлийн 1 дэх хэсэгт заасан санхүүгийн хуримтлалын хөрөнгийг энэ зүйлийн 3 дахь хэсэгт зааснаас өөр зориулалтаар зарцуулах, энэ зүйлийн 6 дахь хэсэгт зааснаас өөр хэлбэрээр санхүүгийн хөрөнгө оруулалт хийхийг хориглоно." гэсэн саналыг дэмжье.

Зөвшөөрсөн

40
Татгалзсан

  6
Бүгд


46
87.0 хувийн саналаар дэмжигдлээ.

        24.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн  "Энэ хуулийн 18.2-т заасан хэмжээнээс давсан хөрөнгийн хэсгийг зөвхөн гадаадад санхүүгийн хөрөнгө оруулалт хийх замаар хуримтлуулна" гэсэн 18.3 дахь хэсэг, "энэ хуулийн 18.3-т заасан санхүүгийн хөрөнгө оруулалт хийх журмыг Засгийн газар батална." гэсэн 18.4 дэх хэсгийг тус тус хасах гэсэн саналыг дэмжье.

Зөвшөөрсөн

44
Татгалзсан

  6
Бүгд


50
88.0 хувийн саналаар дэмжигдлээ.

          25.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 20 дугаар зүйлд "20.6.Энэ хуулийн 6.1.4-т заасан төсвийн тусгай шаардлагыг 2014 оны төсвийн жилээс эхлэн дагаж мөрдөнө" гэсэн хэсэг нэмэх гэсэн саналыг дэмжье.

Зөвшөөрсөн

45
Татгалзсан

  6
Бүгд


51
88.2 хувийн саналаар дэмжигдлээ.

          26.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 20 дугаар зүйлд "20.7.Энэ хуулийн 6.1.4-т заасан төсвийн тусгай шаардлагыг хөгжлийн хөрөнгө оруулалтын эх үүсвэрийн бодит хэрэгцээ, стратегийн ач холбогдол бүхий ашигт малтмалын ордын ашиглалтаас төсөвт оруулах орлого, тэдгээр орд ашиглалтын урьдчилгаа төлбөрийн боломж, өмнөх жилүүдэд авч ашигласан гадаад зээлийн эргэн төлөлтийн хуваарьтай уялдуулж, үе шаттай хэрэгжүүлэх зорилгоор улсын нийт өрийн өнөөгийн цэвэр үнэ цэнээр илэрхийлсэн дотоодын нийт бүтээгдэхүүнд эзлэх хувь хэмжээг 2011 онд 50 хувиас, 2012 онд 60 хувиас, 2013 онд 50 хувиас, 2014 оны төсвийн жилээс эхлэн 40 хувиас тус тус хэтрүүлэхгүй байх" гэсэн хэсэг нэмэх гэсэн саналыг дэмжье.
Зөвшөөрсөн

43
Татгалзсан

  7
Бүгд


50
86.0 хувийн саналаар дэмжигдлээ.

          27.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 20 дугаар зүйлд "20.8.Энэ хуулийн 20.7-т заасны дагуу өнөөгийн цэвэр үнэ цэнээр илэрхийлэгдсэн улсын нийт өрийн  дотоодын нийт бүтээгдэхүүнд эзлэх хувь хэмжээний 40 хувиас давсан хэсэгт Засгийн газар зөвхөн  энэ хуулийн "Санхүүгийн хуримтлал, түүний хөрөнгө оруулалт" гэсэн зүйлийн 1 дэх хэсэгт заасан санхүүгийн хуримтлал бий болгох хүртэлх хугацаанд мөн зүйлийн 4.1, 4.2-т заасан хөгжлийн хөрөнгө оруулалтын зориулалтаар төрийн өмчит хөгжлийн банкинд зээлийн баталгаа гаргана." гэсэн хэсэг нэмэх гэсэн саналыг дэмжье.

Зөвшөөрсөн

46
Татгалзсан

  4
Бүгд


50
92.0 хувийн саналаар дэмжигдлээ.

          28.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 20 дугаар зүйлд "20.9.Энэ хуулийн 6.1.3-т заасан төсвийн тусгай  шаардлагыг 2013 оны төсвийн жилээс эхлэн дагаж мөрдөнө" гэсэн хэсэг нэмэх гэсэн саналыг дэмжье.

Зөвшөөрсөн

42
Татгалзсан

  9
Бүгд


51
82.4 хувийн саналаар дэмжигдлээ.

          29.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 20.5-аас "Байнгын хорооны болон" гэснийг хасах гэсэн саналыг дэмжье.

Зөвшөөрсөн

42
Татгалзсан

  9
Бүгд


51
82.4 хувийн саналаар дэмжигдлээ.

          30.УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн "Энэ хуулийг 2011 оны 1 дүгээр сарын 1-нээс эхлэн дагаж мөрдөнө" гэсэн 20.1 дэх хэсгийг  хасах гэсэн саналыг дэмжье.

Зөвшөөрсөн

41
Татгалзсан

11
Бүгд


52
78.8 хувийн саналаар дэмжигдлээ.

Хоёр.Төсвийн байнгын хорооны дэмжээгүй саналууд:

1.УИХ-ын гишүүн Б.Чойжилсүрэнгийн гаргасан, цөөнх болсон, Төслийн "Энэ хуулийн 6.1.2-т заасан төсвийн тусгай шаардлагыг үе шаттай хангах үүднээс нэгдсэн төсвийн тэнцвэржүүлсэн тэнцлийг 2011 онд тухайн жилийн дотоодын нийт бүтээгдэхүүний 4 хувь, 2012 онд 3 хувь, 2013 оноос 2 хувиас илүүгүй алдагдалтай, эсхүл ашигтай байлгана гэсэн 20.3 дахь хэсгийг хасах гэсэн Байнгын хорооны дэмжээгүй саналыг дэмжих боломжгүй.

Зөвшөөрсөн

20
Татгалзсан

32
Бүгд


52
61.5 хувийн саналаар УИХ-ын гишүүн Б.Чойжилсүрэнгийн гаргасан санал дэмжигдлээ.


Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаар гаргасан Төсвийн байнгын хорооны зарчмын зөрүүтэй саналын томъёоллоор санал хураалт явуулав. 

Нэг. Төсвийн байнгын хорооны дэмжсэн саналууд: 
1. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 91.5 дахь хэсгийн "хуульд өөрөөр заагаагүй бол" гэснийг хасч, мөн хэсгийн "Монголбанкинд тусгай дансанд" гэснийг "Монголбанк дахь төрийн сангийн тусгай дансанд" гэж өөрчлөх гэсэн саналыг дэмжье.

Зөвшөөрсөн

44
Татгалзсан

  7
Бүгд


51
86.3 хувийн саналаар дэмжигдлээ.

2. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан, Төслийн 91.6 дахь хэсгийн "...үндсэн дээр" гэсний дараа "Монголбанк" гэж нэмж, мөн хэсгийн "Төсвийн тогтвортой байдлын тухай хуулийн 12.1-д заасан хорооны саналыг үндэслэн" гэснийг хасах гэсэн саналыг дэмжье.

Зөвшөөрсөн

44
Татгалзсан

  7
Бүгд


51
86.3 хувийн саналаар дэмжигдлээ.

3. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 3 дугаар зүйлийг "Засгийн газрын тусгай сангийн тухай хуулийн 5.4, 6.2-т "Төсвийн тогтворжуулалтын сан" гэсэн "5.4.28", "6.2.8" гэсэн заалт нэмсүгэй" гэж өөрчлөх гэсэн саналыг дэмжье.

Зөвшөөрсөн

43
Татгалзсан

  8
Бүгд


51
84.3 хувийн саналаар дэмжигдлээ.

4. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,  Төслийн 91 дүгээр зүйлд "Энэ зүйлийн 91.3.1-д заасан зөрүүг нөхөн зарцуулалт хийх шийдвэрийг Засгийн газар гарган хэрэгжүүлж, төсвийн гүйцэтгэлд тусгана." гэж нэмэх гэсэн саналыг дэмжье.
Зөвшөөрсөн

45
Татгалзсан

  7
Бүгд


52
86.5 хувийн саналаар дэмжигдлээ.

 
Төсвийн байгууллагын удирдлага,санхүүжилтийн тухай хуульд нэмэлт, өөрчлөлт оруулах тухай хуулийн төслийн талаар гаргасан Төсвийн байнгын хорооны зарчмын зөрүүтэй саналын томъёоллоор санал хураалт явуулав.

 
1. УИХ-ын гишүүн Ч.Улаан, С.Оюун, О.Чулуунбат, Д.Хаянхярваа, Р.Амаржаргал нарын гаргасан,   Төслийн 3 дугаар зүйлийн "25 дугаар зүйлийн гарчгийн "...түүнийг зөвшөөрөх" гэснийг "түүнийг батлах" гэж тус тус" гэснийг хасах гэсэн Байнгын хорооны саналыг дэмжье.

Зөвшөөрсөн

49
Татгалзсан

  4
Бүгд


53
92.5 хувийн саналаар дэмжигдлээ.
Хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Бусад. Эцсийн найруулга:

УИХ-ын дарга Д.Дэмбэрэл “Өрсөлдөөний тухай”, “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай”, “Зар сурталчилгааны тухай хуульд өөрчлөлт оруулах тухай”, “Төрийн болон орон нутгийн өмчийн тухай хуульд нэмэлт оруулах тухай”, “Шударга бус өрсөлдөөнийг хориглох тухай хууль хүчингүй болсонд тооцох тухай” УИХ-ын хуулийн эцсийн найруулгыг тус тус уншиж танилцуулав. (13.25)

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулиудын эцсийн найруулгыг сонсов.

11.00-11.05 цагт УИХ-ын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн Дархан сумын иргэд, 12.20-12.25 цагт УИХ-ын гишүүн Д.Лүндээжанцангийн урилгаар Өвөрхангай аймгийн Гучин-Ус сумын Ерөнхий боловсролын сургуулийн багш, ажилчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)

Хуралдаан 13 цаг 28 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА  Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ Д.ЭНЭБИШ
                  УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ

ЧУУЛГАНЫ 6 ДУГААР САРЫН 18-НЫ ӨДРИЙН
 ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 24 минутад эхлэв.

Н.Энхболд: -Н.Батбаяр, Батболд гишүүн, Баярцогт гишүүн, Баяр гишүүн, Гансүх, Гантөмөр, Гончигдорж, Гүндалай, Даваасүрэн, Дамба-Очир, Дашдорж гишүүн, Занданшатар, Ламбаа, Лүндээжанцан, Одхүү, Оюун, Оюунхорол, Раш гишүүн картаа хийсэн үү, Сайханбилэг гишүүн, Сэдванчиг гишүүн, Тэмүүжин, Тэрбишдагва, Энхбаяр, М.Энхболд, Энхтүвшин, Эрдэнээ гишүүд танхимдаа ирье. Хурлаа эхэлье.


Гишүүдийн энэ өглөөний амрыг эрин мэндчилж байна. Хурлаа эхэлье. Өвчтэй, чөлөөтэй гадаад, дотоодод томилолттой 9 хүн байгаа. Ирвэл зохих 67 хүнээс 39 хүн ирсэн байна. Ингээд хурлын ирц хүрч байгаа учраас хуралдааныг нээснийг мэдэгдье.


Өнөөдрийн нэгдсэн хуралдаанаар ийм асуудлууд хэлэлцэнэ. 

Төмөр замын тээврийн талаар төрөөс баримтлах бодлогыг батлах тухай Их Хурлын тогтоолын төслийн анхны хэлэлцүүлэг, Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага санхүүжилтийн тухай хуульд нэмэлт, өөрчлөлт оруулах тухай хуулийн төслүүд анхны хэлэлцүүлэг хийнэ. Цэргийн албан хаагчийн тэтгэвэр тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн хуульд нэмэлт, өөрчлөлт оруулах тухай хуулийн төсөл хэлэлцэх эсэх асуудлыг ярина.

Газрын тосны бүтээгдэхүүнийг худалдан борлуулах тухай УИХ-ын тогтоолын төсөл хэлэлцэх эсэх асуудал ярина. Монгол Улсын 2009 оны төсвийн гүйцэтгэл болон Засгийн газрын 2009 оны санхүүгийн нэгдсэн тайлангийн хоёрдугаар хэлэлцүүлэг хийнэ. Дэлбэрэх бодис, тэсэлгээний хэрэгслийн эргэлтэнд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд анхны хэлэлцүүлэг хийн. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл, Их Хурлын гишүүн Ж.Сүхбаатар нарын өргөн мэдүүлсэн хэлэлцэх эсэх асуудал. 

Хөрөнгө орлогын мэдүүлгийн маягт, түүнийг бэлтгэх, хадгалах журам батлах тухай Их Хурлын 2007 оны 9 дүгээр тогтоолд нэмэлт, өөрчлөлт оруулах тухай УИХ-ын тогтоолын төсөл хэлэлцэх эсэх асуудлаар ярилцана. Үдээс хойш 15.00 цагаас Монгол Улсын Ерөнхийлөгч мэдээлэл хийнэ гэсэн түүнийг сонсох ийм ажлуудыг төлөвлөөд байна. 

Хэлэлцэх асуудал дээр санал байна уу гишүүд ээ? Санал байхгүй байгаа бол өнөөдрийн хэлэлцэх асуудлуудаа баталъя. 

Одоо асуудлаа хэлэлцэж эхэлье. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төслийн анхны хэлэлцүүлэг явуулъя. 

Тогтоолын төслийн талаархи Байнгын хорооны санал, дүгнэлтийг сонсоно. Эдийн засгийн байнгын хорооны санал, дүгнэлтийг Раш гишүүн танилцуулна. Раш гишүүнийг индэрт урьж байна. 

Р.Раш: -УИХ-ын дэд дарга, эрхэм гишүүд ээ,

Төмөр замын тээврийн талаар төрөөс баримтлах бодлого батлах тухай УИХ-ын тогтоолын төслийг хэлэлцэх эсэх асуудлыг УИХ-ын 2010 оны 4 дүгээр сарын 30, 5 дугаар сарын 5-ны өдрүүдийн нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Уг тогтоолын төслийг анхны хэлэлцүүлэгт бэлтгэсэн тухай асуудлыг Эдийн засгийн байнгын хороо 2010 оны 6 дугаар сарын 15-ны өдрийн хуралдаанаар хэлэлцээд, дараахь санал, дүгнэлтийг нэгдсэн хуралдаанд оруулж танилцуулахаар шийдвэрлэлээ.

Эдийн засгийн байнгын хороо дээр дурдсан тогтоолын төслийг хэлэлцүүлэгт бэлтгэх ажлын хэсэг байгуулан ажиллуулж, УИХ дахь намын бүлгүүдийн саналыг нэг бүрчлэн авч үзэн, эдийн засгийн тооцоо, монголын төмөр замын тээврийн онцлог, газар зүй, ашигт малтмалын орд газруудын байршил зэргийг харгалзан төсөвт оруулах өөрчлөлт, нэмэлтүүдийн талаар саналын томъёоллуудыг бэлтгэж, Байнгын хорооны хуралдаанд оруулан хэлэлцүүлэх замаар төслийг анхны хэлэлцүүлэгт бэлтгэсэн болно.

Төслийн хэлэлцүүлгийн явцад экспортын ачаа тээвэрлэлтийг хөрш орнуудын нутгаар дамжуулан явуулахдаа тухайн улсын ижил төрлийн ачааны тээвэрлэлтэд үзүүлж байгаа хамгийн доод хэмжээний хөлс, ачаа хүргэх хугацаа, бусад төлбөр хураамжтай дүйцэх буюу илүү хөнгөлөлттэй нөхцөлийг урт хугацаанд мөрдөхөөр тохиролцож, бодлогод тусгагдсан тухайн чиглэлийн төмөр замын суурь бүтцийг барьж байгуулах, онцгой ач холбогдолтой шинээр баригдах төмөр замын суурь бүтцийг төрийн өмчинд байлгах. 

Төмөр замын бодлогод тусгагдсан зорилтыг Засгийн газрын үйл ажиллагааны хөтөлбөр, жил бүрийн эдийн засаг, нийгмийг хөгжүүлэх үндсэн чиглэлд тусгаж байх. Даланзадгад, Тавантолгой, Зүүнбаян, Сайншанд, Баруун-Урт, Чойбалсан чиглэлд тавигдах төмөр замын ажлыг 2010 онд багтаан эхлүүлэх. Хөндлөн болон баруун босоо чиглэлүүдийн маршрутыг нарийвчлан тодорхойлж УИХ-д танилцуулах. Улаанбаатар төмөр зам хувь нийлүүлсэн нийгэмлэгийн тээврийн хүчин чадал, техник технологийн түвшинг шинэ шатанд гаргах зэрэг заалтуудыг тогтоолын төсөлд нэмж тусгах санал Байнгын хорооны хуралдаанд оролцсон гишүүдийн олонхийн дэмжлэг авсан болно.

Түүнчлэн төмөр замын бодлогын баримт бичгийн төсөлд төмөр замын дотоодын нэгдсэн сүлжээг өргөжүүлж, улмаар улс орны дамжин өнгөрөх чадавхийг дээшлүүлэх, ашигт малтмал, түүнээс гаргасан бүтээгдэхүүнийг голлон худалдан авагч нь ОХУ, БНХАУ, Ази, номхон далайн орнууд болон европын холбоо зэрэг байна. Хувийн хэвшлийн хөрөнгө оруулалтаар төмөр замын суурь бүтцийг Монгол Улсад хүчин төгөлдөр үйлчилж байгаа холбогдох хууль тогтоомжийн дагуу барьж байгуулж болох бөгөөд ашиглалтын тодорхой хугацааны дараа төрийн өмчид шилжүүлэх зэрэг өөрчлөлтүүдийг оруулах, мөн ирээдүйд баригдахаар төсөлд дурдсан чиглэлүүдээс гадна Цагааннуур, Зэрэг боомтоор дамжсан төмөр замын хөндлөн чиглэл, баруун босоо тэнхлэг нь ашигт малтмалын орд газрын байршил, хүн амын үйлчилгээний хамрах хүрээ, суурин газар томоохон хотуудын үүсэл хөгжлийн шаардлагыг анхаарахын хамт улс орны транзит чадавхийг нэмэгдүүлэхэд чиглэгдсэн байх. 

Тавантолгой, Гашуунсухайт, Нарийнсухайт, Шивээхүрэн чиглэлээр экспортод гаргах ачааны хэмжээ, тухайн чиглэлд төмөр зам тавигдах хугацаа, шаардлага, Таван толгой, Оюутолгойн бүтээн байгуулалтад шаардагдах техник, тоног төхөөрөмж, бараа материалын нийлүүлэлт зэргийг нарийвчлан судалж, авто зам барих асуудлыг шийдвэрлэх. Суурь бүтэц эзэмшигч тээвэрлэгч нь тусдаа хуулийн этгээд байж болох бөгөөд өмчийн олон төрөл, хэлбэрийн тээвэрлэгч бий болгох орчин нөхцөлийг бүрдүүлэх. Гуравдахь үе шатанд Улаанбаатар, Хархорин чиглэлд төмөр зам барих зэрэг нэмэлтүүдийг шинээр тусгах саналууд олонхийн дэмжлэг авсан болно.

Харин Тогтоолын төслийн хавсралтын 3.2.1 эхний шатанд барьж эхлэх нийт 1770 км, 3.2.2. Хоёрдахь үе шатанд барьж эхлэх нийт 312 км, 3.2.3. Гуравдахь үе шатанд барьж эхлэх нийт 3600 км гэснийг тус тус хасч, 3.2.1-д заасан чиглэлд 3.2.2-т заасан чиглэлийг нэмэх, хавсралтын Монгол Улсад шинээр баригдах төмөр замын суурь бүтцийн шугам 1520 мм-ийн царигтай байна гэснийг үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах үүднээс Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтлолцох нөхцөлд түүний царигийн өргөн нь 1520 мм байна. Бүтээгдэхүүн нь экспортод шууд тээвэрлэгдэх, ашигт малтмалын орд газарт боловсруулах үйлдвэрээс хилийн боомт хүрэх чиглэлийн ачаа тээвэрлэлтийн зориулалттай төмөр замын шугамын царигийн өргөнийг техник, эдийн засгийн үндэслэлийг харгалзан шийдвэрлэнэ гэж өөрчлөн найруулах.

Мөн түүнчлэн тогтоолын төслийн гарчгийг говийн бүсийн уул уурхай, ашигт малтмалын орд газрыг ашиглах, бүтээгдэхүүнийг тээвэрлэх, борлуулах талаар төрөөс баримтлах бодлого батлах тухай гэж өөрчлөх гэсэн саналын томъёоллууд тус тус дэмжигдээгүй бөгөөд эдгээр саналууд дээр УИХ-ын гишүүн Раш, Батхүү нар УИХ-ын чуулганы хуралдааны дэгийн тухай хуулийн 21 дүгээр зүйлийн 21.14-т заасны дагуу цөөнх болсныг уламжилж байна.

Төмөр замын тээврийн талаар төрөөс баримтлах бодлого батлах тухай УИХ-ын тогтоолын төслийн талаар найруулгын болон зарчмын зөрүүтэй саналын томъёоллыг Та бүхэнд бичгээр тараасан болно.

УИХ-ын эрхэм гишүүд ээ,

Төмөр замын тээврийн талаар төрөөс баримтлах бодлого батлах тухай УИХ-ын тогтоолын төслийг анхны хэлэлцүүлэгт бэлтгүүлсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Баярлалаа.

Д.Дэмбэрэл: -Раш гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу? Тэрбишдагвыг оруулъя. Баделхан гишүүн асуултаа тавья.

Х.Баделхан: -Би нэг асуулт асуумаар байна. Бид энэ хөрш байгаа хоёр улстай ер нь адилхан л харилцаатай байх ёстой л доо. Ялгаж болохгүй л дээ. Нэг нь сайн, нэг нь муу гэж. Энэ 2 улс бол энэ төмөр замыг маш их сонирхож байгаа юм байна. Тийм учраас энэ улсуудтай ер нь бас холбогдох газруудтай нь ер нь ярьсан юм байна уу ер нь. Энэ хоёр улсын аль руугаа ер нь ачаа бол их явах юм. Аль чиглэлээр цаашдаа. Энэ талаар хийсэн тооцоо судалгаа байна уу? Холбогдох газартай ярьсан юм байна уу гэсэн ийм асуулт байна товчхон.

Д.Дэмбэрэл: -Байнгын хороо Баярсайхан.

Ц.Баярсайхан: -Тодорхой судалгаа материал нь бол мэдээж мэргэжлийн яаман дээр, холбогдох агентлаг дээр бол байгаа байх аа гэж бодож байна. Ер нь бол орж ирсэн төсөл дээр хөрш орнуудыг тодотгож, сая Байнгын хорооны санал хурааж байгаа томъёолол дээр бол ОХУ, БНХАУ, Зүүн өмнөд Азийн орнууд, европын холбоо гэдгээр бол тодотгож орж байгаа. Тэгэхээр энэ бүх улсуудтай л бол одоо төмөр замар харьцах ёстой гэж үзэж байгаа. 

Тэгээд ажлын хэсгийн ахлагчаар Эдийн засгийн байнгын хороон дээр Раш гишүүн ажилласан. Раш гишүүн бас тодотгож хариулна.

Д.Дэмбэрэл: -Сүхбаатар гишүүн асуултаа тавья. Яахав тэр нэг тооцоонууд байгаа юм байна. Яг хоёр талтай ч очиж яриагүй байх л даа. Баттулга сайд хариулъя.

Х.Баттулга: -Мэдээж энэ юуг Засгийн газраас төмөр замын бодлого оруулж ирэхдээ бид нар хамгийн түрүүн хоёр хөрштэйгээ уулзаж учирсан юмнууд байгаа. Энэ тал дээр бол уулзалтын протоколууд, санал, хүсэлтүүд тусгагдсан байж байгаа. Мэдээж энэ судалгааг оруулж ирэхдээ голдуу ингэсэн байгаа. Тэгэхээр Баделхан гишүүн хэлээд байна л даа. Энэ 2 хөршийгөө одоо асуудал байна уу? гээд. Энэ Монголын газрын зураг байна. Энэ зургийг гишүүдэд тараасан байж байгаа. Урд хөрш бол мэдээж нэлээн том худалдан авагч гэхэд нэг, хоёр, гурав, дөрөв, тав, зургаа, долоо гээд Засгийн газраас оруулж ирж байгаа санал бол 7 боомтоор бид нар тодорхой хэмжээний борлуулалт ч гэдэг юм уу ийм дэд бүтцийг нь холбож өгнөө  гэсэн асуудал гаргаж байгаа учраас зарим гишүүдийн санаа зовоод байгаа Хятадын тал бол гомдолгүй байх болов уу гэж тооцоолж байгаа. Санаа зовох асуудал байхгүй байх аа.

Д.Дэмбэрэл: -Сүхбаатар гишүүн асуултаа тавья.

Ж.Сүхбаатар: -Эдийн засгийн байнгын хороон дээр нэлээн яригдсан байх аа. Би зүгээр нэг хэд хэдэн чухал асуудал бол нэлээн тийм төгсгөлийнхөө шат руу ойртож эхэлж байх шиг байна. Тэгэхээр тодруулж асуух зүйл байна л даа. Байнгын хороодтой холбогдуулаад бас Баттулга сайд хэлэх байх аа гэж бодож байна. 

Ерөөсөө энэ төмөр замын нийт төслийн маань одоо энэ бид нарын нэг, хоёр, гуравдугаар шатны арга хэмжээ маань яг хэдэн жилийн хугацаанд нийт ямар өртгөөр босох вэ? Яаж төсөөлж байна нэгдүгээрт. Хоёрдугаарт яг энэнтэйгээ уялдаад эхний шатанд барьж эхлэх 1770 км-ийн за тэр концессоор байна уу, төрийн байна уу, төрийн бус өөр эх үүсвэрүүдээр байна уу, энэ эхний шатанд барьж эхлэх төслийн нийт өртөг 1770 км гэдэг энэний өртөг хэд болж байгаа вэ? Яагаад энийг асууж байна вэ гэхээр өнөөдөр бид нар энэ үндсэндээ төмөр замын сүлжээг янз бүрийн эдийн засгийн ч тэр, геополитикийн ч тэр, геостратеги гэж энэ олон юмны талаасаа харж байгаа боловч явж явж эцсийн дүндээ бол Монгол Улсын ашигт малтмалыг хаашаа гаргаж зөөх вэ гэдэг асуудал байгаа шүү дээ.

Тэгэхээр манай ашигт малтмалын орд газруудын төслийн нийт объем бол олон арван тэрбум доллараар нэлээн олон жилийн хугацаанд ялангуяа ойрын 20-30 жилийн хугацаанд эхний лав 20 жилийн хугацаанд Монгол Улсын нийгэм, эдийн засгийн амьдралд шийдвэрлэх үүрэгтэй байна гэж үзэх юм бол тэр олон тэрбум долларын төслийг хэрэгжүүлэхэд бид зөөх гэж байгаа тэр одоо зөөлгөхөд нь туслах тэр төмөр замын сүлжээ маань өөрөө ямар өртөгтэй гарах гээд байна вэ гэдгийг одоо жишээлбэл гишүүн миний хувьд мэргэжлийн биш хүн сонирхоод байна л даа. Үнэхээр өндөр өртөгтэй гарах гэж байгаа бол бас энэ бодлогын баримт бичиг дээр энэ олон км-ийн юмыг бол харж үзмээр харагдаад байгаа байхгүй юу. Тэгээд тайлбарлахад.

Дараачийн асуулт болохоор ямар асуулт гарч ирж байна вэ гэхээр зэрэг бид нар бол дэлхий дахины хандлагыг харах юм бол яахав Хятад, Орос хоёр бол өргөн уудам нутагтай учраас төмөр замыг эдийн засгийн ч, улс төрийн ч зэвсэг арга хэрэглүүр болгож ашиглаж ирсэн. Монгол ч гэсэн ингээд төмөр замын ийм том сүлжээ, Монгол бол төмөр зам бүхий уул уурхай дээр түшиглэсэн ийм эдийн засгийн дэд бүтэцтэй, эдийн засгийн үндсэн бүтэц нь уул уурхайгаас хамаарсан ийм том одоо эдийн засаг руу, ийм эдийн засгаас эдийн засаг руу шилжих гэж байна л даа. Ингээд ирэхээр бид нэг зүйл асуудал байгаад байгаа юм.

Хятад, Оросоос бид бол одоо хамаарах эдийн засгийн болон улс төрийн хамаарал бол хэдэн зуу дахин нэмэгдлээ гэж би хүч оруулж хэлмээр байна. Хэдэн зуу дахин нэмэгдэж байгаа нь бол бид нарын энэний сүрд зогсох эдийн засгийн, улс төрийн арга хэрэгсэл хамгаалалт нь яг юу байх юм бэ. Мэдээж энэ ашиг сонирхлын балансан дээр тоглоно гэж ойлгож байна. Тэгэхдээ  ингэж тоглох, тэр одоо аюулгүй талаасаа, Үндэсний аюулгүй байдлын зөвлөл байдаг юм уу, манай Эдийн засгийн байнгын хороо манай төрийн бодлогын гол нэгж байгаа. Энэн дээрээ яг юуг тооцож байгаа вэ. Бид бол нэг юм барина, босгоно, Хятад, Оростой холбоно, цаашаа гуравдагч ертөнцтэй холбогдоно, баахан мөнгө олж ирнэ. Тэрийгээ одоо бид тэрэн дээрээ түшиглээд бид улс орныхоо эдийн засгийг хөгжүүлнэ гээд ингээд яриад байгаа шүү дээ. 

Тэгэхээр энэний өөдөөс зарим хүн бол засаглалын тогтолцоо ч гэж яриад байгаа. Энэний өөдөөс зарим хүн бол засаглалын тогтолцоо ч гэж яриад байгаа. Энэний өөдөөс бид нарын гол тоглох эдийн засгийн гол хэрэгсэл маань бас юу юм бэ. Энэн дээр одоо бас манай энэ том бодлого оруулж ирж байгаа гэж байгаа улсууд маань яаж бодсон бол? Аюулгүйн зөвлөл дээр ч тэр, ер нь Эдийн засгийн байнгын хороон дээр энэ асуудал талаасаа яаж хөндөгдсөн бол? Одоо миний хувьд шийдвэр гаргахад ерөнхийдөө мэргэжлийнхээ хүмүүсийг барина. Гэхдээ яг энэ саяны энэ үлдэж байгаа асуудлууд бол жишээ нь миний хамгийн сонирхож байгаа асуудал байж байгаа. Энийг харж байж бас саналаа өгмөөр санагдаад байгаа .Энэ үүднээс нь бас нэг тодорхой хэлээд өгвөл бас их зүгээр байна.   

Д.Дэмбэрэл: -Баярсайхан дарга. Байнгын хорооны дарга эхлээд бодлогын шинжтэй юмнуудыг хариулъя.

Ц.Баярсайхан: -Засгийн газраас өргөн мэдүүлсэн төмөр замын тээврийн талаар төрөөс баримтлах бодлогын бичиг баримтыг УИХ-ын нэгдсэн хуралдаанаар хэлэлцээд, хэлэлцэх эсэх асуудлыг шийдсэн. Байнгын хорооноос ажлын хэсэг гарч ажиллаад, тодорхой санал дүгнэлтийг оруулж, санал хураалт явуулаад, анхны хэлэлцүүлэгт л одоо Байнгын хорооны санал, дүгнэлтийг чуулганы нэгдсэн хуралдаанд оруулж ирж байгаа юм.

Тэр төмөр замын өртөгтэй, нийт өртөг тэр 1770 км-ийн өртгийн талаар бол Баттулга сайд тодорхой хариулах байх гэж бодож байна. Хоёр хөрш орны ашиг сонирхлын асуудал, цаашдаа хамтын ажиллагааны чиглэл, үндэсний аюулгүй байдлын талаасаа гээд ийм бодлогын зүйлийг бол бид нар яриагүй. Монгол Улс өөрийн аюулгүй байдлын ерөнхий концепцитой. Хоёр хөрш оронтойгоо эрх тэгш, эдийн засгийн хамтын ажиллагааг өргөжүүлэх хоёр хөршийн найрсаг үйл ажиллагаа явуулах гээд энэ бол манай үндсэн концепци бол аль ч шатандаа хэвээрээ байгаа байх аа гэж бодож байгаа.

Тэгэхээр аль аль улсад бол тодорхой хэмжээний эдийн засгийн өсөлтүүд бий болж, эдийн засгийн хурдац нь бол нэлээд хурдан явж байгаа юм. Тэгэхээр хөрш оронд өрнөж байгаа энэ эдийн засгийн өсөлттэй бид нар хөлөө нийлүүлэхгүйгээр хойшоо сууж үлдээд, хоцрох юм бол мэдээж дараа нь ямархуу байдалд хүрэх вэ гэдгийг бол хүн бүхэн, тэр дотроо Их Хурлын гишүүд бол ойлгож байгаа байх аа гэж бодож байгаа. Ялангуяа түүхий эдийн хэрэгцээ тодорхой хэмжээгээр өсч байгаа нөхцөлд нь бид нар түүхийгээр нь ямар материал түүхий эдээ өгөх юм, боловсруулсан ямар түүхий эдээ өгөх юм, боловсруулах үйлдвэр юмаа өөрийн өртөг, борлуулах үнэ маань бол хөрш орнуудад боловсруулж байгаа тэр бүтээгдэхүүнтэй өрсөлдөхүйц байж чадах уу, үгүй юу. Тэгээд энэ бүхнийгээ бол тодорхой хэмжээнд тооцох ёстой болов уу ингэж бодож байгаа юм. Тэгээд энэ бодлого бол энэ төмөр замын тээврийн талаар бодлого дээр бас тодорхой хэмжээгээр туссан учраас Засгийн газар өргөн барьсан байх аа гэж ингэж бодож байна. Раш гишүүн, Баттулга сайд хоёр нэмж хариулъя.

Д.Дэмбэрэл: -Раш, Баттулга сайд хоёр нэмж хариулж болно. Раш.

Р.Раш: -Энэ асуудал дээр ийм л томъёоллыг хийж би түрүүнд уншсан танилцуулгадаа ярьсан. Монгол Улсад шинээр баригдах төмөр замын царигийн өргөн нь хэрвээ тэр одоо зам нь одоогийн ашиглагдаж байгаа Улаанбаатар төмөр замтай шууд холбогдох буюу огтлолцох ийм тохиолдолд царигийн өргөн нь 1520 мм байх нь зүйтэй юмаа. Ямар ч одоо нэмэгдэл, тийм хүндрэл бэрхшээл гарахгүй. Харин зүгээр одоо ашигт малтмалын орд газрууд нь борлогдох зах зээл тун ойрхон, тэгээд бусад орны төмөр замын сүлжээнд дөт замаар холбогдоод, гарчих боломжтой ийм төмөр замын, хэрвээ төмөр зам баригдах юм бол түүний царигийн өргөнийг судалгаа тооцоо, эдийн засгийн нарийн ийм тооцоон дээр үндэслэж шийдвэр гаргаж байх нь зүйтэй юмаа гэсэн ийм байр суурьтайгаар хандъя гэж ажлын хэсэг Эдийн засгийн байнгын хороонд саналаа оруулсан.

Д.Дэмбэрэл: -Баттулга сайд.

Х.Баттулга: -Сүхбаатар гишүүний асуултанд хариулъя. Энэ эхний ээлжинд 1770 гээд байгаа биш юмаа. Эхний ээлжинд 1000 орчим км төмөр зам буюу одоо би гишүүдэд тараасан зургийг дахиад үзүүлье. Энэ Тавантолгойн уул уурхайгаас Оюутолгойг дайраад Сайншанд руу ороод, энэ Чойбалсангийн мухар төмөр зам руу холбогдоно гэсэн энийгээ бид нар эхний ээлж гэж хэлж байгаа юм. Яагаад тэгж байгаа юм бэ гэхээр хэрвээ бид нар ингэж далайд дахь хоёрдахь гарц руу ороод энэ боловсруулах үйлдвэр хийхгүйгээр энэ богинохон замуудыг түрүүний ээлж, эхний ээлжинд тавьчих юм бол энэ тавих гээд байгаа замыг бол мартах хэрэгтэй болж байгаа юм. 

Тэгээд би юу ярих гээд байна вэ гэхээр өртгийн асуудал дээр бол ерөнхийдөө бол 1 км замыг саяас, сая 200 мянган долларынхыг гэж ийм өртөг тодорхойлогддог юм байна лээ. Говийн бүсэд бол уул ус ч гэдэг юм уу тийм том одоо уул сэтлэх, гол дээгүүр том нууран дээгүүр гүүр барих эд нар асуудал байхгүй учраас өртөг хямдхан байх талдаа болов уу гэж бодож байгаа юмаа. Тэгээд эндээс энэ Их Хурлаас энэ бодлогын баримт бичиг батлагдах юм бол бид нар одоо ТЭЗҮ гэсэн юм руугаа ороод явах юмаа. 

Тэгэхээр эдийн засгийн талаасаа балансжих юм юу байна гэж асууж байна л даа. Энэ дээр юу гэж байна вэ гэхээр хэрвээ бид нар энэ хил дээр ойрхон байгаа байгалийн баялгуудаа, ийшээгээ хил рүү сэтлээд, төмөр зам тавиад, мухар замууд тавих юм бол энэ Хятадын хөгжилтэй хөл зэрэгцэж байгаа биш хөгжлийн түүхий эдийг нийлүүлэгч ийм орон болноо гэдгийг одоо баталж гаргаж гээд байна л даа. Тэгээд тийм учраас нэгдүгээр зам маань энэ гэж одоо яриад байгаа нь энэ юм байгаа юм. Тэгэхээр бид нар боловсруулах үйлдвэр барьж байж улс орон маань хөгжөөд ирэх юм бол эдийн засгийн балансжих юмыг бол харж болох болов уу гэж одоо бодож байгаа юм.

Тэгээд яахав газар нутгийнхаа хувьд бол бид нар 2 хөрштэй байдаг. Хоёр хөршөө ингээд эргээд бодоход урд хөрш бол эдийн засгийн хувьд асар их хөгжиж байгаа. Түүхий эдийн хэрэглээ бол өсч байгаа. Цаашдаа 20 жил улам өсөх ийм магадлалтай байгаад байгаа юм. Түүхий эд нийлүүлэгч байна гэдэг маань 90 оноос өмнө бол бид нар хойд хөршийн түүхий эд нийлүүлэгч байсан 90 оноос хойш бол урд хөршийн түүхий эд байж болох уу, болохгүй юу гэдгийг бол Их Хурал дээр л одоо хагалах гэж оруулж ирж байгаа ийм санаа байгаад байгаа юмаа. Тийм учраас хөгжил маань өнөөдөр Их Хурлаас ямар шийдвэр гарахаас л одоо гол юм болох гээд байгаа юм. Боловсруулах үйлдвэр бариад одоо олон сувгаар, олон боомтоор, олон оронд зарах уу, ганцхан орон руу түүхий эд нийлүүлэх үү гэдгийг л одоо хайнаг хагалах юм л яригдаад байгаа юм л даа. 

Тийм учраас бид нар эдийн засгийн балансыг өөрсдөө бид нар хөгжиж байж бусад оронтой хөл нийлүүлнэ гэж бодож байна. Жишээ нь Сингапур бол 4-хөн сая хүнтэй, Индонез, Малайз гэсэн том орны дунд бол өөрсдөө хөгжөөд гараад ирчихсэн учраас одоо балансжаад байдаг тэр жишгийг л одоо үзүүлэх гэж оролдсон л ийм санал оруулж ирсэн юмаа Засгийн газраас.

Д.Дэмбэрэл: -Баярлалаа. Сүхбаатар тодруулчихъя.

Ж.Сүхбаатар: -Яахав сая ер нь бол тооцоо бол мянган. Засгийн газрын оруулж ирсэн дээр 1770 байсан л даа. Тэгээд мянга гаруй км-тэй ярьж байгаа бол нэг тэрбум орчим долларын асуудал эхлээд байгаа юм байна гэж ойлголоо. Тэгээд би энэ гол сонирхоод байгаа юм нь Ерөнхийлөгч одоо ч гэсэн үдээс хойш юм хэлэх байх. Энэ аюулгүй байдлын асуудал дээр гээд одоо үндэсний аюулгүй байдлын үзэл баримтлалыг өөрчилнө гээд байгаа байхгүй юу. Тэгээд бид одоо хэзээ оруулж ирэхийг тэрийг ярих юм, дараа нь энэнтэйгээ яаж уялдах юм, техник эдийн засгийн үндэслэл хийгдэхэд хэдий хэмжээний мөнгө орох, хэдий хугацаа болох юм гээд бүх юмнууд нь дараа нь гарч ирэх нь л дээ. 

Тэгээд би товчхон асуух гээд байгаа нь Эдийн засгийн байнгын хороо, энэ Аюулгүй байдал, гадаад бодлогын байнгын хороогоор хэлэлцүүлсэн үү, ер нь Аюулгүй байдал, гадаад бодлогын байнгын хороотой хамтарч хуралдах, ярилцах шаардлага байсан уу, энэ чинь эдийн засгийн хувьд бид Орос, Хятадтай бол шууд нэгдээд нийлж орох, хэзээ ч байгаагүйгээрээ бол ялангуяа одоо хөрш оронтойгоо холбогдох ийм алхам хийх гэж байна шүү дээ. Тэгэхээр энийг нь зүгээр бас эдийн засгийн бодлогоос гадна энэ дээр Эдийн засгийн байнгын хороо яаж хандаж байгаа вэ? энийг л би асуугаад байгаа юм.

Д.Дэмбэрэл: -Баярсайхан дарга.

Ц.Баярсайхан: -Хуулийн дагуу хариуцсан чиглэлээрээ Эдийн засгийн байнгын хороо хэлэлцээд, ажлын хэсэг байгуулаад, ажлын хэсгийнхээ санал, дүгнэлтийг л оруулаад ирж байгаа. Бусад Байнгын хороогоор бол хэлэлцэх асуудал нь нээлттэй байгаа. 

Д.Дэмбэрэл: -Очирбат гишүүн асуултаа тавья.

Д.Очирбат: -Оруулж ирсэн асуудлыг дэмжиж байна. Тэгээд нэг, хоёр зүйлийг лавлаж тодруулъя гэж бодож байна. Одоо энэ оруулж ирсэн тэр мянга гаруй, 1700 ч байна уу, мянга гаруй км-ээ төмөр зам маань ер нь бол ашигт малтмал, газрын хэвлий дэх баялгаа түшсэн ийм хэсгээрээ тавигдсан зам байна л даа. Сая тэр Байнгын хороон дээр яг энэ Архангай гэдэг юм уу сая тэр Хархорин, Өвөрхангай, Баянхонгор, яг одоо нэг аймаг руугаа, иргэн рүүгээ, иргэнийхээ тийм холбогдолтой тийм төмөр замыг хөгжүүлэх тал дээр ер нь Байнгын хороо ямар бодлого барив аа? Энийг ер нь хэзээ шийдэх юм бэ гэж. 

Хоёрдахь асуудал нь тэр Хөөт, Матад, Тамсагбулаг, Нөмрөг чиглэл рүү тэр Рашаант руугаа холбосон ийм бас нэг боломж гарц харагдаад байгаа юм л даа. Тэр хойшоо тэр чигээрээ яваад Рашаантаасаа тэр чигээрээ яваад тэр хойд Солонгосын Рачин боомтод хүрч болохоор эдийн засгийн чөлөөт бүс рүү хүрч болохоор ийм маш том тавигдчихсан. Бүр зам нь тавигдчихсан, их ойрхон, их бололцооны ийм гарц харагдаад байгаа юмаа. Энийгээ эхний ээлжинд юм уу, одоо бас ойрын төлөвлөлтөнд нь тусгаж өгөх тал дээр бас яригдсан асуудлууд юу байна вэ? Миний бодлоор бол тэр Хөөтөөс, Баруун-Урт Хөөтөөсөө тэр Рашаант руугаа холбосон тэр Владивостокийн тэр Рачин боомт руу холбосон энэ бол их маш их ирээдүйтэй, тэр зүүн хойд азийн олон сая улсууд, тэр гарц руу гарах, эндээсээ энэ Рачин боомтоос цаашаа Япон, Солонгос, цааш цаашаа олон улс руу бас гаргах ийм боломж бүрдсэн хамгийн дөт гарц бас нэг харагдаад байгаа юм л даа.

Д.Дэмбэрэл: -Баярсайхан дарга хариулъя.

Ц.Баярсайхан: -Ажлын хэсэг дээр ярьж байгаад энэ бусад чиглэлийг бол дараа нь, өөрөөр хэлбэл баруун чиглэл, босоо чиглэл гэсэн ийм чиглэлүүдийг оруулж ирье гэсэн ийм санал хураагдаж, Байнгын хорооны гишүүдийн олонхийн саналыг авсан. Тухайлбал тэр хөндлөн болон баруун босоо чиглэлд тавих төмөр замын маршрутыг нарийвчлан тодорхойлж, УИХ-д танилцуулах гээд энэ тогтоолын төслийн 2.5 дээр бас зааж оруулсан. Тийм учраас бусад чиглэлүүд бол орох байх.

Мөн Байнгын хороон дээр Батбаяр гишүүний саналаар Хархорин руу төмөр зам тавих гэсэн ийм чиглэлийг бас гишүүд дэмжсэн. Санал хураалгах томъёоллын 19 дээр байж байгаа. Улаанбаатар-Хархорин чиглэлд төмөр зам барих гээд. Тэгэхээр хэдийгээр өргөн дэлгэр нутагтай Монгол Улсын хувьд бол мэдээж тээврийн ямар хэлбэр байх вэ гээд тооцоолохоор зэрэг яг өнөөгийн нөхцөлд энэ уул уурхайн томоохон ордуудтай л холбоогүйгээр шууд одоо аймгийн төвийг төмөр замаар холбоно гэвэл бас түвэгтэй байх. Цаашдаа бол мэдээж хүн ам өсөх, үйлдвэрлэлийн, уул уурхайн томоохон төвүүд үүсэх юм бол төмөр замын чиглэлүүд тавигдах, энэ чиглэлээр Засгийн газар ажиллах байх аа.

Тэр Рашаант-Хөөт-Матад-Рашаант гэсэн тийм чиглэлийн зураг бол бидний тараасан юун дээр байна лээ л дээ. Энэ дээр бол илүү ажлын хэсгийн ахлагч Раш гишүүн хариулт өгвөл дээр байх аа.

Д.Дэмбэрэл: -Раш нэмье.

Р.Раш: -Тэгэхээр давын өмнө бол Тавантолгой, Сайншандын чиглэлийн төмөр замаа барих нь зүйтэй юмаа гэж энэ тогтоолын төслийн хавсралтад суулгаж өгсөн. Тэрнээс гадна түүнийгээ цаашид үргэлжлүүлээд одоо Баянтүмэн хүргэе, тэр нэгдүгээр шатан дээр гэсэн тэр чиглэлийг тогтоолын төслийн заалт болгож оруулсан. Зүгээр тэндээсээ хажуу тийшээ эргээд Рашаантын чиглэл, Бичигтийн чиглэл рүү төмөр зам тавигдах тухай асуудал одоо бас судалгаа хийгдээд, ер нь тавигдах л болж л одоо таарах байх л даа. Гэхдээ хөндлөн чиглэлийн төмөр замын тухай асуудлыг Засгийн газар улам нарийвчлан боловсруулж, жичид нь УИХ-д оруулж ирж танилцуулж, тэгээд шийдвэр гаргуулах нь зүйтэй юмаа гэж ингэж үзсэн. 

Монгол Улсад ирээдүйд баригдах дээр дурдсан чиглэлүүдээс бусад боомт, Цагааннуур зэрэг боомтоор дамжсан төмөр замын хөндлөн чиглэл, баруун босоо тэнхлэг нь ашигт малтмалын орд газрын байршил, хүн амын үйлчилгээний хамрах хүрээ, суурин газар томоохон хотуудын үүсэл хөгжлийн шаардлагыг анхаарахын хамт улс орны транзит чадавхийг нэмэгдүүлэхэд чиглэгдсэн байвал зохино гэсэн ийм заалтыг оруулсан.

Ганцхан ухаан нь одоо ашигт малтмалуудаар ингэж явахаас гадна Засгийн газрын оруулж ирсэн тэр чиглэлийг бол арай урдуур тийм уурганы хув шиг гогцоорсон маягтай ийм байна гэж үзсэн. Энэний хажуугаар бас одоо магадгүй баруун талаас манай нутгаар дамжиж, зүүн тийшээ гарах транзит боломж, зүүн чиглэлээсээ манай нутгаар дамжиж, мөн одоо дээрх ярьсан тэр эхний чиглэлд гарах ийм боломжийг давхар харгалзаж үзэх нь зүйтэй юм гэж ажлын хэсэг үзсэн болно.

Д.Дэмбэрэл: -Батбаяр гишүүн асуултаа тавья.

Ц.Батбаяр: -Би Байнгын хорооны даргаас асууя. Нэгдүгээрт нь, энэ дэлхийн улс орнууд энэ цагирагуудыг хуульчилсан тийм улс орон байдаггүй гэж би сонсоод байгаа юм л даа. Ямар төмөр зам мэдэх биш. Тэгэхээр яахаараа Монгол Улсдаа энэ цагиргийг ингэж хуульчлах гээд байгаа юм бэ. Энэ тал дээр одоо тодорхой зүйл хэлээд өгөөч.

Хоёрдугаарт нь, өнөөдөр эдийн засгийн ач холбогдолтой гэж яриад байгаа юм л даа. Тэгээд Сайншандад баригдах энэ цогцолбор хэдийнээс баригдах гээд байгаа юм. Энэ ямар эдийн засгийн үр ашигтай байгаа юм. Тэгээд тэр хөрөнгө оруулалт нь хаанаас орж ирэх гээд байгаа юм? Энэ асуудал дээр ямар одоо байр суурьтай, ямар бодолтой яриад байгаа юм бэ? 

Гуравдугаарт нь гадны олон орон манай Орос, Хятадаас бусад олон орон энийг авна, манай монголын түүхий эдийг авна гэж яриад байна л даа. Сая сайд ч гэсэн ярилаа. Энэ аль аль улс орон авах гээд ингээд байгаа юм бэ гэдэг асуудал дээр.

Дөрөвдүгээрт нь, танилтай холбоотой асуудал энэ ОХУ-тай дээр хэлэлцэж байх үед ярьж байсан шүү дээ. Тэгээд ОХУ-ын зүгээр нэг л нийгэмлэгийн дарга л энийг хөнгөлөлтийн асуудал ярьсан болохоос биш Засгийн газрын түвшинд шийдсэн тодорхой асуудлууд байхгүй байгаа. Тэгээд энийг яаж эцэслэн тохирчихсон зүйл байгаа юу? гэдэг чиглэл дээр энэ хэдэн чиглэл дээр хариулт өгөөдөхөөч ээ.

Сүүлд нь бол сайдаас асуумаар байна. Энэ зэрэгцүүлээд тиймээ, эдийн засгийн үр ашиг, ер нь аливаа улс орон чинь ер нь хамгийн түрүүнд эдийн засгийн, улс төрийн бодлогоо харахаас гадна эдийн засгийн үр ашгаа илүү хараад байгаа юм л даа. Тэгээд би дээр ч гэсэн би танаас асууж байсан санаж байна. Энэ зэрэгцүүлээд тавих боломж нөхцөл  байхгүй юу. Манай бараа эргэлтийн бараг 70, 80 хувь одоо тиймээ урдаас орж ирж байгаа шүү. Тэгэхээр би төв замынх нь дагуу төв замаа, туслах замуудыг би яриагүй. Төв замаа яриад байгаа юм л даа. Тэгэхээр энэ чиглэл дээр ямар бодол санаа байна вэ зэрэгцүүлээд тавьчих.

Д.Дэмбэрэл: -Баярсайхан дарга, дараа нь Баттулга сайд нэмчихье.

Ц.Баярсайхан: -Энэ төмөр зам барьж байгуулах, дээр нь тэр Сайншандад аж үйлдвэрийн цогцолбор барих энэ ажлыг одоо монголчууд өөрсдөө хийнээ л гэж Баттулга сайд танилцуулаад байгаа шүү дээ. Хоёрт нь бол эдийн засгийн үндэслэл, техник, эдийн засгийн үндэслэлийг бол одоо шийдвэр гарсны дараа боловсруулна гэж байгаа юм. Төмөр замыг ямар өртөгтэйгээр барих юм, дараа нь тэр Сайншандын цогцолбороос гарч байгаа бүтээгдэхүүн ямар үнэ ханштай болох юм. Байнгын хороон дээр ярьснаар, ажлын хэсэг дээр ярьснаар бол ямар ч байсан улс төрийн хувьд шийдээдэх ээ, энэний дараа бол эдийн засаг яах вэ гэсэн тийм л зүйл хэлсэн. Тийм учраас бас тооцоогоо хийж байгаа байлгүй дээ гэж бодож байна.

Царигийн хувьд бол үндсэндээ ОХУ л 1520 гэсэн царигтай үлдэж байгаа л даа. Зарим нэг улс орнууд бас хуучин ЗХУ-ын бүрэлдэхүүнд байсан улсууд бол өргөн царигтай байгаа. Тэгэхээр улс орнуудыг аваад үзэх юм бол ер нь одоо ихэвчлэн нарийн цариг гэж байгаа. Тэгэхээр нарийн цариг нь бас дотроо хоёр, гурван төрөл байх шиг байгаа юм. Зарим улсад бол хоёр, гурван стандартын зам байдаг л юм байна. Тийм учраас бид нар хэрвээ евро стандарт гэдэг юм уу, стандарт гэж ярих юм бол нэг өөр асуудал болох байх. Тэгэхдээ бидэнд бол одоо өмнө нь барьж байгуулчихсан зам маань бол 1520 мм-ийн өргөн царигтай байгаа юм. Тэгээд энэ замаа шинэчлэх асуудлыг мэдээж одоо ярих ёстой байх. Энэ нь бол транзит боломж, транзит тээвэрлэлт, одоо дамжуулан өнгөрөх чадвар. Энийгээ нэмэгдүүлэх юм бол бас эдийн засгийн хувьд үр ашигтай байх болов уу. 

Тэгээд энэнтэйгээ холбосон замаа бол ямар ч байсан адилхан байх нь зүйтэй юмаа гэсэн ийм л саналыг Байнгын хороон дээр ярьсан. Тэгээд бусад чиглэл дээр ялангуяа уул уурхайн томоохон орд газрыг ашиглахтай холбогдуулаад төмөр зам барьж байгуулах бол тэр эдийн засгийн үндэслэл, техник, эдийн засгийн үндэслэлийг нь ярья. Тэр үед нь царигийн асуудлыг шийдье гэсэн ийм саналыг ажлын хэсгээс гаргасан. Байнгын хороо бол дэмжээгүй. Тэгээд Раш гишүүн ажлын хэсгийн ахлагчийн хувьд бол цөөнх болсон байгаа юм.

Д.Дэмбэрэл: -Баттулга сайд.

Х.Баттулга: -Царигтай холбоотой асуудлыг бас би гишүүдэд ийм зураг тарааж өгсөн байгаа юмаа. Энэ нь юу гэж байна вэ гэхээр дэлхий дээр ерөнхийдөө бол яг төмөр замтай холбоотой, 56 орчим цариг байдаг юм байна. 16 цариг бол үндсэндээ нийтийн тээвэр болон их тээврийн асуудлууд байдаг гээд монгол орон бол одоогийн байдлаар 49 онд байгуулагдсан төмөр замаараа бол энэ евро азийг холбосон нэлээн өргөн хэрэглэгддэг энэ зам дээр байгаад байгаа байхгүй юу. Тийм учраас царигтай холбоотой асуудлыг энийг нэг ажиглачихаарай гэж гишүүдээс хүсье. 

Батбаяр гишүүн бол ингэж асууж байна л даа. Энэ төмөр замаа ингэж хуульчилдаг орон байдаг юм уу гэж. Төмөр зам бол хамгийн түрүүнд хуульчлагддаг юм байна лээ. Ер нь бол. Тийм, цариг ч гэсэн хуульчлагдана. Одоо жишээ нь бид нар Хятад руу манайх Тавантолгойгоос Бугатын үйлдвэр рүү манай царигаар төмөр зам тавья гээд Хятадтай ярихад бол хятадууд энийг хэзээ ч хүлээж авахгүй байхгүй юу. Манай орон бол ийм царигаар 14.35-ын царигаар хуульчлагдсан гээд. Тийм учраас бол жишээ нь Германыг ярья. Герман бол максимум 25 хувиа гадаадын оронтой хамтарч ажиллана гэсэн төмөр замынхаа хуультай байдаг юм байна. 25-аас дээшээ болохоор аюулгүйн талдаа ордог эд нар. Вьетнам бол бүр нарийн царигтай. Хятадтай хил залгадаг орноороо байдаг гээд. Ингээд яривал нэлээн олон юмнууд яригдаж байгаа юмаа. Тэгэхээр хуульчлагдах нь бол ерөөсөө эн тэргүүний асуудал юм шиг байгаа юм. 

Австрали бол хуульчлаагүй явж байгаад маш олон төрлийн цариг тавьж байгаад эргүүлээд хуульчлаад нэг болгосон юм байна лээ. Америк бол хувьд өгч байгаад бас эргүүлээд бүгдийг нь төрдөө авсан ийм хуульчилсан ийм жишгүүд байдаг юм байна лээ. Зүгээр өнгөрсөн одоо саяхан төмөр зам маань 60 жилээ тэмдэглэлээ. Сүүлийн 20 жилд бол хамгийн одоо мартагдсан салбар бол энэ төмөр замаа. Маш муу менежменттэй байгаа. Эдийн засгийн хувьд бол маш хүнд байж байгаа. Өнөөдрийн бид нарын энэ ярьж байгаа асуудал маань үнэхээр том шинэлэг асуудал учраас гишүүд маань нэлээн зүйлүүд сонирхож асуугаад байгаа юмаа. Тэгээд энийг бид нар ингээд шийдчих юм бол одоо бас нэлээн том бүтээн байгуулалтын асуудлыг Их ХурХрулрХурал маань шийдчих гээд байгаа юмаа.

Тийм учраас цариг бол хуульчлагддаг юм байна лээ. Царигаа дагасан бодлого явагдах ёстой юм байна лээ. Бид нарын яриад байгаа бодлого бол ерөөсөө боловсруулах үйлдвэр гэдэг юмыг энэ төмөр замынхаа бодлого дотор оруулаад, цаашаа түлхээд явъя. Монголчууд өөрсдөө анх удаа түүхэндээ энэ бодлогыг, энэ парламентын үед гаргая л гэсэн ийм санааг Засгийн газар оруулж ирчихээд байгаа юм л даа.

Д.Дэмбэрэл: -Раш гишүүн нэмээд хариулъя.

Р.Раш: -Тэр царигийн тухай асуудлыг зүгээр миний хувийн бодол. Ер нь цаашдаа бол хуульчлах ийм шаардлагатай юм шиг санагдаж байгаа. Хоёрдугаарт нь, сая Батбаяр гишүүний асуусан асуулт одоогийн байгаа төмөр замтайгаа зэрэгцүүлээд одоо нарийн царигийн маягтай төмөр зам тавья гэсэн ийм зүйлийг санал болгож байна гэж ойлгож байна л д аа. Тэгээд оруулж байгаа тогтоолын төсөлд бол Улаанбаатар төмөр замынхаа хүчин чадлыг хөрөнгө оруулагч тал болон сонирхогч, хөрөнгө оруулахыг сонирхож байгаа бусад этгээдтэй холбогдож, ер нь яаралтай шинэчлэхгүй бол болохгүй байгаа юмаа. Хэдэн зүтгүүр нь мөлхөж байна. Замын ажлаа засч чадахгүй байдалд одоо ингэж хүрч байна.

1995-2000 оны хооронд тэр үеийн ОХУ-ын Зам тээврийн яамны сайдын зөвшөөрөлтэйгээр Япон улсаас 100 гаруй сая долларын хөрөнгө оруулалт хамтарсан төмөр замд хийгдсэн. Тэр бол өнөөдөр үнэхээр өвгөжирч байна л даа. Энэ чинь байнгын одоо ийм юмыг хийж явахгүй бол. Ийм болохоор зэрэг Монгол Улсын Засгийн газар ч тэр, цаашид одоо хэлсэн ОХУ-ын хамтрагч талд бол энэ асуудлыг нэлээн тавьж, 95 оны үед авч байсан дэмжлэг шиг тийм дэмжлэгийг авах асуудал үнэхээр цангаж байна өнөөдөр. 

Д.Дэмбэрэл: -Баярлалаа. Гүндалай гишүүн асуултаа тавья. За яах вэ одоо бараг хоёр, гурван хүн хариуллаа шүү дээ Батбаяраа. Болохгүй бол дараа нь нэмээд хариулж болно.

Л.Гүндалай: -Тэгэхээр төмөр зам бол өөрөө энэ том улс төр, эдийн засгийн ач холбогдолтой. Тэгээд энэ утгаараа Үндэсний аюулгүй байдлын зөвлөл дээр заавал яригдах ёстой. Ямар төмөр зам тавигдах юм, хаагуур явах юм гэдэг нь. Тэгэхээр энэ дээр одоо яригдаж, ямар нэгэн шийдвэр юм гарсан уу. Ер нь төмөр замаа ер нь бид нар бас зүгээр нэг одоо ингээд амархан шийдчихэж бас болохгүй юм байгаа юм. Тийм учраас энийгээ бол хэдэн талаас нь нухацтай сайн ярьж, хамгийн гол нь үндэсний аюулгүй байдал. Хамгийн гол нь эдийн засгийн ач холбогдол. Энэ хамгийн чухлаа. Тийм учраас энд аль нэг улс орон гэхээсээ илүү Монгол Улсад яавал бид нар одоо чөлөөтэй, яавал бид нар хэн нэгэн улс орны гарц атганд орчихгүй, тэдний хараат болчихгүй байдлаар төмөр замаа тавих вэ гэдгээ л одоо бодох хэрэгтэй. Түүнээс тэр одоо нарийн байх уу, бүдүүн байх уу, дундуур нь байх уу, тийм л зүйлээ сайн гаргах хэрэгтэй байх. 

Тийм учраас би энэ мэргэжлийн яам, тэгээд Засгийн газар, Их Хурал, Үндэсний аюулгүй байдлын зөвлөл, Ерөнхийлөгч энэ болгон бол энэ дээр нэгдмэл нэг бодлого гаргах хэрэгтэй маш нарийн. Түүнээс биш бид одоо 76 хүн нийлж байгаад, тэр хэд нь одоо Оросыг лоббидоод байгаа юм байна, тэр нь Хятадыг лоббидоод байгаа юм байна, тэр нь түргэн одоо Хятад руу бушуухан юмаа гаргая гээд байгаа юм байна гэдэг байдлаар ер нь хандаж болохгүй гэсэн ийм бодолтой байна. Тэгэхээр үндэсний аюулгүй байдал маань энд ямар байна? Тийм санал дүгнэлт юм ирсэн үү, ирээгүй юу. 

Хоёрдугаарт, энэ бас дотооддоо тавих төмөр зам дээр манай Хөвсгөл аймаг руу уг нь 400 км төмөр зам татахад л Мөрөн хоттой Эрдэнэт холбогдох ёстой юмаа. 1975 онд төмөр зам тавих бүх судалгаа, техник, эдийн засгийн үндэслэл нь оросууд бол хийсэн. Энэ бол одоо нөгөө фосфоритын ордыг ашиглахтай холбоотойгоор хийж байсан. Тэгэхээр энэ судалгаа бүх юм нь гарчихсан байгаа төмөр замын материалыг ашиглаад Засгийн газар яагаад Хөвсгөл рүү төмөр зам тавих асуудлыг ер нь урагш нь явуулахгүй байгаа юм бэ? энэ бол аялал жуулчлалын ач холбогдолтой. Хөвсгөл далай дээр очъё гэсэн дотоод, гадаадын жуулчдын тоо жилээс жилд нэмэгдэж байгаа. Тэгээд одоо Хөвсгөл рүү явах гэж замаар төмөр замгүй учраас хэдэн, арван хэдэн цаг явж, хориод цаг явж хүрч байна. Жуулчид бол хүрэх ямар ч боломж алга бараг. Ганцхан онгоцоор нисч байгаа боловч тэр нь хувийн компани, монополь эрхтэй. Тэгээд үнэ нь гэж одоо бараг Бээжин орохоос илүү үнэтэй ийм байдаг.

Тийм учраас аялал жуулчлал хөгжүүлье гэж яриад байгаа шүү дээ. Тэгээд монголыг одоо аялал жуулчлал хөгжүүлье гэвэл одоо сүүлийн үед Хөвсгөлөөс өөр явах газар бараг байхгүй болсон. Цөлжилт  одоо маш их хүнд байдалд орж байгаа. Ийм үед одоо манай тэр нутаг руу явъя гэсэн хүмүүс төмөр зам тавьчихвал одоо илүү түргэн бололцоотой юмаа. Хөвсгөл аймаг бол хамгийн их хүнтэй аймаг. Сүүлийн үед Хөвсгөл аймгаас ер нь их нүүдэл гэдэгт ерөөсөө манай аймаг өртөөгүй. Хүн ам нь улам нэмэгдэж байгаа. Бусад аймгуудтай харьцуулахад хүн ам нь нэмэгдэж байгаа аймаг бол манай аймаг шүү дээ. Тэгэхээр энэ аймаг руу аялал жуулчлал хөгжүүлнэ гэж яриад яриад байдаг мөртлөө ерөөсөө юм тавихгүй байгааг одоо сайд та юу гэж үзэж байгаа юм бэ. Та энэ асуудлыг Их Хуралд ер нь оруулж байна уу? Засгийн газар дээрээ ярьж байна уу, яаж байна? Ямар түвшинд байна? энэ талаар мэдээлэл өгөөч.

Д.Дэмбэрэл: -Баярсайхан дарга, Баттулга сайд нэмж болно. Хөвсгөлийн төмөр замыг хэзээ тавих вэ.

Ц.Баярсайхан: -Тэгэхээр гишүүд энэ төмөр замын тээврийн тухай хуулийг бол 2007 онд батлагдсан гарсан Төмөр замын тээврийн хууль гэж байгаа шүү дээ. Тэгээд энэ хуулиар бол цаашдаа Монгол Улсын нутаг дэвсгэр дээр баригдах төмөр замын суурь бүтэц бол төрийн өмч байнаа гэдгийг л хуульчилсан юм. Одоо Улаанбаатар төмөр зам шиг дахиад гадны аль нэг улстай бол суурь бүтэц барихгүй ээ гэдгийг би одоо хуульчилсан гэж ингэж ойлгож байгаа. Харин нэгэнт төрөөс 100 хувь мөнгийг нь гаргаад барьчихгүй нөхцөлд уул уурхайн томоохон орд газрыг ашиглахдаа хувийн хэвшлийн өнөөдөр одоо батлагдчихсан Концессийн хуулийн дагуу бариулаад, тодорхой хугацааны дараа юм уу, баригдсаных нь дараа шууд 100 хувь, мөн төрийн өмч давамгайлсан хэлбэрээр төрийн өмчлөл давах энэ эрх зүйн орчин бол байж байгаа юмаа. 

Бусад улс орны бас төмөр замынхантай бид бас уулзаж байсан. Ер нь бол суурь бүтцээ гадныхантай хамтарсан улс орон гэж бол байхгүй ээ. Харин дээгүүр нь ачаа тээвэрлэдэг компани бол хувийн хэвшлийнх, гадна дотны хөрөнгө оруулалттай бол байж болдог юм байнаа гэсэн ийм л итгэл үнэмшилтэй байгаа. Тэгээд энэ тусгай зөвшөөрлүүдийг нь одоо төмөр замын суурь бүтэц барих тусгай зөвшөөрлийг Засгийн газар олгодог. Тэр засвар үйлчилгээ хийх, тээврийн компани байгуулах асуудлыг нь бол төмөр замын асуудал эрхэлсэн агентлаг нь одоо эрхийг нь өгдөг ийм одоо хуулийн орчинтой. Тэгээд төмөр замын тавих, суурь бүтэц барьж байгуулах ажлыг би Үндэсний аюулгүй байдлын асуудал гэхээсээ энэ бол хөгжлийн л асуудал. Мэдээж одоо хүн ам ихтэй газар бол хүн амаа хурдан түргэн олноор нь тээвэрлэх, дээр нь одоо ачаа эргэлттэй газар бол энэ ачаа эргэлтийг түргэн шуурхай гүйцэтгэх ийм л зорилго тавьж л, одоо төмөр замыг барьж байгуулдаг. 

Тийм учраас энэ хуулийн үзэл бодлогын хувьд бол цаашдаа бид нар энэ уул уурхайгаасаа мөнгө олноо л гэж байгаа бол тэр ард түмэнд амалсан амлалтаа хэрэгжүүлнээ л гэж байгаа бол уул уурхайн томоохон орд газрыг эргэлтэнд оруулахтай холбогдуулаад зайлшгүй л одоо төмөр зам, за тэгээд авто замыг л барьж байгуулах ёстой л гэж үзэж байгаа. Бусад аймгуудын төвийг холбох асуудал бол хөгжлийн явцдаа бол шийдэгдэнэ бизээ гэж ингэж л одоо ойлгож байгаа. Оруулж ирсэн төсөл дээр сая одоо хөндлөн болон босоо тэнхлэгт төмөр замын маршрутыг барьж байгуулах асуудлыг Засгийн газар судалж үзээд, шаардлагатай бол Их Хуралд өргөн мэдүүлнэ гэсэн ийм зүйл бол тогтоолын төсөл дээр санал хураагдаж, олонхийн санал авсан байгаа.

Д.Дэмбэрэл: -Баттулга сайд.

Х.Баттулга: -Гүндалай гишүүний асуултанд хариулъя. Тэр Аюулгүй байдлын зөвлөлөөр бол орчихсон юмаа төмөр зам. Аюулгүй байдлын байнгын хороогоор бас орчихсон байгаа. Ерөнхийдөө бол дэс дараалаад нэг, хоёр, гурав гэсэн чиглэлээр оръё. Нэгдүгээрт ерөнхийдөө далайн боомт, хоёрдахь далайн боомт руугаа чиглэе. Боловсруулах үйлдвэрээ барья. Энэний дараа тэр ногооноор зурагдсан хоёр руу оръё. Гуравдахь гэдэг нь төсөөллөөрөө оруулъя гэдгээр бол зөвлөмж гарчихсан байж байгаа. Тийм учраас Аюулгүй байдлын зөвлөлөөр мэдээж энэ асуудлыг оруулалгүй яахав. Мэдээж эдийн засгийн гэхээсээ илүү аюулгүй байдлын талдаа бол төмөр зам нэлээн яригддаг юм байна лээ бусад оронд ч гэсэн. Манайд дунд тэгэх байх аа. Тийм учраас аюулгүй байдал талаасаа бол ороод хянагдаад, зөвлөмж нь гарчихсан гэж хариулъя.

Хөвсгөлийн тал дээр бол ийм бодолтой байдаг. Ер нь бол 70-аад онд ерөөсөө энэ Хөвсгөлийг бас аялал жуулчлалын чиглэлээр хөгжүүлье гээд дэд бүтцийг нь Эрдэнэт рүү төмөр зам тавья гэсэн тийм Оросуудын хийсэн судалгаа байдаг юм байна лээ. Тэгээд би түрүүн хэлж байсан. Ерөнхийдөө бол манай энэ төмөр зам бол сүүлийн 20 жилд нэлээн хоцрогдсон. Одоо л бид нар энэ бодлого гэдэг юмаа оруулж ирж байна. Энэ бодлогоо бид нар ингээд явуулчих юм бол хамгийн маш их баян орон байгаад байна. Баян мөртлөө юм хийхгүй байна гэдэг юман дээрээ дэд бүтцийнхээ асуудалтай холбочихъё. Уул уурхайн бүтээгдэхүүнээ зөв хөдөлгөөнд оруулчих юм бол одоо Мөрөнгийн төмөр зам байтугай одоо дэд бүтцүүдээ бид нар зөвхөн улсын төсвөөр бишээр одоо барьж байгуулж болноо гэдгийг Их Хурал дээрээ ингэж хагалуулах гэж орж ирж байгаа юмаа. 

Тэгээд нэн тэргүүнд бол нэгдүгээрт, төмөр замаа тавьчихъя. Ингээд үйл ажиллагаа маань амжилттай болоод, эдийн засаг маань өсөөд ирэхэд бол аймаг руугаа хандсан, иргэддээ хандсан тийм нийтийн тээврийн төмөр замыг оруулж ирэх тийм нөхцөл бүрдэх юм байна лээ. Тэгээд энийг одоо Их Хурлын гишүүд та нар л одоо кнопдож шийднэ шүү дээ.

Д.Дэмбэрэл: -Гүндалай тодруулаад асуучихъя. Бараг хариулчихсан даа.

Л.Гүндалай: -Хариулаагүй шүү дээ. Засгийн газар УИХ-д оруулж ирэх хэрэгтэй шүү дээ. Хөвсгөл рүү бид нар тийм төмөр зам хэзээд тавина, тавихгүй. Тавих гэж байгаа, тавихгүй гэж байгаа, тэрийгээ тодорхой хэлмээр байна шүү дээ. Одоо Их Хурал хагалж өгч юм уу, баталж өгөх нь ойлгомжтой. Тэгээд Засгийн газар чинь сайд нь ч юм уу,  та хэзээ оруулж ирэх гээд байгаа юм бэ? Та чинь одоо 2 жил боллоо шүү дээ. Хөвсгөлийн төмөр замын асуудлаар та ер нь нэг үг дуугарсан уу, дуугараагүй юу, хэзээ хийх гэж байгаа юм, яах гэж байгаа юм? Хэзээ энэ юм нь тодорхой юм байна уу, байхгүй юу.

 Би зүгээр тал газар руу хаа нэг, ямар ч юмгүй газар руу төмөр зам татуулах талаар яриагүй. Техник, эдийн засгийн үндэслэл ямар нэгэн байдлаар тодорхой хэмжээгээр, бүр 70 хэдэн онд хийгдчихсэн, тэгээд дээр нь аялал жуулчлал хөгжүүлнэ гэчихсэн. Тэгээд дээр нь хүн ам олширсон. Тэгээд дээр нь 450-хан км газар Эрдэнэтээс төмөр зам тавих асуудлыг яагаад хойш нь тавиад, хэзээ оруулж ирэх гээд, яах гээд байгаа юм бэ гэдгийг тодорхой хэлээд өгөөч гэхээр л одоо ингээд. Би одоо Хөвсгөлийнхөнд очоод юу гэж хэлэх юм бэ? Төмөр зам яана гэх юм. Тэрэнд нэг хариу хэлчихээч. Би тэрийг чинь одоод яг давтаад хэлмээр байна.

Д.Дэмбэрэл: -Баттулга сайд.

Х.Баттулга: -Би их тодорхой хариулсан. Эхлээд энэ уул уурхайтай холбоотой дэд бүтцээ бариад, эдийн засгийн байдал маань ямаршуу байдалтай хөдөлгөөнд орох нь вэ гэдгийг ажиглаад, дараа дараагийн тэр иргэддээ хандсан төмөр зам, дэд бүтцийг оруулж ирье. Мэдээж аялал жуулчлалын салбар бол дан ялангуяа Хөвсгөл бол мартагдаж болохгүй одоо анхааралдаа авъя. Гүндалай гишүүн ээ, зарим сэргэлэн гишүүд бол Эдийн засгийн байнгын хороон дээр оруулж ирээд, санал хураагаад дэмжээд оруулчихсан шүү дээ. 

Та Эдийн засгийн байнгын хороон дээр саналаа оруулах хэрэгтэй шүү дээ. Жишээ нь Баярсайхан гишүүн бол орж ирээд Тавантолгойгоос Даланзадгад руу гээд 100-гаад км-ийг бол оруулчихсан. Фортуна гишүүн бол Хархорин-Архангай гэсэн юм бас ингээд санал хэлэлцүүлээд, дэмжигдээд явчихсан л байгаа байхгүй юу. Та бол Байнгын хороон дээр саналаа оруулах хэрэгтэй шүү дээ. Та өөрөө санаачлагатай ажиллах хэрэгтэй шүү дээ.

Д.Дэмбэрэл: -Саналаа Байнгын хороон дээр хэлээгүй юм байна шүү дээ. Ганбямба гишүүн асуултаа тавья.

Н.Ганбямба: -Баярлалаа. Энэ аймгууд руу тавих юм зөндөө олон аймгийн ийм сүлжээний зураг орж ирсэн. Наадах чинь  худлаа, хэрэгжихгүй ээ. Тэр чинь гол нь аймгуудад тавих эсэх нь гол биш, шийдэх эсэх нь гол биш, дэмжлэг авах гэсэн ийм тактик явж байгаад л, тэгээд  л манай аймаг, манай аймаг,  бид нар чинь гол бодлогынхоо асуудлыг тохирч чадахгүй л яваад байгаа шүү дээ. Яг ний нуугүй хэлэхэд тэр Хятадын эрх ашиг, Оросын эрх ашиг гэдгээс чинь илүү Монголын эрх ашиг гэж байгаа шүү дээ. Одоо яг хараад байхад Хятадын байнгын эрх ашгийг хамгаалсан Монгол дахь байнгын төлөөлөгч нар Оросын байнгын төлөөлөгч нарын хоорондын маргаан шиг юм л өнөөдрийг хүртэл явж ирлээ шүү дээ. Одоо телевизүүдээр ийм захиалгат нэвтрүүлэг, хоёр талдаа ингээд л яваад байгаа биз дээ. 

Тийм учраас бид нар Монголын эрх ашигт аль нь илүү нийцэж байна вэ гэдгээ одоо яримаар байна шүү дээ. Тэр царигаа яриад байх юм энд. Өнөөдөр яг ний нуугүй хэлэхэд Их Хурлын даргаа, би Байнгын хорооноос асууж байгаа юм шүү. Та ерөөсөө Байнгын хорооны хэлэлцүүлгийг аваачаад л тэр баахан хольж хутгаад, энд элдвийн хариултууд гаргаж ирээд байх юм. Ажлын хэсэг, Байнгын хороо хоёр л хариулах ёстой шүү дээ.  

Тэгэхээр зэрэг хамгийн гол нь өнөөдөр Байнгын хорооноос асуулт номер нэг. Энэ салбарын бодлогыг оруулж ирэхдээ өнөөдрийн байж байгаа төмөр замын байгууллагыг судалж үзэв үү танай Байнгын хороо. Өнөөдөр яагаад ашиглалтын зардал нь ийм аймаар болчихоод байж байна. Ашиглалтын зардал чинь одоо 30, 31 хувь хүрчих юм бол энэ Японы төмөр зам эд нар бол гамшиг зарлана биз дээ. Гэтэл өнөөдөр чинь 70, 80 хувь хүрчихсэн явж байгаа ашиглалтын зардалтай ийм төмөр зам өнөөдөр зөвхөн Монгол Улсад байж байгаа шүү дээ. Энэ шахааны бизнес чинь явж явж энэ салбарыг сөхрүүлээд зогсохгүй нөгөө өргөн хэрэглээний бараа үйлчилгээний үнийн өсөлтөнд нөлөөлөөд байгаа юм. Өнөөдөр 3 жилийн өмнө байсан цементний үнэ хилийн цаана хэвээрээ байж байхад өнөөдөр яагаад Монголд хоёр, гурав дахин нэмэгдэж байна. Төмөр замын тариф.

Өнөөдөр энэ 100 хүрэхгүй Баянчандманаас наашаа сүү бариад явдаг нөгөө муу зорчигчдын маань нийтийн зааланд суудаг тэр 500 төгрөгний билет чинь 5 дахин нэмэгдээд, 2500 болчихсон байж байгаа шүү дээ. 2 гартаа бариад ирдэг 10 литр, 10 литрийн битонтой сүүгээ 3 дахин өсгөчихөөд байж байгаагий чинь энэнтэй л нөлөөтэй шүү дээ. Тэгэхээр энэ шахааны бизнес, энэ өргөн царигийг чинь дагасан энэ хаягдал төмрийн бизнес чинь бүр замаа алдаад, энэ салбарыг сөхрүүлж байгааг танай Байнгын хороо судалж үзсэн юм уу? Эндээс чинь төмөр замын талаар баримтлах бодлого гарч ирэх ёстой юм шүү дээ.   

Энэ өнөөдрийн Улаанбаатар төмөр зам гэдэг энэ байгууллага яагаад сөхөрчихөөд байж байна. Энийг хариуцсан яам байна уу, сайд байна уу гэдэг асуудал хүртэл яригдах хэмжээнд хүрчихээд байгаа биз дээ. Энэ шахааны бизнес чинь одоо улам эрх ашиг нь бүр цойлоод одоо Их Хурал дотор орж ирчихсэн явж байна шүү дээ. Тэгэхээр энэ салбар чинь өнөөдөр яагаад ийм сайхан байршилтай мөртлөө мянга гаруй км-ийн татуу мөртлөө яагаад Монгол Улсын эдийн засагт үр дүнгээ өгөхгүй байгаа салбар юм бэ. Энэ мянган км энэ төмөр зам чинь яагаад энэ менежмент сайтай ажиллах юм бол Монгол Улсын эдийн засагт бас дэм өгөхөөр ийм сайхан байршлыг яагаад ашиглахгүй энэ хойгуур модоо зөөгөөд, Манжуураар модоо зөөгөөд, Казакстанаар түүхий эд зөөгөөд, монголын төмөр зам чинь энэ 3 тэрбум тонн ачааны 60-аад сая нь л одоо зөвхөн төмөр замаар явдаг болсон байна шүү дээ. Энэний зөвхөн 10 хүрэхгүй нь, 2-хон хувь, тэрний бүр 10 хүрэхгүй нь монголын төмөр замаар яагаад явах хэмжээтэй болтол Монголын төмөр замын менежмент уначихав аа гэдгийг танай Байнгын хороо судалж үзсэн юм уу? Тэгж байж энэ юу чинь орж ирэх ёстой шүү дээ.

Өнөөдөр яагаад ашиглалтын зардал нь ийм өндөр хувьтай болчихоод байгаа вэ гэдгийг Эдийн засгийн байнгын хороо судалж байж Монгол Улсад төмөр замын талаар төрөөс баримтлах бодлогыг бид нар хэлэлцэх ёстой шүү дээ. Энэ салбар чинь сөхөрчихлөө, энэ ард түмний энэ амьдрал, амьжиргааны түвшин дээр бүр нэрмээс болоод байна шүү дээ. Үнийн өсөлт чинь энэ төмөр замын тариф нөлөөлөөд байгаа юм. Ийм мэтийн юмыг хэлэлцэж байж манайх орж ирэх ёстой байтал одоо яг нарийндаа өнөөдөр Засгийн газар чинь барьцаагаар бодлого, байр сууриа илэрхийлдэг болчихоод байна шүү дээ.

Төмөр замын бодлого оруулахгүй бол нөгөөдөхийг чинь ингэнэ шүү гээд нентэглэсэн ийм байр суурийг танай Байнгын хороо яаж үзэж байгаа юм бэ. Энэ чинь  үндэсний аюулгүй байдлын хэмжээний асуудал шүү дээ. Зөвхөн Байнгын хороо…(минут дуусав)

Д.Дэмбэрэл: -Зөвхөн Байнгын хороо хариулна. Уг нь Байнгын хорооноос асууж байгаа нь үнэн л дээ. Тэгэхдээ төмөр замын асуудлаа бид нар тал талдаа ярьж байгаад ойлголцоод гарвал их сайн. Баярсайхан.

Ц.Баярсайхан: -Төмөр замын чиглэлийн мэргэжилтэй, энэ салбарыг олон жил удирдсан туршлагатай Раш гишүүнээр ажлын хэсгээ байгуулж ажиллуулсан толгойлуулж. Энэ ажлын хэсэгт бол бас тухайн үед салбарт ажиллаж байсан хүмүүс, Байнгын хорооны хүмүүс орж ажилласан. Зам тээвэр, барилга, хот байгуулалтын яам бол шаардсан тодорхой материал судалгааг цаг хугацаанд нь гаргаж өгч, сайд бол ер нь ажлын хэсгийн бүх хуралдаанд орсон. Тэгэхээр энэ гишүүд нэг ийм л юмыг бид нар ойлголцмоор байгаа юм. Ер нь ойлгох ёстой гэж бодож байгаа юм. Өнөөдөр энд Оросын юм уу, Хятадын ашиг сонирхлыг ярьж байна гэж бие биенээ хардахаасаа бид Монголынхоо ашиг сонирхлыг л ярих ёстой. Монгол Улсын ашиг сонирхлыг энд ярих ёстой шүү дээ.

Тэрнээс биш одоо Оросуудтай төмөр зам барина, Хятадуудтай төмөр зам барина гээд яриад байгаа хүн энд байхгүй болов уу л гэж ингэж бодож байгаа. Тэгэхдээ мөнхийн энэ хоёр хөрштэй бол аль аль руу нь гарцтай байх ёстой гэдэг тэр байр суурь бол Их Хурлын бүх гишүүдэд байгаа байх аа гэж ингэж бодож байгаа. Тэгээд энэ гадны улсууд ирж бидэнтэй бас уулзаж байсан л даа. Тэгэхэд Америкаас өнгөрсөн онд 6 сая тонн нүүрсийг Хятадын зах зээл дээр бид нар борлууллаа гэж байна. Тэгээд та нар яахаараа хажууд нь байж бараг гараараа шидэхээр газар Хятад руу нүүрсээ гаргахгүй гэж ярьдаг юм бэ. Энэ чинь зах зээл хаана байна тийшээ бүтээгдэхүүнээ борлуулж байж орлого ашгаа олноо гэж байгаа юм. Тэгэхээр бидний хувьд бол энэ гаргаж байгаа бүтээгдэхүүнээсээ ямар хэмжээний татвар орлого олж байна гэдэг маань бол олон нийтэд ил тод, нээлттэй л байхгүй бол ерөөсөө энэ байгалийн баялагт үнэгүй бараад байгаа юм шиг яриад байгаа энэ улс төрчдийн яриа бол бас ард түмний тархийг буруугаар угааж байна.

Энэ төмөр замын хувд бол 49 оны гэрээгээр Монгол Улсын төсөвт бол огт мөнгө төлөхгүй явж байгаа. Тэгэхдээ бас олон зуун хүнийг ажлыг байраар хангаад, тодорхой тээврийн үйл ажиллагаа явуулаад явж байгаа. Энэ зардлын асуудал, тэр шахааны бизнесийн асуудал юмаар бол мэдээж салбарын сайд хариулах байх. Ажлын хэсгийн ахлагчийн хувьд бас нэлээн олон зүйлийг судалж, боловсруулж байж оруулж ирсэн учраас ажлын хэсгийн ахлагч Раш гишүүн энэ дээр зайлшгүй бас хариулт өгөх ёстой гэж ингэж бодож байна.

Ер нь бол Улаанбаатар төмөр замын талаар УИХ бас бодлогоо тодорхойлсон шүү дээ. Одоо цаашдаа монголын талынхаа оролцоог нэмэгдүүлье, энэ төмөр замынхаа гэрээг шинэчилье гээд Засгийн газарт төрийн өмчийг хувьчлах үндсэн чиглэл дээр бол оруулж өгсөн. Тийм учраас одоо Баттулга сайд энэ чиглэлээр ажиллах ёстой гэж бодож байна. Засгийн газар ажиллах ёстой байх. Ингэж байж одоо Эрдэнэтийг шийдсэн шигээ шийдэж авахгүй бол болохгүй ээ. Өнгөрсөн хугацаанд бид нар бараг 6, 7 жил ярьсан Америкийн Мянганы сорилын сангаас өгөх 188 сая ам.долларыг буцаасан шүү дээ. Тэгэхээр энэ бол мэдээж бидний төлөх өр биш харин энэ дэд бүтцийн салбартаа их маш том хөрөнгө оруулалтыг буцаагдсаныг бүгдээрээ л мэдэж байгаа. Их Хурал баталсан, Их Хурал өөрчлөлт оруулж буцаасан шүү дээ.

Д.Дэмбэрэл: -Болсон уу. Раш нэмэх үү? 

Р.Раш: -Ганбямба гишүүний тавьж байгаа асуудал үнэн л дээ. Үнэхээр өнөөдөр төмөр зам бол хүнд нөхцөлд байгаа. Би дээр дурдаж ярьсан. 1995-2000 оны хооронд Япон улс Дэлхийн банкнаас 112 сая долларын буцалтгүй тусламж болоод зээл авсан. Тэр зээлийг бол үнэхээр урт хугацаатай, бага хүүтэй, дэлхийн төмөр замын талаархи шинжлэх ухаан, техникийн ололт ид өндөрлөгөө авсан тийм үед авсан болохоор зэрэг Монголын төмөр замд наалдсан. Тэрнийг өнөөдөр хэн ч үгүйсгэх арга байхгүй. Гэхдээ өнөөдөр төмөр зам хүнд байна уу гэвэл хүнд байна. Зүтгүүрийн, хэдэн зүтгүүр нь явахаа байсан, ОХУ-аас яахав энэ Улаан-Үдэ, Наушкаас нойтон түрээс гэгчээр 10-аад зүтгүүрийг авдаг. Нөгөөдөх нь адилхан одоо мөлхдөг. Ийм л юм байж байгаа шүү дээ. 

Тийм учраас энэ гарах гэж байгаа тогтоолын төсөлд төмөр замын талаар зориуд засаг анхааръя гэсэн ийм заалтыг Засгийн газарт үүрэг чиглэл болгож өгсөн байгаа. Гэхдээ зүгээр ухаан нь одоо ганцхан төмөр замын менежмент муу байна, ер нь төмөр замчид өөдгүй ажиллаж байна гэж одоо яриад байж бас болохгүй шүү дээ. Өнөөдөр 16 мянган хүн, тэгээд дээр нь тээж байгаа ачааны бараг 50-иад шахуу хувь нүүрс, орж байгаа орлогын 13, 14-хөн хувийг оруулж байгаа шүү дээ нүүрс чинь. Асар их татаастай, алдагдалтай. Тэгэхээр чинь байгууллага яаж урагшаа явах юм бэ. Ийм учраас энэ мэтчилэнгийн асуудлыг нь Засгийн газар шийдэж өгөх ёстой байхгүй юу.

Тэгээд ингээд ярихаараа зэрэг эмнэлэг, цэцэрлэг энээ тэрээ гэж ярьдаг юм байна лээ. Тэр бол юу ч биш. Тэр бол төмөр замд нь өөрт нь байх ёстой. Харин тасралтгүй тээврийн хэвийн үйл ажиллагаагий нь хангаж байх ёстой ийм нийгмийн бүтэц юм байгаа юмаа.

Д.Дэмбэрэл: -Ганбямба тодруулчихъя.

Н.Ганбямба: -Ноднин нэг зүтгүүрийн толгой шинэ толгой шиг цоо шинээр бүтсэн толгой орж ирчихээд одоо тэр нь ажилгүй байгаа шүү дээ. Ийм шахааны бизнесээс болоод элгээрээ хэвтчихээд байгаа олон баримтууд бий. Хоёрдугаарт нь энэ Америк хүртэл Германы технологийг, төмөр замын технологийг нэвтрүүлж эхэлж байх юм. Манай Ерөнхий сайд цаад жил очиж Германтай хэлэлцээр гэрээ хийсэн шүү дээ. Тэгээд танхимын бүрэлдэхүүн одоо хэвээрээ л байж байгаа. Тэгээд манайх чинь ер нь яг нарийндаа гадныхан бол монголын технологийг шинэчилж болохгүй шүү гэсэн энэ далд бодлого бол манайд бас орж ирчихээд яваад байгаа юм.

Яг ний нуугүй хэлэхэд бол өнөөдрийн энэ төмөр замын орж ирж байгаа энэ бодлогоор орж ирж байгааг хэн барих юм, ямар эх үүсвэрээр барих гэдэг нь тодорхойгүй л юмнууд бид нар яриад. Хэд хэдэн аймгийн нутгаар сүлжээний зураг орж ирчихсэн, ямар эх үүсвэрээр барих юм, биелэгдэх үү, үгүй юу гэдэг нь тодорхойгүй л ийм юмнуудыг бид нар хэлэлцээд сууж байгаа шүү дээ. Сүүлийн үед бол ерөөсөө дандаа тийм эх үүсвэргүй юмнууд орж ирсэн. Одоо нийт дүнгээр нь бодох юм бол хичнээн арван зуун триллионоор тооцогдохоор юмнууд орж ирсэн бол. Дандаа эх үүсвэргүй юмнууд. Тэгэхдээ нэг… (минут дуусав)

Д.Дэмбэрэл: -Баярсайхан хариулъя.

Ц.Баярсайхан: -Баттулга сайд хариулъя. 

Д.Дэмбэрэл: -Тийм, Байнгын хорооны дарга Баярсайхан дарга хариулъя.

Ц.Баярсайхан: -Байнгын хороогоор энэ 2008 онд улсын төсөв хэлэлцэхэд төмөр зам дээр зүтгүүрийн машингүй боллоо гээд зүтгүүр авахаар мөнгө хуваарилж өгсөн шүү дээ. Тэр хуваарилсан мөнгөөр юу авсан, яасан ийснийг Баттулга сайд л мэдэж байгаа байх. Ямар ч байсан одоо энэ салбарын улсууд санаачилж байгаад л мөнгө хуваарилагдаж байсныг л санаж байна. 

Д.Дэмбэрэл: -Алтангэрэл асуултаа тавья.

П.Алтангэрэл: -Төмөр замын бодлого бол их тодорхой байх ёстой гэж би бодож байгаа юм л даа. Тэгэхээр түрүүнд орж ирсэн төмөр замын бодлого бол нэлээн тодорхой орж ирсэн юмаа. Тэр хэлэлцэх эсэх дээр орж ирэхдээ байх аа. Чиглэл нь одоо аль чиглэлд байх юм. Эхний чиглэл эхлээд одоо Оюутолгой, Тавантолгой, Сайншанд, хоёрдугаарт нь, Баруун-Урт, Чойбалсан, тэгээд дараагаар нь Баянтүмэн, Рашаант гэдэг юм уу, гуравдугаар чиглэл нь баруун чиглэлдээ байя гээд. Энэ төмөр замын бодлогын яригдаж байгаа хоёр гол юм нь чиглэл нь ямар байх вэ, цариг нь ямар байх вэ гэдэг дээр л гол бодлого төвлөрөөд байна уу гэж би бодоод байгаа юм. Гэтэл эхнийх дээр чиглэл тийм тодорхой байсан. Хоёрдугаарт тэр царигийн асуудал ч гэсэн тодорхой орж ирсэн л дээ. За ийм өргөн царигтай байя, ингэж ингэж холбоё, эдийн засгийн үр ашиг нь ийм байх юмаа гээд. 

Гэтэл одоо энэ хэлэлцүүлэг дээр орж ирэхээрээ энэ бол ерөөсөө холион бантан гэдэг шиг мэдэхгүй, ерөөсөө учир нь олдохгүй юм болоод ингээд ороод ирж байна л даа. Жишээлэх юм бол чиглэл гэхээр зэрэг ерөөсөө бүх чиглэлд тавих юм шиг, бүх аймгийг холбох юм шиг. Эхний дараалал нь ямар байх юм, ач холбогдол нь ямар байх юм, эдийн засгийн үр ашиг нь ямар байх юм. Ямар ч юм байхгүй. Царигийн асуудал дээр болохоор зэрэг өргөн ч байх юм шиг, нарийн ч байх юм шиг. Үндсэн сүлжээндээ холбох нь өргөн байя, тэгээд эдийн засгийн асуудлаа бодоод одоо тэр боомтуудаар гарах царигийг нь тухайн үед нь шийдье ч гэх шиг ийм одоо энэ асуудал орж ирэх тусмаа тодорхой байсан юм нь улам тодорхой бус болж орж ирээд байх юм.

Тэгэхээр Эдийн засгийн байнгын хороо бол энэ хурал дээр их тодорхой асуудалд хариулах ёстой гэж би бодоод байна л даа. Чиглэл нь ийм ийм дарааллаар, яг ийм ийм юм байна. Энэ чиглэлд байна. Энэ чиглэлийг тодорхойлж, ийм чиглэлтэй байна гэдгийн гол ач холбогдол нь эдийн засгийн ийм үр ашгийг тооцож байгаа юм. Цариг нь бол ийм байя, ийм чиглэлдээ ийм байя, эндээ ийм байя. Энэ царигийн ач холбогдол эдийн засгийн үр ашиг нь ийм ийм тооцож, ингэж бид тооцож оруулж ирж байгаа юмаа гээд ийм тодорхой л юм оруулж ирэхгүй бол. Одоо бол би л лав энэ оруулж ирж байгаа бодлого дээрээ яг тийм тодорхой юм олж харахгүй байна. Жишээлэх юм бол тэр царигийн асуудал дээр гэхэд л их олон тооцоо судалгаа байдаг юм байна лээ шүү дээ. Өргөн царигийн эдийн засгийн үр ашиг нь ямар юм, нарийн царигтай байхын үр ашиг нь ямар юм. Жишээлэх юм бол нарийн царигтай байна гэхээр зэрэг нарийн царигтай төмөр зам гээд дэлхийн нийтийн жишгээр 1-2 хүн ажилладаг бол өргөн дээр нь 13-17 хүн ажилладаг, өргөн царигтай төмөр зам барьснаас нарийн царигтай төмөр зам барих юм бол тэр метр тутамд 60-100 сая төгрөг хэмнэдэг юм байна гээд янз бүрийн тооцоонууд яваад л байгаа юм.

Тэгэхээр зэрэг би Эдийн засгийн байнгын хорооноос ямар зүйл асуух гээд байна вэ гэхээр зэрэг нэгдүгээрт, энэ төмөр замын бодлого бол яг Монгол Улсын ирээдүйн хөгжил, тусгаар тогтнолд ч үр ашигтай, өнөөдрийн эдийн засагт ч үр ашигтай ийм чиглэлийг барьсан ийм чиглэлийг нь хэр зэрэг харсан юм бэ. Өнөөдрийн оруулж ирж байгаа байдлаар бол ерөөсөө ирээдүйд ч үр ашиггүй, өнөөдрийн эдийн засгийн үр ашгаа ч боймолсон ийм л нэг янзын юм орж ирээд байна. 

Хоёрдугаарт, тэр чиглэл цариг хоёрын яг эдийн засгийн үр ашгийг нь яг одоо яаж тооцож гаргаж ирж, өнөөдрийн энэ бодлогыг оруулж ирж байгаа юм бэ? Энэ дээр их нарийн тооцоо судалгаа хийсэн юм байна уу, байхгүй юу. Энэ асуудалд нэг тодорхой хариулт өгөөч. 

Д.Дэмбэрэл: -Баярсайхан дарга хариулъя.

Ц.Баярсайхан: -Оруулж ирснээс бол өөр болчихсон юм бол байхгүй шүү дээ хэвээрээ л байгаа. Раш гишүүн бол арай илүү тодорхой хариулах байх. 

Д.Дэмбэрэл: -Раш.

Р.Раш: -Чиглэлийн хувьд бол 3 үе шаттайгаар явъя. Ер нь Тавантолгойгоосоо зүүн хойшоо Зүүнбаян оруулъя, тэгээд Сайншандаар дамжуулаад зүүн хойш нь гаргая. Одоо үе шат нэгдүгээрхи нь. Хоёрдугаархи нь бол тэр Тавантолгой, тэр баруунтайгуур нэг 40 хэдэн км зам тэрнийг нь бол хоёрдугаар үе шатанд нь хэрэгжүүлье. Гуравдугаарт нь бол ирээдүйд баригдах төмөр замын тухай асуудлыг дахин сайн нарийвчлан боловсруулаад, УИХ-д оруулж ирэхийг л тийм л заалттай, тийм л төсөл Засгийн газраас орж ирсэн шүү дээ. Тэгээд энэ үе шатны тухай асуудал бол Эдийн засгийн байнгын хорооны хурал дээр хэлэлцээд, Засгийн газраас оруулж ирсэн саналыг үндсэнд нь дэмжсэн. Тэрэн дээр бас цөөнх болсныг түрүүнд би тавьсан илтгэлдээ дурдсан байгаа.

Царигийн хувьд бол мөн ялгаа байхгүй. Одоо орж ирэхдээ бол манай улсад шинээр баригдах төмөр зам зөвхөн 1520 мм-ийн царигтай байна гэж одоо ингэж орж ирсэн. Энийг бол ажлын хэсэг нэлээн нарийвчилж ингэж яриад, тэр заавал ухаан нь одоо дэргэд нь байгаа юмыг цааш нь гаргах хэдэн км-ийн тухай асуудлыг одоо ингэж өргөн царигийг тавьж, хил дээр дахин шилжүүлэн ачилт гаргаж, дахин зардал бий болгож, нэг тонн нүүрсийг энэ чинь задгай нүүрс шүү дээ. Вагоноос газар буулгана, газар буусан юмыг дахиж ухаан нь бодвол халбага шанага кранаар ингээд л нөгөө вагонд ингэж ачих байх. Ийм зардал гаргаад, тэгээд нүүрсээ нөгөө зах зээл дээр гарах нүүрсээ олох гэж байгаа юмнаасаа ингэж зориуд ухаан нь хасах ийм шаардлага байна уу, үгүй юу гэдгийг бол бас эргэцүүлж, нэлээн ярьсан л даа. 

Тийм учраас энэ чиглэлд хэрвээ төмөр зам тавигдах юм бол царигийн өргөний тухай асуудлыг бас нарийвчилж авъя. Давын өмнө одоогийн ашиглагдаж байгаа төмөр замтайгаа холбогдох буюу огтлолцох тийм төмөр замын царигийг бол өргөнөөр тавих нь зүйтэй. Ямар одоо дахин ажиллагаа гаргаж тэгж явж таарахгүй шүү дээ. Ийм л одоо байгаа юм. Түүнээс биш бол одоо энэ дээр бүдгэрсэн, баларсан юм бол огтхон ч байхгүй. Харин ч зүгээр яахав энэ дээр анхны төсөл дээр ингэж явж байсан л даа. Үйлдвэр уул уурхайн гаралтай бүтээгдэхүүнийг тээвэрлэлтийн хөлснөөс өөр бусад нэмэгдэл төлбөр, хөлс, хураамжгүйгээр зах зээлд шууд тээвэрлэн нийлүүлэх боломжтой чиглэлд шинээр тавигдах төмөр замын салаа шугамын царигийн өргөнийг 1435 мм байж болноо гэж одоо ингэж бичсэн байсан.

Тэгэхээр энийг бол болохгүй ээ гэж салбарын яам ярьсан. АН-ын бусад гишүүдээс асуудлыг тавиад ингээд байсан учраас түүнийг нь харгалзаж үзээд, ерөөсөө энэнээс хасъя, харин зүгээр энэ асуудлыг дараа тухайн үед нь, хэрвээ төмөр зам тэр чиглэлд тавигдах шаардлага гарч ирэх юм бол авч үзэж, нэг мөр болгоё гэсэн байр суурьтай л байгаа юм. Түүнээс балраад алга болсон зүйл бол огтхон ч байхгүй ээ гэдгийг би цохон тэмдэглэж хэлье.

Д.Дэмбэрэл: -Баярлалаа. Тэрбишдагва гишүүн асуултаа тавья.

Д.Тэрбишдагва: -Байнгын хорооны даргаас асууя. Тэгэхдээ би ажлын хэсгийн гишүүн байсан л даа. Өнөөдөр ажлын хэсэг дээр гаргасан 2 чухал санал бол Байнгын хороон дээр унаад, ерөнхийдөө Засгийн газрын санал тэр чигээрээ бараг явж байгаа. Тэгэхээр энэ дээр бол хэд хэдэн асуудал байгаа юмаа. Байнгын хорооны даргаас ч асууя, би өмнө нь ч асууж байсан. 

Монгол Улсын нийгэм, эдийн засгийг хөгжүүлэх 2010 оны нийгэм, эдийн засгийг хөгжүүлэх чиглэлд маш тодорхой зааж өгсөн. Энэ УИХ-ын шийдвэр гарчихсан Байнгын хороон даргаа. Яг одоо Үндэсний аюулгүй байдлын зөвлөл одоогийн Байнгын хороогоор орж ирж байгаа асуудал бол яг одоо энэ үндсэн чиглэлийнхээ эсрэг юм орж ирчихээд байгаа юмаа. Би энийг хэлэхдээ би дахиад хэлчихье. Ямар нэгэн бүлэг юм уу, ямар нэгэн юмыг хамгаалаагүй гэдгээ дахиад хэлчихмээр байна.

Энэ дээр бол эсрэг санал орж ирчихээд хууль зөрчөөд байгаа байхгүй юу даа. Би яагаад Байнгын хорооны даргаас асууж байна вэ гэвэл Баттулга сайдаас асуудаг юм. Баттулга сайд болохоор үндсэн чиглэл дээрээ яг ийм байна гэж хэлдэг юм. Тэгэхээр Баттулга сайд эртээр намайг Германы талаар уншаарай гэж хэлсэн л дээ. Би уншиж байгаа. Нэлээн бүр хоёр хэл дээр уншиж байгаа шүү. Одоо бол харин би Баттулга сайдыг үндсэн чиглэлээ нэг сайн уншаад, яг үндсэн чиглэлээсээ зөрчилтэй юм орж ирж байхад Байнгын хорооны даргаа яах вэ. Энэ чинь тогтоол гарсан, тогтоолын эсрэг дахиад тогтоол гарчих гээд байгаа учраас энэ хууль зөрчсөн үйлдлийг одоо юу гэж үзэж байгаа вэ гэсэн нэгдүгээр асуулт ийм байгаа юм.

Хоёрдугаар асуудал энэ царигийн асуудал яриад байгаа юмаа. Сая Алтангэрэл гишүүн ч ярилаа. Ингээд асуулаа. Үнэхээрийн одоо 1 км замд 60-100 сая төгрөг алдаад байгаа нарийн буюу стандарт царигийгаа одоо бид бодохгүй юм уу. Одоо өргөнөөр нь ерөнхийд нь орж ирж байгаа л даа. Хааяа нэг ганц хоёрхон газар жижигхэн нарийн цариг тавих гэж байна. Би бол энийг улс орны эдийн засгийн асуудлыг ярьж байна гэж бодож байгаа. Цаана нь асар том эдийн засгийн нөөц байна шүү дээ. 5500 км замд 60-100 сая төгрөг алдлаа гэж бодоход нийтдээ 350-550 млрд төгрөг л одоо тэр нарийн царигаар алдах нь л дээ. Хоёрдугаарт, дэлхий өнөөдөр хурдтай галт тэргээр явдаг болчихоод байна шүү дээ.

Герман, Япон, Хятад, Солонгос бүгдээрээ 1 цагт 200 км-ийн явдаг тэр нарийн царигаар явж байна л даа. Бид бол нөгөө өргөн царигтайгаа ингээд үлдчихээд тэгээд энэ чинь дэлхийн хөгжлөөс 20 жилээр хоцорсон зүйлийг л одоо ингээд шахаад, шаардаад л, тэгээд үндсэн чиглэл дээр Засгийн газар оруулж ирэхээр нэг өөр юм ярьдаг, өнөөдөр нэг өөр юм ярьдаг. Энэ чинь төрийн бодлого гэдэг маань одоо юу болоод байна вэ гэдгийг маш их анхаарахгүй бол болохгүй байнаа. Би бол дараа нь бол энэ уг нь ажлын хэсэг дээр мэргэжлийн хүмүүсээс асуумаар байгаа юм. Төмөр замын хэрэг эрхлэх газар гэж байсан. Одоо төмөр замын удирдах газар. Удирдах газар бол хууль, дүрэм бүх юмыг боловсруулдаг газраас нэг ч хүн орж ирэхгүй. Улаанбаатар төмөр замын удирдлага нь орж ирэхгүй. Энэ нэг хоёр залуу хүрч ирээд асуулт асуултанд хариулагдаж чадахгүй хөөрхий. Тэгээд энэ чинь Улаанбаатар төмөр замын 2 төлөөлөл гэдэг маань бол өнөөдөр ОХУ-ын төлөөллийг энд суулгачихаад бид ажлын хэсэг болгож яриад байгаа байхгүй юу даа. Энийг одоо Байнгын хорооны дарга яагаад энэ мэргэжлийн, жинхэнэ мэргэжлийн хүмүүсийгээ оруулж ирж суулгаж байж асууж барихгүй бол. Би  дахиад энэ талаар юм хэлэхгүй. Олонхиор шийдэх бололтой юм байна лээ. Тэгэхдээ энийг би түүхэнд тэмдэглүүлж үг болно шүү.

Д.Дэмбэрэл: -Баярсайхан дарга хариулъя.

Ц.Баярсайхан: -Энэ УИХ-аас Монгол Улсын Засгийн газрын 2008-2012 оны үйл ажиллагааны хөтөлбөрийг бол баталсан байгаа. Тэгээд энэ хөтөлбөрийг батлахдаа стратегийн орд газрыг ашиглах, дэд бүтцийг бүрдүүлэх талаар хэд хэдэн зорилт тавьсан. Энэ дотор стратегийн ач холбогдол бүхий ордуудын цахилгаан хангамж, авто зам, төмөр замын асуудлыг шийдвэрлэнэ. Дэд бүтцийн хөгжлийг эрчимжүүлэхэд хувийн хэвшлийн оролцоог нэмэгдүүлэх, үндэсний компаниудын чадавхийг дээшлүүлэх зорилгоор авто зам, төмөр зам, эрчим хүч, харилцаа холбооны сүлжээг өргөтгөх ажлыг эргэн төлөгдөх нөхцөлтэйгээр барихыг бүх талаар дэмжинэ.

Төмөр замын шинэ салаа зам байгуулах, хилийн гарцын тоог нэмэгдүүлэх, хос шугам барьж цахилгаанжуулах асуудлыг судалж, үе шаттайгаар шийдвэрлэнэ гээд үүнийгээ жил жилийн үндсэн чиглэлд оруулж шийднэ гэсэн ийм л зүйл бол Засгийн газрын мөрийн хөтөлбөр дээр байгаа. Тэрбишдагва гишүүний нэлээд хэд хэдэн удаа тавьж байгаа асуудал бол энэ УИХ-ын 2009 оны 11 сарын 25-ны өдөр батлагдсан 79 дүгээр тогтоолоор Монгол Улсын эдийн засаг, нийгмийг 2010 онд хөгжүүлэх Үндсэн чиглэлд Оюутолгой, Тавантолгойн ордын ашиглалттай холбоотой дэд бүтцийн нэлээд хэдэн зорилт орсон. Энэ дотор Тавантолгойн нүүрсний болон Цагаансуваргын зэсийн ордод түшиглэн уул уурхайн иж бүрэн цогцолбор барьж байгуулах, эрчим хүчээр хангах, техник, эдийн засгийн үндэслэлийг боловсруулж, гэрээ хэлцлийг эхлүүлэх гэж орсон байгаа.

Оюутолгой, Тавантолгойн бүтээн байгуулалтыг дэмжих зорилгоор Улаанбаатар, Мандалговь, Тавантолгой, Оюутолгойн чиглэлээр 2 хэлхээтэй 220 квт-ын цахилгаан дамжуулах агаарын шугам, дэд өртөөнүүдийг барьж, барилгын ажлыг эхлүүлэх гэж орсон байгаа. Тавантолгойн нүүрсний орд дээр түшиглэж, төр, хувийн хэвшлийн түншлэлийн зарчмаар үе шаттайгаар 300 мг.вт-аас доошгүй хүчин чадалтай дулааны цахилгаан станц барьж байгуулах, барилгын ажлыг эхлүүлэх гэсэн байгаа. Тавантолгой-Цагаансуварга-Сайншанд чиглэлийн төмөр замын техник, эдийн засгийн үндэслэл, зураг төслийг боловсруулах гэж орсон байгаа. 

Мөн Нарийнсухайт-Шивээхүрэнгийн төмөр зам, хатуу хучилттай авто замыг барьж байгуулах, Тавантолгой, Оюутолгой, Гашуунсухайтын төмөр замыг барих гэсэн ийм зүйлүүд бол орсон.Тэгээд ажлын хэсгийн хурал дээр бол бас сайдаас тодруулсан. Энэ чиглэлүүд бол хэвээрээ юу? Урд өгсөн тусгай зөвшөөрлүүд хүчинтэй юу гэсэн энэ чиглэлүүд бол хэвээрээ хүчинтэй байгаа гэсэн ийм л хариулт бол өгөгдөж байгаа.

Бусад асуудал дээр Баттулга сайд, ажлын хэсгийн ахлагч нар бас нэмж хариулах байх аа.

Д.Дэмбэрэл: -Чуулганы хуралдааны ажиллагаанд Батбаатар Төмөр замын газрын замын аж ахуй хариуцсан орлогч дарга, Жигжидмаа Улаанбаатар төмөр замын тээвэр хариуцсан дарга нар оролцож байна.

 Раш нэмээд хариулъя. Шаардлага гарвал Баттулга нэмээд хариулъя. Эхлээд энэ ажлын хэсэг хариулаад орхи.

Р.Раш: -Саяын Баярсайхан дарга ярьчихлаа л даа. Надад нэг их тэгж нэмээд байх  зүйл бол алга байна. Тэгээд түрүүн бол үнэхээр УИХ-ын тогтоол гарсан. Урд чиглэлд тавигдах төмөр замыг бол 50 гээд хаячихсан. Хойш нь төмөр зам тавихыг бол одоо тэр үндэслэлийг нь гарга, судал гээд ингээд хэлчихсэн. Тэгэхээр одоо энэ оруулж ирсэн бол арай жаахан тийм өөр гэх юм уу дээ, тэр л хүрээндээ ийм. Тэгэхдээ ийм зөрчилтэй маягтай орж ирсэн нь үнээн. 

Д.Дэмбэрэл: -Ганхуяг гишүүн асуултаа тавья.

Д.Ганхуяг: -Баярлалаа. Миний асуулт бол их товчхон. Засгийн газраас оруулж ирсэн төмөр замын талаар төрөөс баримтлах бодлогыг дэмжиж байсан, одоо ч гэсэн дэмжиж байгаа. Тэгээд энэнтэй холбоотой энэ УИХ-ын тогтоолын төсөл, энэ анхны хэлэлцүүлэг дээр орж ирсэн материалыг хараад байхаар нэлээн дэлгэрэнгүй болсон байна л даа. Тэгэхээр Байнгын хорооноос асуухад Засгийн газрын бодлого, агуулга зарчмын хувьд хэвээрээ байгаа юу? Эсвэл зарчмын хувьд, агуулгын хувьд өөрчлөгдсөн үү гэж ингэж асуух байна.

Тэгээд энэнтэй холбогдоод нэг хоёр гурван зүйл тодруулах гэсэн юм. Энэ төмөр замын талаар Засгийн газраас оруулж ирсэн төслийг улс төрийн ач холбогдолтой гээд, улс төрийн ач холбогдол нь чухал гэж ингэж яриад байна л даа. Миний хувьд бол Монгол Улсын үндэсний эрх ашигт улс төрийн хувьд ч, эдийн засгийн хувьд ч чухал ач холбогдолтой төсөл оруулж ирсэн гэж ингэж ойлгож байгаа. Яг бодит байдалд, 2009 оны тухайд бол 7.1 сая тонн коксжих нүүрс урд хөрш рүү гарсан байна л даа. Дундаж үнэ нь 40 доллар. Хятад, урд хөршийн дотоод дахь зах зээл нь бол, зах зээлийн үнэ бол 2009 оны тухайд 100-129 доллартай байсан байна. Тэгэхээр бид нар ашигт малтмалын тухайд ч, бусад түүхий эдийн тухайд ч, бусад бараа бүтээгдэхүүний тухайд ч ганцхан худалдан авагчтай байгаатай энэ салшгүй холбоотой юм. Яг энэ дээр бол авах хүн гэдийж, өгөх хүн бөхийнө гэдэгтэй яг адилхан ийм бодлого яваад байгаа.

Өнөөдөр импортын 70 хувь, экспортын 50 хувь, тэрүүгээрээ дамжаад ДНБ-ний бараг 50 орчим хувь нь зөвхөн урд хөршөөсөө хамааралтай байгаа. Энэ бол бидний явуулж ирсэн бодлого. Нөгөө талаас ганцхан худалдан авагчтай байгаатай холбоотой асуудал. Тийм учраас ОХУ-аар дамжих энэ ашигт малтмал, нүүрсний тээвэр, мөн Солонгосын хойгоор гарах энэ асуудлыг бол дэмжиж байгаа юмаа. Улс төрийн ач холбогдлын тухайд Монгол Улсын гадаад харилцааны үзэл баримтлал гэж бий. Хоёр хөршөөс гадна гуравдахь хөршийн сонирхлыг тэнцвэртэй байлгана гээд. Энэнтэйгээ нийцэж байгаа юм. 

Тийм учраас Засгийн газраас өргөн барьсан төсөлд яг зарчмын чанартай өөрчлөлт орсон уу, орсон бол бас Монгол Улсын эрх ашигт нийцэхгүй болох гээд байна. Бид эндээ хойд хөрш ба урд хөрш, ах эгч гэж ярьдаг. Тэгээд ах эгчээс илүү үндсэн хуулинд ч гэсэн тусгаар тогтносон Монгол Улсын эдийн засгийн эрх ашиг, эдийн засгийн хөгжил маш чухлаа. Тийм учраас энэнтэй нийцсэн төсөл байсан гэж. Энэ дээр ямар байдалтай өөрчлөлт орсон уу, энэ чигээрээ явсан уу гэж?

Дараагийн асуудал нь нэг царигийн асуудал баахан яриад байгаа. Урд хөрш бол өөрийнхөө нутаг дэвсгэр дээгүүр өргөн төмөр зам тавихгүй, хойд хөрш нарийн төмөр зам тавихгүй. Монгол Улсын тухайд бол хойшоо гарах юм бол бүдүүн царигтай төмөр замаа тавих нь ойлгомжтой. Хэрэв нарийнаа тавьчихаад сэлгэж ачаад зогсож байвал тэнэг асуудал болно шүү дээ. Төмөр замаар тээвэрлэдэг нүүрсийг онгоцоор тээвэрлэх ямар ч боломж байхгүй. Тийм учраас Засгийн газраас өргөн барьсан төсөл их зөв байсан юмаа гэж…(минут дуусав)

Д.Дэмбэрэл: -Ганхуяг гишүүн нэмээд асуучихъя.

Д.Ганхуяг: -Дараагийн асуудал түүхий нүүрс бол нэг дунджаар 30-40 доллар, дэлхийн зах зээлийн үнэ бол 70 орчим байдалтай байх шиг байна л даа. Угаагаад гаргах юм бол нэмүү өртөг монголд үлдэнэ. Цахилгааны төлбөр, хүмүүсийн цалин гээд. Тийм учраас цааш нь тийм цогцолборыг барих гээд байгаа юм. Энэ бол зайлшгүй бид нар нөгөө олон жил үйлдвэрлэлийг дэмжье гээд бодитой дэмждэггүй, бодлого гаргадаггүй, ярьдаг. Ийм байдлаас гарах хамгийн гол түүхэн том төсөл болох болов уу гэж ингэж бодож байгаа юм. Тийм учраас Байнгын хороон дээр, ер нь одоо энэ Тавантолгойн нүүрсийг хэдэн хувийг нь угаагаад гаргах юм, хэдэн хувийг нь кокс болгох юм, тэр үлдэж байгаа, гарч байгаа бүтээгдэхүүнүүд нь ямар байдалтай байх юм бэ гэдэг дээр ярилцсан зүйл байна уу гээд. 

Дараагийн асуудал. Хархорин хүртэл нэг төмөр зам гэсэн ийм юм ярьж байх юм. Тэр Хархорин хүрэх төмөр зам нь Улаанбаатар…(минут дуусав)

Д.Дэмбэрэл: -Баярсайхан дарга хариулъя.

Ц.Баярсайхан: -Засгийн газраас өргөн барьсан энэ бодлогын бичиг баримтын агуулга бол өөрчлөгдөөгүй. Зарим зүйлийг нь бас тодотгосон ийм зүйлүүд бол бий. Байнгын хороогоор дэмжигдээгүй 2 санал бий. Энэ санал дээр л одоо тэр үе шат гэж 3 хуваасныг нь ерөнхийдөө, ерөнхий эхний ээлжинд барих чиглэлүүдээ тогтоочихоод, дараа нь бол одоо хөрөнгө санхүү, тэр бүтээгдэхүүнийг олборлох, борлуулахтай нь холбоотойгоор шийдээд явъя гэсэн байдлаар өөрчилсөн санал бол Байнгын хороон дээр дэмжлэг аваагүй ажлын хэсгийн санал.

Хоёрт нь бол тэр түрүү ч бас одоо ярьсан. Бид нар үндсэн төмөр замтайгаа холбохоо бол тэр өргөн царигаараа явъя. Бусад чиглэлд бол тухай бүрт нь техник, эдийн засгийн үндэслэл, эдийн засгийн тооцоо, бусад хүчин зүйлүүдийг нь харгалзаад шийдье гэсэн энэ 2 санал үндсэндээ энэ бодлого дээр 2 юу болсон, Байнгын хороогоор дэмжлэг аваагүй санал. Нэг нэрийг нь өөрчилнө гэсэн санал байгаа. Энэ нь бол ер нь төмөр замын тээврийн бодлого гэхээсээ илүү Тавантолгой-Сайншанд-Чойбалсангийн чиглэлд төмөр зам барих гэж баталчихаад, дараа нь ерөнхийдөө бодлогоо илүү тодорхой болгоод, иргэд, байгууллага, сая Хөвсгөлийг холбоё л гэж байна. Бусад чиглэлүүдийгээ оруулсан энэ том бодлогоо баталбал яасан юм гэсэн нэг ийм санал л байгаа юм.

Бусдын хувьд бол ер нь Байнгын хороо бараг санал нэгтэй дэмжсэн 20 гаруй санал бий. Энэ нүүрсний тэр татварын хувьд Ганхуяг гишүүний ярьж байгаатай бол санал нэг байгаа. Ер нь бид нар ямар хэмжээний нүүрс гаргаж байгаа юм, ямар хэмжээний орлого олж байгаа юм. Ямар хэмжээний татвар авч байгаа юм гэдэг нь тодорхой байх ёстой. Энийг бол илүү тодорхой болгохын тулд Засгийн газар тодорхой хэмжээнд ажиллах ёстой байх. Сая Засгийн газраас өргөн мэдүүлсэн тэр нэмэлт роялтыг бий болгох юман дээр бол нүүрсний үнийг ер нь оновчтой тогтоох, нүүрснээс татвар авах энэ зүйлийг бол илүү тодорхой болгоё гэсэн байна лээ. Уул уурхайн ассоциацаас бол бас Австрали улсад хэрэглэж байгаа тэр Queensland-ын үнэлгээ тогтоох аргачлал гээд нүүрсэн дээр энийг хэрэглэе гэсэн санал байна лээ. Мэдээж бас нэг 200 гаруй жил нүүрс олборлоод ирсэн, тэнд хэрэглэж байгаа энэ аргыг нь бид авч үзээд, бололцоотой бол монголын нөхцөлд хэрэглэх юм бол нүүрсний үнийг илүү бодитой тогтоох ийм бололцоо бол бүрдэж ирэх байх. Дээр нь одоо түүхийгээр гаргаж байгаа нүүрсэн дээр бол татвар өндөр байх. Угаасан нөхцөлд бас татвар нь арай бага. Яг эцсийн бүтээгдэхүүн бол одоо татваргүй, нэмэлт татваргүй шүү дээ. Тэрнээс бол суурь нөөцийн төлбөр бол байна. Энэ зарчим бол ер нь гишүүд бараг үндсэндээ бас дэмжих тал руугаа явж байна гэж ингэж харагдсан.

Нүүрсийг бол Тавантолгойгоос олборлож байгаа зарим компаниуд бол нүүрс угаах үйлдвэрээ бариад, энэ 10 онд ашиглалтанд оруулж байгаа шүү дээ. Нүүрсийг угааж гаргая гээд. Энэ бол бас л одоо түүхий эддээ нэмэлт өртөг бий болгож, ажлын байр бий болгож байгаа ийм хэлбэр. Дээр нь Тавантолгой орчмын нүүрс бол тэр аяараа коксжих нүүрс бишээ. Бараг 80, 90 хувь нь бол эрчим хүчний нүүрс байгаа. Тийм учраас энд бол томоохон дулааны станц барьж, энэ төвийн эрчим хүчтэйгээ холбосноор уул уурхайн томоохон орд шинээр ашиглах ордуудтай олж авснаар бид нар цахилгаан хангамжаа найдвартай болгох, цаашдаа энэ 2 улсын Засгийн газрын хэлэлцээрийн дагуу гадагш нь экспортлох энэ бололцоо юмаа бас бүрдүүлэх тал нь ач холбогдолтой юм болов уу гэж бодож байгаа.

Дээр нь мөн Тавантолгой орчимд шингэрүүлсэн түлш гаргах ийм бас төсөл бол явж байна. Тэр Өмнөговь аймгийн Гурвантэс сумын нутагт байж байгаа Шивээ…(минут дуусав)

Д.Дэмбэрэл: -Баярсайхан даргад нэмээд хариул.

Ц.Баярсайхан: -Нарийнсухайтын нүүрсний орд дээр мөн жижиг оврын дулааны станц барих, мөн нүүрсийг шингэрүүлсэн хий гаргах ийм төслүүд техник, эдийн засгийн үндэслэл нь боловсрогдоод явж байгаа юм билээ. Тэгэхээр ямар ч байсан манай үндэсний компаниуд бол бас тодорхой хэмжээнд нүүрсэнд боловсруулалт хийх, ийм чиглэл рүүгээ явж байгаа юм байнаа гэж ингэж ойлгож байгаа. Их Хурлын бас нэлээд гишүүд газар дээр нь очиж үзэж харсан шүү дээ. Тийм учраас бас тодорхой хэмжээний ойлголттой байгаа байх. Одоо Тавантолгой дээр байгуулагдсан ажлын хэсэг бол бас энэ хийж байгаа ажил, бүтээн байгуулалтын зүйлийг бол бас газар дээр нь үзэж харж, үндэсний компаниудынхаа, үндэсний компаниудынхаа тавьж байгаа саналд бол анхааралтай хандаж ажиллах байхаа гэж ингэж бодож байна.

Улаанбаатар-Хархорины төмөр замын асуудал бол бас энэ Архангай аймагт ашиглаж байгаа төмрийн хүдрийн ордтой холбоотойгоор тавигдсан болов уу гэж бодож байгаа юм. Ер нь цаашдаа Хархорин гээд ингээд холбогдох юм бол Архангай, Өвөрхангайтай холбогдох төмөр замын бас томоохон эхлэл. Дээр нь бас одоо төмрийн хүдрийг ашиглах  чиглэл рүүгээ бол ийм санал гарсан. Тэгээд энэ саналыг бол Байнгын хороо дэмжээд явж байгаа. Улаанбаатар гэхээрээ одоо Эмээлт орчмоос бол холбох ийм техник, эдийн засгийн үндэслэл боловсруулж байгаа гэсэн ийм мэдээлэл бидэнд өгсөн байгаа юмаа.

Д.Дэмбэрэл: -Баярлалаа. Гишүүд Байнгын хорооны санал, дүгнэлтээс асуулт асууж, хариултаа авлаа. Одоо зарчмын зөрүүтэй саналаар санал хураалт явуулъя. Гишүүд суудлаа эзэлье.

Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төслийн талаархи Эдийн засгийн байнгын хорооноос гаргасан зарчмын зөрүүтэй саналууд байна. Байнгын хороогоор дэмжигдсэн саналууд.

1.Тогтоолын төслийн 2 дахь заалтыг 6 дэд заалттай болгож дараахь байдлаар өөрчлөн найруулах:


2. Монгол Улсын Засгийн газар /С.Батболд/-т даалгасугай гээд.


1/Монгол Улсын экспортын ачааны тээвэрлэлтийг ОХУ болон БНХАУ-ын нутаг дэвсгэрээр дамжуулан зохион байгуулахдаа тухайн улсын төмөр замын байгууллагаас ижил төрлийн ачааны тээвэрлэлтэд үзүүлж байгаа хамгийн доод хэмжээний тээврийн болон вагон ашиглалтын хөлс, ачаа хүргэх хугацаа, бусад төлбөр, хураамжтай дүйцэх буюу илүү хөнгөлөлттэй нөхцөлийг урт хугацаанд мөрдөхөөр тооцоолж, “Монгол Улсын Төмөр замын тээврийн талаар төрөөс баримтлах бодлогод тусгагдсан тухайн чиглэлийн төмөр замын суурь бүтцийг барьж байгуулах арга хэмжээ авах;



2/ эдийн засаг, нийгэмд онцгой ач холбогдолтой шинээр баригдах төмөр замын суурь бүтцийг Төмөр замын тээврийн тухай хуулийн 6.2-т заасны дагуу төрийн өмчид байлгах;

3/Монгол Улсын Төмөр замын тээврийн талаар төрөөс баримтлах бодлогод заасан зорилтыг хэрэгжүүлэх зохион байгуулалтын арга хэмжээ авч, Засгийн газрын үйл ажиллагааны хөтөлбөр, жил бүрийн эдийн засаг, нийгмийг хөгжүүлэх үндсэн чиглэлд тусган хэрэгжүүлэх;

 

4/Даланзадгад -Тавантолгой-Зүүнбаян, Сайншанд-Баруун-Урт-Чойбалсан чиглэлд тавигдах төмөр замын бүтээн байгуулалтын ажлыг 2010 онд багтаан эхлүүлэх;

5/ Энэ тогтоолын 2.4-т заасан чиглэлтэй уялдуулан хөндлөн болон баруун босоо чиглэлд тавих төмөр замын замнал /маршрут/-ыг нарийвчлан тодорхойлж  Улсын Их Хуралд танилцуулах;

6/ Монгол-Оросын хамтарсан Улаанбаатар төмөр зам хувь нийлүүлсэн нийгэмлэгийн тээврийн хүчин чадал, техник технологийн түвшинг өмч хамтран эзэмшиж буй талын болон бусад улсын эдийн засгийн дэмжлэг туслалцааг авах замаар хөгжлийн шинэ шатанд гаргах гэсэн саналыг УИХ-ын гишүүн Раш, Бадамсүрэн, Батхүү, Б.Батбаяр, Н.Батбаяр, Ц.Баярсайхан, Р.Буд, Бямбацогт, Тэрбишдагва гишүүд гаргасныг Байнгын хороо дэмжсэн байна. Байнгын хорооны саналаар санал хураалт явуулна. Байнгын хорооны саналыг дэмжье гэсэн санал хураалт явуулж байна.


59 гишүүн санал хураалтанд оролцож, 56 гишүүн зөвшөөрч, 94.9 хувийн саналаар санал дэмжигдлээ.
2. Тогтоолын төсөлд дараахь агуулга бүхий заалт шинээр нэмэх:

3. Энэ тогтоолын хэрэгжилтэд хяналт тавьж ажиллахыг Эдийн засгийн байнгын хороо /Ц.Баярсайхан/-нд үүрэг болгосугай гэсэн саналыг дээрхи гишүүд гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулъя. Байнгын хорооны саналыг дэмжье.

60 гишүүн санал хураалтанд оролцож, 52 гишүүн зөвшөөрч, 86.7 хувийн саналаар санал дэмжигдлээ.
 3 дахь санал. Тогтоолын төслийн хавсралтын 1.2-ын Бодлогын зорилгын дотоодын нэгдсэн сүлжээ бий болгох гэснийг дотоодын нэгдсэн сүлжээг өргөжүүлж,  улмаар улс орны дамжин өнгөрүүлэх чадавхийг дээшлүүлэн гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулж байна. 
59 гишүүн санал хураалтанд оролцож, 51 гишүүн зөвшөөрч, 86.4 хувийн саналаар санал дэмжигдлээ.

4. Тогтоолын төслийн хавсралтын 1.3.2-ын гуравдагч зах зээлд хүрэх гэсний дараа худалдаа, тээврийг хөнгөвчилсөн шинэ замналыг бий болгох гэж нэмэх саналыг дээрхи гишүүд гаргасныг Байнгын хороо дэмжсэн байна. Замналыг. Тэр редакци дээрээ ярья. Гишүүд саналаа. 


58 гишүүн санал хураалтанд оролцож, 49 гишүүн зөвшөөрч, 84.5 хувийн саналаар санал дэмжигдлээ.


Эцсийн хэлэлцүүлгийн үед тэр үг, үсгийн найруулгын юмаа сайн хараад оруулаад ирье.
 5. Тогтоолын төслийн хавсралтын 1.3.6-ын Монгол Улсын нутгаар дамжин өнгөрүүлэх чадавхийг нэмэгдүүлж гэснийг Монгол Улсын нутаг дэвсгэрийн дамжин өнгөрүүлэх боломжийг ашиглан, төмөр замын сүлжээг өргөжүүлэх чиглэлийг тогтоосны үндсэн дээр гэж өөрчлөх гэсэн саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

57 гишүүн санал хураалтанд оролцож, 50 гишүүн зөвшөөрч, 87.7 хувийн саналаар санал дэмжигдлээ.
 6 дахь санал. Тогтоолын төслийн хавсралтын 2.1-ийн Европын холбоо гэсний дараахь ОХУ гэснийг ОХУ, БНХАУ гэж өөрчлөн Ази, Номхон далайн орнууд гэсний өмнө нэмэх саналыг дээр гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна. 

57 гишүүн санал хураалтанд оролцож, 52 гишүүн зөвшөөрч, 91.2 хувийн саналаар энэ санал дэмжигдлээ.
 7 дахь санал. Тогтоолын төслийн хавсралтын 3.1-ийг дараахь байдлаар өөрчлөн найруулах:


3.1.Төмөр замын сүлжээг өргөжүүлэхэд баримтлах хүчин зүйл:

-Эдийн засгийн аюулгүй байдлын шаардлага: төмөр замын дотоодын нэгдсэн сүлжээ нь бодлогын хэрэгжилт, удирдлагын зохион байгуулалтын хувьд хараат бус байх, төмөр замын тээврийн үр ашигтай, алдагдалгүй нэгдсэн системийг бий болгон, эдийн засаг, дотоодын үйлдвэрлэгчдийг түүхий эдийн зах зээлийн үнийн хэлбэлзлээс хамгаалж, биеэ даан хөгжих үндэсний эрх ашгийг хангасан байна;

-Ашигт малтмалын орд газруудын байршил, ачаа урсгалын чиглэл: төмөр замын дотоодын нэгдсэн сүлжээ нь үндэсний үйлдвэрлэлийг хөгжүүлэн, ашигт малтмалын гаралтай түүхий эд, нэмүү өртөг шингээн боловсруулсан бүтээгдэхүүний экспортыг дэмжиж, олон улсын зах зээлд өрсөлдөх чадавхийг хангахад үйлчилнэ;

-Хүн амын нутагшилын тогтолцоо, хот суурины байршил, ирээдүйн хөгжлийн төлөв, хот төлөвлөлт, авто зам, эрчим хүч, холбоожуулалтын нэгдсэн систем зэрэг дэд бүтцийн онцлог, байгаль орчны хамгаалах нийтлэг зарчим: төмөр замын дотоодын нэгдсэн сүлжээ нь дэд бүтцийн бусад байгууламж болон дагалдах хот суурин, жижиг, дунд үйлдвэрийн хөгжлийг дэмжиж, ан амьтдын шилжилт хөдөлгөөнийг харгалзахын хамт цөлжилт, агаар, ус, хөрсний бохирдлоос сэргийлнэ;
-ЕвроАзийн бүс нутаг дахь өрсөлдөх чадвар: Монгол Улсын төмөр замын дотоодын нэгдсэн сүлжээ нь олон улсын тээвэрлэлтэд идэвхтэй оролцогч болохын хувьд төмөр замын шугамын тээх, нэвтрүүлэх чадварыг дээшлүүлэн, суурь бүтцийг олон тээвэрлэгчид нээлттэй болгож, өрсөлдөөнийг шударгаар зохицуулах тарифын бодлогыг баримтлан, уул уурхайн бүтээгдэхүүн, дамжин өнгөрөх ачааг тээвэрлэлтийн оновчтой зохион байгуулалт, хямд өртгөөр тээвэрлэн зах зээлд хүргэж байна;

-бүс нутгийн хөгжлийн хандлага: төмөр замын дотоодын нэгдсэн сүлжээ нь хөрш болон Ази-Номхон далайн бүс нутгийн улс орнуудын үсрэнгүй хөгжиж байгаа дэд бүтэцтэй  төмөр замаа харилцан уялдаатай хөгжүүлж, уул уурхай, тээвэр, худалдаа, аялал жуулчлалын чиглэлээр хамтран ажиллах боломжийг хангана.
-техник, технологийн шинэчлэл: эдийн засгийн үр ашгийг нэмэгдүүлж, олон улсын стандарт, дэвшилтэт техник, технологи, үүний дотор хүнд жинтэй галт тэрэг, хөдөлгөөний удирдлагын цахим систем зэргийг нэвтрүүлж, тээвэрлэлтийн үйлчилгээг найдваржуулна гэсэн саналыг  дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна. 

56 гишүүн санал хураалтанд оролцож, 50 гишүүн зөвшөөрч, 89.3 хувийн саналаар энэ санал дэмжигдлээ.
8 дахь санал. Тогтоолын төслийн хавсралтын 3.2.1-ийн Нийгэм-эдийн засагт үзүүлэх ач холбогдол гэснийг “Дээрхи чиглэлүүдэд төмөр замын суурь бүтэц барьснаар эдийн засаг, нийгэмд үзүүлэх ач холбогдол гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явж байна.

56 гишүүн санал хураалтанд оролцож, 52 гишүүн зөвшөөрч, 92.9 хувийн саналаар санал дэмжигдлээ.
 9 дэх санал. Тогтоолын төслийн 3.2-т Монгол Улсад ирээдүйд баригдах дээр дурдсан чиглэлүүдээс бусад болон Цагааннуур зэрэг боомтоор дамжсан төмөр замын хөндлөн чиглэл, баруун босоо тэнхлэг нь ашигт малтмалын орд газрын байршил, хүн амын үйлчилгээний хамрагдах хүрээ, суурин газар, томоохон хотуудын үүсэл, хөгжлийн шаардлагыг анхаарахын хамт улс орны транзит чадавхийг нэмэгдүүлэхэд чиглэгдсэн байна. Тавантолгой-Гашуунсухайт, Нарийнсухайт-Шивээхүрэнгийн чиглэлээр экспортод гаргах ачааны хэмжээ, тухайн чиглэлд төмөр зам тавигдах хугацаа, шаардлага, Тавантолгой, Оюутолгойн бүтээн байгуулалтанд шаардагдах техник, тоног төхөөрөмж, бараа, материалын нийлүүлэлт зэргийг нарийвчлан судалж авто зам барих асуудлыг шийдвэрлэнэ гэж дээрхи гишүүд санал гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явж байна.

56 гишүүн санал хураалтанд оролцож, 44 гишүүн зөвшөөрч, 78.6 хувийн саналаар санал дэмжигдлээ.

10 дахь санал. Тогтоолын төслийн хавсралтын 3.2.1-ийн  Баруун-Урт - Хөөт гэсний дараахь км-ийг 290 гэснийг 140 гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.


56 гишүүн санал хураалтанд оролцож, 47 гишүүн зөвшөөрч, 83.9 хувийн саналаар санал дэмжигдлээ.

 11 дэх санал. Тогтоолын төслийн хавсралтын Тавд 3 дахь өгүүлбэр болгон Суурь бүтэц эзэмшигч, тээвэрлэгч нь тусдаа хуулийн этгээд байх бөгөөд өмчийн олон төрөл, хэлбэрийн тээвэрлэгч бий болгох орчин, нөхцөлийг бүрдүүлнэ гэж нэмэх саналыг дээрхи гишүүд гаргасныг Байнгын хороо дэмжсэн байна. Дэмжье гэсэн Байнгын хорооны саналыг.

Саяынх хамаагүй ээ, би алх цохиогүй байна. Гишүүд юу дарсан байх. Сая яалаа гэнээ Раш. 

Р.Раш: -…сүүлд уншиж байгаа, …байж болох бөгөөд гэж орох юм шүү. Тэгэхгүй бол энэ Улаанбаатар төмөр замын чинь хуулийн эсрэг юм гэж ярина шүү дээ. Байж болох гэдэг үгийг энд нээсэн байна. 

Д.Дэмбэрэл: -Байх бөгөөд гэдгийг байж болох бөгөөд. За энийг яахав би ингээд дахиад уншаад санал хураачихъя. Энэ гуравдахь хэлэлцүүлгийн үед энэ зарчмын өөрчлөлт орж байна уу, үгүй юу гэдгийг бодоод ороод ирье. Чимээгүй гишүүд ээ. 11 дэх саналаа би дахиад унших гэж байна. Та нар сайн бодоод орхи.

Тогтоолын төслийн хавсралтын Тавд 3 дахь өгүүлбэр болгон суурь бүтэц эзэмшигч, тээвэрлэгч нь тусдаа хуулийн этгээд байж болох бөгөөд өмчийн олон төрөл, хэлбэрийн тээвэрлэгч бий болох орчин, нөхцөлийг бүрдүүлнэ гэж нэмэх санал.

Р.Раш: -(микрофоноо асаагаагүй ярьсан) …байж болох гэдэг нь зөв юм шүү.

Д.Дэмбэрэл: -За ойлголоо. Миний анхны уншсанаар би дахиад уншчихъя. 

Тогтоолын төслийн хавсралтын Тавд 3 дахь өгүүлбэр болгон суурь бүтэц эзэмшигч, тээвэрлэгч нь тусдаа хуулийн этгээд байх бөгөөд өмчийн олон төрөл, хэлбэрийн тээвэрлэгч бий болгох орчин, нөхцөлийг бүрдүүлнэ гэж нэмэх саналыг дээрхи гишүүд гаргасныг Байнгын хороо дэмжсэн байна. Байж болох гэдгийг бол гуравдахь хэлэлцүүлгийн үед ярьж байгаад орж ирье. Одоо орж ирснээр нь санал хураалт явууллаа. Эцсийн хэлэлцүүлэг.

58 гишүүн санал хураалтанд орж, 43 гишүүн зөвшөөрч, 74.1 хувийн саналаар санал дэмжигдлээ.

 12. Тогтоолын төслийн хавсралтын 3.3-т дараахь агуулга бүхий заалт нэмэх:

“3.2.2. Монгол-Оросын хамтарсан Улаанбаатар төмөр зам нь хувь нийлүүлсэн нийгэмлэгийн тээврийн хүч чадал, техник технологийн түвшинг өмч хамтран эзэмшиж буй талын болон бусад улсын эдийн засгийн дэмжлэг туслалцааг авах замаар хөгжлийн шинэ шатанд хүргэнэ гэж дээрхи гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

58 гишүүн санал хураалтанд оролцож, 51 гишүүн зөвшөөрч, 87.9 хувийн саналаар санал дэмжигдлээ.
 13. Тогтоолын төслийн хавсралтын 4.1-ийн 1520 мм-ийн царигтай төмөр зам тавьснаар: гээд нийт 5 хэсэг өгүүлбэрийг бүхэлд нь дараахь байдлаар өөрчлөн найруулах:

1520 мм-ийн царигтай төмөр замын шугам барьснаар дараахь ач холбогдолтой байна:

-уул уурхайн гаралтай бүтээгдэхүүнийг нэг зах зээлээс хараат бусаар олон улсад нийлүүлэх боломж сайжирна;

-экспорт, импорт, дамжин өнгөрүүлэх ачааны урсгалыг ОХУ, түүгээр дамжуулан гуравдагч орон, бүс нутгийн зах зээлд нийлүүлэх тээвэрлэлтийн замналууд нэмэгдэнэ; Тэрнийгээ дараа харъя. 
-төмөр замын одоогийн шугамын ачаа тээвэрлэлтийн хэмжээг нэмэгдүүлнэ;

-Сайншанд аж үйлдвэрийн цогцолборыг хөгжүүлэх тээврийн дэд бүтцийн үндэс тавигдана гэсэн байдлаар өөрчлөхийг дээрхи гишүүд санал болгосныг Байнгын хороо дэмжсэн байна. Дэмжье гэсэн санал хураалт явуулъя.

56 гишүүн санал хураалтанд оролцож, 43 гишүүн зөвшөөрч, 76.8 хувийн саналаар санал дэмжигдлээ.
14 дэх санал. Төслийн хавсралтын Тавын 2 дахь өгүүлбэрийн шинэчлэн найруулах гэсний дараа тээвэрлэлтийн үйл ажиллагааны харилцааг хуульчлах гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна.

56 гишүүн санал хураалтанд оролцож, 43 гишүүн зөвшөөрч, 76.8 хувийн саналаар санал дэмжигдлээ.
 15 дахь санал. Тогтоолын төслийн хавсралтын 6.2-ын дотоод, гадаадын хөрөнгө оруулалт гэсний дараа зээл, тусламж гэж нэгтгэн нэмэх, зээл гэсэн биеэ даасан заалтыг хасах гэсэн саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

56 гишүүн санал хураалтанд оролцож, 47 гишүүн зөвшөөрч, 83.9 хувийн саналаар санал дэмжигдлээ.
 16 дахь санал. Тогтоолын төслийн хавсралтын 6.4-ийг хувийн хэвшлийн хөрөнгө оруулалтаар төмөр замын суурь бүтцийг Монгол Улсад хүчин төгөлдөр үйлчилж байгаа холбогдох хуулийн дагуу шинээр барьж байгуулах бөгөөд улсын эдийн засаг, нийгэмд онцгой ач холбогдолтой төмөр замын суурь бүтцийг ашиглалтын тодорхой хугацааны дараа төрийн өмчид шилжүүлнэ гэж нэмэх саналыг УИХ-ын гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.
 57 гишүүн санал хураалтанд оролцож, 48 гишүүн зөвшөөрч, 84.2 хувийн саналаар энэ санал дэмжигдлээ.
17. Тогтоолын төслийн хавсралтын 6.2-ын санхүүжилтийн эх үүсвэр гэсэн хэсэгт  хувийн хөрөнгө оруулалт гэж нэмэх саналыг нэр бүхий гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

57 гишүүн санал хураалтанд оролцож, 49 гишүүн зөвшөөрч, 86.0 хувийн саналаар санал дэмжигдлээ.
18.Тогтоолын төслийн 7.2-ын Монгол Улс эрчимтэй хөгжих нөхцөл хангагдана гэснийг Монгол Улс эрчимтэй хөгжих нөхцөлийг хангахад чухал үүрэг гүйцэтгэнэ гэж өөрчлөх саналыг дээрхи гишүүд гаргасныг Байнгын  хороо дэмжсэн байна. Байнгын хорооны саналаар дэмжье гэсэн санал хураалтыг явуулъя.

57 гишүүн санал хураалтанд оролцож, 47 гишүүн зөвшөөрч, 82.5 хувийн саналаар энэ санал дэмжигдлээ. 
 19 дэх санал. Тогтоолын төслийн хавсралтын 3.2.3-ын гуравдахь шатанд Улаанбаатар-Хархорин чиглэлд төмөр зам барина гэж нэмэх саналыг Н.Батбаяр гишүүн, С.Ламбаа гишүүн, Гончигдорж гишүүн, Тэрбишдагва, Ц.Батбаяр гишүүн, С.Эрдэнээ гишүүн, Д.Ганхуяг гишүүн, З.Энхболд гишүүн, Д.Зоригт гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя. 

56 гишүүн санал хураалтанд оролцож, 46 гишүүн зөвшөөрч, 82.1 хувийн саналаар санал дэмжигдлээ.
 20 дахь санал. Тогтоолын төслийн хавсралтын 1.3-т 1.3.7.ажлын байр бий болгох, нэмүү өртөг шингэсэн бүтээгдэхүүн үйлдвэрлэлийг дэмжих, худалдан авагч улсуудтай олон талт хамтын ажиллагааг хэрэгжүүлэх гэж нэмэх саналыг УИХ дахь АН-ын бүлэг гаргасныг Байнгын хороо дэмжсэн байна. Дэмжье гэсэн санал хураалт явуулъя.

57 гишүүн санал хураалтанд оролцож, 49 гишүүн зөвшөөрч, 86.0 хувийн саналаар санал дэмжигдлээ.

Д.Дэмбэрэл: -Байнгын хороо дэмжээгүй саналууд байна. 
1.Тогтоолын төслийн хавсралтын 3.2.1. Эхний шатанд барьж эхлэх /нийт 1770 км/,  “3.2.2. Хоёр дахь үе шатанд барьж эхлэх /нийт 312.5 км/, “3.2.3.Гуравдахь үе шатанд барьж эхлэх /нийт 3600 км/ гэсэн гарчгийг тус тус хасан, 3.2.1-д заасан чиглэлд 3.2.2-т заасан чиглэлийг нэмэх гэсэн саналыг УИХ-ын гишүүн Раш, Бадамсүрэн, Б.Батбаяр, Тэрбишдагва гишүүд гаргасан байна. Раш гишүүн цөөнх болсон байна.

Санал хураалт явуулчих гэж байна уу. Раш гишүүн.

Р.Раш: -Тэгэхээр ер нь манай зарим нь төмөр зам барих тухай асуудлыг нэлээн тийм хялбарчилсан, зүүд маягаар ойлгож, яриад байгаа юм. Төмөр зам бол хэрэг дээрээ барина гэдэг асар нүсэр маш нарийн тийм ажил л даа. Нарийн гэдэг нь зүгээр би жаахан тийм л жишээ байх шиг байна. 60-аад онд Японы хурдан галт тэрэгний шугман дээр гарсан галт тэрэгний ослын шалтгаан замаас болсон гэсэн бүдүүвчилсэн тийм юм л дэлхийн нэгдсэн статистикт байдаг гэж ярьдаг юм. Яг үндсэн шалтгаан нь бол чухам юу болсныг мэдэхгүй. Говь нутгийн газрын гадаргуу гэдэг бол зүгээр  ширээний тавцан шиг тийм тэгшхэн бишээ. Тэр эрэг, жалга, гуу зэрлэг ус урсах өдий төдий хүндрэл бэрхшээлүүд байдаг. Далан шороо тавина гэдэг бол зүгээр нэг тийм өглөө босоод бэлэн болчихдог тийм зүйл биш. 

Хэрвээ жинхэнэ ёсны мундаг төмөр зам барина гэх юм бол жил өнжөөдөг тийм номтой. Тэгээд км тутамд ер нь 2-3 тийм ус борооны усыг одоо зэрлэг усыг нэвтрүүлэх суваг шуудуу, хиймэл төхөөрөмжийг барина гэж ингэж бодоорой. Ялангуяа Тавантолгой-Зүүнбаянгийн хооронд тавигдах төмөр зам бол газар шорооны ажил нь хоёр талаасаа явж болох байх. Кран хэрэглэсэн төмөр зам ашиглана гэх юм бол ганцхан Зүүнбаянгаасаа явна. Одоо энэ Ерөөд баригдаж байгаа зам шиг одоо дээд талын тэр рейс шпалыг холбож, бэхэлгээ хийж байгаа ажил нь бол хятадууд гараар хийж байгаа юм билээ шүү дээ. Тэгэх юм бол харин хоёр талаасаа явж болох л байх л даа. Ерөөд баригдаж байгаа төмөр зам бол 98 км тавигдах ийм төсөлтэй. Одоо 68, 69 км л явж байгаа шүү. 2 жил гаруй, 3 дахь жилийнхээ нүүрийг үзэх гэж байна.

Тэгээд яахав намын бүлгүүд үндсэндээ энэ саналыг Засгийн газраас оруулж ирсэн тэр одоо байдлаар нь дэмжих ийм тохиролцоонд хүрч байгаа юм байна. Би дээр хэлснийг УИХ-ын нэгдсэн хуралдааны протоколд албан ёсоор тэмдэглүүлээд, тэгээд намуудын саналыг одоо хүлээж, хүндэтгэж байна.

Д.Дэмбэрэл: -Тэгээд татаж байна уу, үгүй юу? Раш гишүүн саналаа татаж байна.

УИХ-ын чуулганы үйл ажиллагаатай Өвөрхангай аймгийн Гучин-Ус сумын ерөнхий боловсролын сургуулийн багш, ажилчид Лүндээжанцан гишүүний урилгаар танилцаж байна. Багш, ажилчдад сурлага, хөдөлмөрийн амжилт хүсье. (алга ташив) 

Саяын нэгдэх саналыг Раш гишүүн татан авсан учраас санал хураалт байхгүй.

2 дахь санал. Тогтоолын төслийн хавсралтын 4.1-ийн Монгол Улсад шинээр баригдах төмөр замын суурь бүтцийн шугам 1520 мм-ийн  царигтай байна гэснийг Үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах үүднээс Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтлолцох нөхцөлд түүний царигийн өргөн нь 1520 мм байна. Бүтээгдэхүүн нь экспортод шууд тээвэрлэгдэх ашигт малтмалын орд газарт боловсруулах үйлдвэрээс хилийн боомт хүртэл чиглэлийн ачаа тээвэрлэлтийн зориулалттай төмөр замын шугамын царигийн өргөнийг техник, эдийн засгийн үндэслэлийг харгалзан шийдвэрлэнэ гэж өөрчлөн найруулах саналыг УИХ-ын гишүүн Раш, Бадамсүрэн, Б.Батбаяр, Д.Тэрбишдагва гаргасан байна. УИХ-ын гишүүн Раш цөөнх болсон байна.

Дондог гишүүн.

Д.Дондог: -Баярлалаа. Энэ санал дээр бол нэг зарчмын санал байна. Улс төрийн намын Их Хуралд суудалтай намын бүлгүүд үндсэндээ тохиролцож ойлголцсон. Засгийн газартай бас ойлголцсон. Энэ дээр энэ өгүүлбэрийг төгсгөлийг нь арай өөрөөр найруулж, эцсийн хэлэлцүүлэг дээр дахин санал хураалгахаар хойшлуулаад, санал хураахгүйгээр Байнгын хороонд нь хэлэлцүүлж өгөөч ээ гэсэн саналыг гаргаж байна. Яагаад гэвэл энэ санал ингээд хураагдчих юм бол Монгол Улсын нутаг дэвсгэр дээр тавигдах бүх зам ганцхан 1520 мм-ийн царигтай болчих гээд байгаа учраас энэнээс бид нар бас хойд, хөршийн асуудал байна, эдийн засгийн үр ашиг байна. Энэ бүгдийгээ тооцож үзээд, дахиж санал хураалгах санал гаргаж байгаа юм.

Д.Дэмбэрэл: -Тэгвэл гишүүд ээ, энэ санал хураалтыг түр азнаад, эцсийн хэлэлцүүлэгт гүйцээж оруулж ирэхийг Байнгын хороонд даалгаад. Дэгийн хуультайгаа яах вэ уялдана. 3 дахь хэлэлцүүлгийн үед Байнгын хороо, сүүлчийн хэлэлцүүлгийнхээ үед Байнгын хороо бас хэлэлцээд ороод ирдэг Дэг байна. Ингэж тогтох уу. Ингэж тогтлоо. Энэ санал хураалтыг хойшлууллаа. 

 3. Тогтоолын төслийн гарчгийг Говийн бүсийн уул уурхай, ашигт  малтмалын орд газрыг ашиглах бүтээгдэхүүнийг тээвэрлэх, борлуулах талаар төрөөс баримтлах бодлого батлах тухай гэж өөрчлөх саналыг Батхүү гишүүн гаргасан байна. Байнгын хороо дэмжээгүй, Батхүү гишүүн цөөнх болжээ. Санал хураагаад явчихъя гишүүд ээ. Тэгэхээр Байнгын хороо дэмжээгүй учраас дэмжих боломжгүй гэсэн санал хураалт явуулж байна.

58 гишүүн санал хураалтанд оролцож, 53 гишүүн зөвшөөрч, 91.4 хувийн саналаар энэ саналыг дэмжих боломжгүй ээ гэж гишүүд үзэж байна.
 4 дэх санал. Тогтоолын төслийн хавсралтын 3.2-ын зүүн талын чиглэлийн төмөр замд байх Хөөт зангилгааг газрын тосны орд газрыг түшиглэн Матад уулзвар болгон Чойбалсан-Матад-Бичигт чиглэл болгон өөрчлөх саналыг УИХ дахь АН-ын бүлэг гаргасан байна. Байнгын хороо дэмжээгүй байна. Тийм учраас дэмжих боломжгүй гэсэн саналаар санал хураалт явуулчихъя. Татвал яасан юм бэ. Санал хураалт явчихлаа. Саналаа өг.

58 гишүүн санал хураалтанд оролцож, 31 гишүүн зөвшөөрч, 53.4 хувийн саналаар энэ саналыг боломжгүй ээ гэж үзлээ. Шаардлагагүй гэж үзсэн байна.

Найруулгын саналууд байна. Энэ саналуудыг би уншаад нэг хураах уу. Тийм, би ямар ч байсан унших ёстой. 

Найруулгын саналууд:
 1. Тогтоолын төслийн хавсралтын 1.1-ийг хасах. 

2.Тогтоолын төслийн 2.1-ийн 2 дахь өгүүлбэрийн  Аж ахуйн үйл ажиллагааны тусгай зөвшөөрлийн тухай хууль болон Төмөр замын тээврийн тухай хуульд заасан гэснийг Монгол Улсын хүчин төгөлдөр үйлчилж байгаа холбогдох хууль тогтоомжид заасан гэж өөрчлөх. Эдгээр саналыг Раш, Бадамсүрэн, Батхүү, Б.Батбаяр, Н.Батбаяр, Ц.Баярсайхан, Р.Буд, Тэрбишдагва гишүүд гаргаад байгаа юм.

3.Тогтоолын төслийн 2.1-ийн 3 дахь өгүүлбэрийн Төмөр замын тээврийн тухай хуулийн 6.2-т заасан гэснийг хасах.

4. Тогтоолын төслийн 2.1-ийн 4 дэх өгүүлбэрийн /газрын зураг-1/, 3.2-ын /газрын зураг-2/ гэснийг тус тус хасах.

5.  Тогтоолын төслийн 4.1-ийн 1 дэх өгүүлбэрийг царигийн сонголт нь Монгол Улсад хүчин төгөлдөр үйлчилж байгаа холбогдох хууль тогтоомжид нийцсэн байна гэж өөрчлөн найруулах. 

6. Тогтоолын төслийн хавсралтад байгаа ишлэлийг хасах. 

7.Тогтоолын төслийн 3.2.2-ын Өмнөговь аймгийн нутагт дэд бүтэц хөгжиж гэсний дараа  томоохон үйлдвэр бий болох таатай нөхцөл бүрэлдэн гэж нэмэх. 

8.Тогтоолын төслийн хавсралт дахь ашигт малтмалын түүхий эд гэсэн ашигт малтмалын гаралтай түүхий эд гэж, ашигт малтмалын орд газруудын бүтээгдэхүүнийг гэснийг  уул уурхайн гаралтай бүтээгдэхүүнийг гэж өөрчлөх. 

9.Тогтоолын төслийн 2.2-ын эхний өгүүлбэрийн Стратегийн ач холбогдол бүхий ашигт малтмалын орд газруудаас олборлох түүхий эдийг гэснийг  ашигт малтмалын гаралтай түүхий  эдийг гэж, нүүрсний шатахуун гэснийг нүүрснээс шингэн түлш гэж тус тус өөрчлөх.

10.Тогтоолын төслийн 7.5-ын ачаа эргэлтийн гэсний дараа үр дүнтэй гэснийг хасах саналыг дээрхи нэр бүхий гишүүд гаргасан байна. Эдгээр найруулгын засварыг дэмжье, авах нь зүйтэй гэсэн Байнгын хорооны саналаар санал хураалт явуулъя. 

57 гишүүн санал хураалтанд оролцож, 39 гишүүн зөвшөөрч, 68.4 хувийн саналаар эдгээр саналууд дэмжигдлээ.

 Хэлэлцэж байгаа асуудлыг Эдийн засгийн байнгын хороонд эцсийн хэлэлцүүлэг хийлгүүлэхээр шилжүүллээ. Нэг асуудлыг бол сайтар яриад, тохироод ороод ир.

Төмөр замын асуудлаар ийнхүү нэгдсэн ойлголтонд УИХ-ын гишүүд хүрч байгаа явдалд бас баяртай байна. Энэ бол их чухал асуудал байгаа юм. Тэр замнал эд нар гээд хэлэгдсэн түрүүн.

Дараачийн асуудалдаа оръё. Дараачийн асуудал бол бас чухал асуудал байгаа.  

Төсвийн тогтвортой байдлын тухай, Засгийн газрын тусгай сангийн хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя. 
Хуулийн төслүүдийн талаар Байнгын хорооны санал, дүгнэлтийг сонсъё. Төсвийн байнгын хорооны санал, дүгнэлтийг УИХ-ын гишүүн Хаянхярваа танилцуулна. Хаянхярваа гишүүнийг индэрт урьж байна. Гишүүд суудлаа эзэлье.

Төсвийн тогтворжилтын хууль бол чухал ач холбогдолтой хууль байгаа зарчмын. Хаянхярваа гишүүн байна уу, үгүй юу. Гишүүд, Даваасүрэн даргаа. Хаянхярваа гишүүн. 

Дамба-Очир гишүүн унших юм уу? Дамба-Очир гишүүнийг индэрт урьж байна.

Д.Дамба-Очир: -УИХ-ын гишүүд ээ, 

Засгийн газраас өргөн мэдүүлсэн Тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн хуулинд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай, Монгол Улсын Их Хурлын сонгуулийн хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлыг 2010 оны 5 дугаар сарын 28-ны өдрийн УИХ-ын нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Монгол Улсын нэгдсэн төсийн тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай, Монгол Улсын Их Хурлын сонгуулийн хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Төсвийн байнгын хорооны 2010 оны 6 дугаар сарын 17-ны өдрийн хуралдаанаар хэлэлцээд, дараахь санал, дүгнэлтийг та бүхэнд танилцуулж байна.

Төсвийн тогтвортой байдлын тухай хуулийн төслийг УИХ болон Байнгын хороогоор хэлэлцүүлэх бэлтгэл хангуулах ажлын үүрэг бүхий ажлын хэсгийг Төсвийн байнгын хорооноос байгуулан ажиллуулж, хуулийн төслийн хэлэлцэх эсэх асуудлыг хэлэлцэх явцад УИХ-ын гишүүдээс гаргасан саналуудыг судлан үзэж, төсөлд тусгах. Хуулийн төслүүдийн талаар гаргасан зарчмын зөрүүтэй саналуудаар Төсвийн байнгын хорооны хуралдаан дээр санал хураахад Засгийн газраас өргөн мэдүүлсэн хуулийн төслийн 12 дугаар зүйлд зөвлөл, түүний чиг үүрэг, 13 дугаар зүйлд санхүүгийн нөөцийн удирдлагын хороо, түүний чиг үүрэг гэсэн зүйлүүдийг хассан болно.

Үүнтэй холбогдуулан эрдэс баялгийн үнэ тогтоох аргачлалыг хуулийн төслийн 11.1.1 дэх заалтанд тодорхой заалт нэмэх санал дэмжигдсэн болно. Хуулийн төсөлд тогтворжилтын сангийн тухай хөрөнгийг эдийн засгийн эргэлтэнд оруулах зорилгоор тодорхой хувийг дотоодын хөрөнгө оруулалтанд зарцуулах ёстой гэсэн саналыг гишүүд дэмжсэний үндсэн дээр хуулийн төсөл сангийн хуримтлалын удирдлага гэсэн бүлэг дээр нэмэгдэж, тогтворжуулалтын сангийн хөрөнгийн ДНБ-ний 10 хувиас давсан санхүүгийн хуримтлалын хөрөнгөөр дотоод болон гадаад зах зээлд дунд болон урт хугацааны зөвхөн хөгжлийн хөрөнгө оруулалт хийх боломж бий болгох нэмэлт бүлгийг оруулах санал дэмжигдлээ.

Сонгуулийн үед улс төрийн амлалтыг субъектив хүчин зүйлээс үл хамаарах байдлаар улс төрийн нам, эвсэл сонгуульд оролцохдоо Сонгуулийн мөрийн хөтөлбөртэй санхүүгийн хариуцлагатай байх. Тодорхой шаардлага тавих ёстой гэсэн асуудлуудыг хуулиар бий болгох үүднээс Монгол Улсын Их Хурлын сонгуулийн тухай хууль, Ерөнхийлөгчийн сонгуулийн тухай хуульд нэмэлт, өөрчлөлт оруулах замаар зарчмын өөрчлөлтүүдийг тусган тус тусын төслүүдийг Төрийн байгууллагын байнгын хорооны эрхлэх асуудлын хүрээнд шийдвэрлүүлэхээр шилжүүлсэн билээ. 

УИХ-ын гишүүн Чойжилсүрэн төсвийн тусгай шаардлагыг 2012 оноос эхлэн биелүүлж ажиллах боломж харагдахгүй байгаа тул энэхүү хуулийн шаардлагыг 2013 оноос дагаж мөрдөх талаар санал гаргасныг Байнгын хорооны гишүүдийн олонхи дэмжээгүй тул уг асуудлаар цөөнх болсон болно.

Уг хуулийн төслийг Төсвийн байнгын хорооны хуралдаанаар хэлэлцэх явцад УИХ-ын гишүүд холбогдох асуудлуудыг асууж, тодорхой хариулт авсан болно.

Төсвийн тогтвортой байдлын тухай Засгийн газрын тусгай сангийн тухай хуульд нэмэлт, өөрчлөлт оруулах тухай, Төсвийн байгууллагын удирдлага санхүүжилтийн хуульд нэмэлт, өөрчлөлт оруулах тухай, Монгол Улсын нэгдсэн төсвийн хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, хуулийн төслүүдтэй холбогдуулан гаргасан зарчмын зөрүүтэй саналыг та бүхэнд тараасан болно.

УИХ-ын гишүүд ээ,

Засгийн газраас өргөн мэдүүлсэн Тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Дамба-Очир гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Бямбацогт гишүүн асуултаа тавья. Гишүүд суудалдаа суучих. Хэдэн санал хураагаад болчихоор байна. Бямбацогт гишүүн.

С.Бямбацогт: -Энэ хуулийн бас нэг 2 заалтыг нэлээн сайн ойлгомжтой болгох ёстой байгаа юм. Нэгдүгээрт нь тэр төсвийн алдагдлыг ерөөсөө, алдагдал болон ашгийг 2 хувиас хэтрүүлэхгүй байх гэдэг маань өнөөгийн нөхцөлд хэр зохимжтой юм бол оо? Ийм боломжтой байх бололцоо байдаг юм болов уу, яах бол. 13 оноос хойш чинь энэ хууль үйлчилж эхэлнэ гэж байгаа л даа. Тэгээд энэ дээр манай зарим гишүүд санал гаргаад байгаа. Ер нь одоогийн нөхцөл байдал, Монгол Улсын эдийн засгийн нөхцөл байдал 2 хувиас илүү алдагдалтай байх, ашигтай байх гэдэг дээр хязгаар тавьж өгөх нь бол яг бодит амьдралтай нийцэхгүй ээ гэсэн асуудал яриад байгаа. Энэ дээр ямар үндэслэлээр орж ирсэн бол оо? Энийг нэг хариулаад өгөөч ээ гэж нэгдүгээр асуулт. 

Хоёрдугаарт нь, ерөөсөө Төсвийн тогтвортой байдлын тухай хууль маань ер нь төсөв маань ерөөсөө Монгол Улсын Засгийн газрын үйл ажиллагааны мөрийн хөтөлбөр, Монгол Улсын нийгэм, эдийн засгийг хөгжүүлэх үндсэн чиглэлтэйгээ ерөөсөө уялддаггүй. Бид нар Төсвийн хүрээний мэдэгдлийг яг одоо хэлэлцэх гэж байгаа. Намар төсвийг бүтэн 2 сар хэлэлцэнэ. Дөнгөж саяхан төсвийн гүйцэтгэлийг хэлэлцээд одоо хариуцлага тооцох уу, тооцохгүй юу гэдэг асуудал ярьж байгаа. Төсвөө ярихдаа ингээд маш чухал ярьдаг ерөөсөө. Хэлэлцэх эсэхийг нь эхлээд төсвийн хүрээний мэдэгдэл гээд ярьчихдаг. Төсвөө 2 сар ярьдаг. Төсвөө хэтрүүлсэн үү, хэмнэсэн үү, хариуцлага тооцно гээд ярьчихдаг. 

Тэгтэл Засгийн газрын үйл ажиллагааныхаа мөрийн хөтөлбөрийн биелэлтийг, хэрэгжилтийг ерөөсөө ярьдаггүй. Ямар зорилго тавьж байгаа юм, үндсэн чиглэлээ ярьдаггүй. Яг энэ хуулин дээр ч гэсэн ерөөсөө хуульчлаад өгчихсөн юм бол үндсэн чиглэл ерөөсөө хамаа байхгүй ээ. Засгийн газрын үйл ажиллагааны мөрийн хөтөлбөр ерөөсөө хамаа байхгүй ээ гэдэг санаанууд яваад байгаа юм л даа. Засгийн газрын чиг үүрэг гэдэгт. 10 дугаар зүйл дотор. Яг энэ санаа маань хэвээрээ явсаар байгаад энэ бол одоо батлагдах нь. Тэгээд энийг бас хэлэлцэх эсэхийг ярьж байх үед ярьж байсан. 

11.5-д төсвийн гүйцэтгэлийг УИХ-д тайлагнах гээд дунд хугацааны төсвийн хүрээний мэдэгдлийн үндсэн үзүүлэлтийг хангасан эсэх тухай тайлбарын хамт хүргүүлнэ гэсэн байгаа юм. Нөгөө үндсэн чиглэлтэй уялдсан уу, уялдаагүй юу. Засгийн газрын үйл ажиллагааны мөрийн хөтөлбөртэй уялдсан уу, уялдаагүй юу. Энэ дээр ерөөсөө ярихгүй болчихоод байгаа юм л даа. Ер нь хэрвээ бид нар төсөв чинь ерөөсөө л төлөвлөгөө шүү дээ. Төлөвлөгөөний санхүүгийн бичиг баримт. Төлөвлөгөөг хэрэгжүүлэх санхүүгийн бичиг баримт. Төлөвлөгөөгөө, зорилгоо ярьдаггүй мөртлөө тэр санхүүгийнх нь төсөв мөнгийг нь яриад байдаг энэ чинь л жаахан болохгүй байгаад байгаа юм л даа. Тэгэхээр үндсэн чиглэлтэйгээ, Засгийн газрын үйл ажиллагааны мөрийн хөтөлбөртэйгээ уялдуулах чиглэлээр яах ёстой юм бэ? Энэ талаар бодлогод ерөөсөө энэ хуулинд ч тусгагдахгүй байна шүү дээ. Энэ хууль чинь батлагдаад явах юм бол дараад нь үндсэн чиглэлд Засгийн газрын үйл ажиллагааны мөрийн хөтөлбөрийг хэзээ ч хүн тоодоггүй болох гээд байгаа байхгүй юу. Та одоо хэлэх гэж байгаа байх. 12 он хүртэл үйлчлэхгүй, 12 оноос хойш энэ хууль үйлчлэх юмаа гэж.

12 оноос хойш чинь бас дахиад л үндсэн чиглэлээ бид нар баталж таарах л байх. Байгуулагдсан Засгийн газрын бас үйл ажиллагаа, мөрийн хөтөлбөрийг батлаад хэрэгжүүлэх гээд оролдох л байх. Тэгээд яаж уялдуулах гээд байгаа юм бэ гэдгийг асуух гэсэн юм.

Д.Дэмбэрэл: -Даваасүрэн дарга хариулъя.

Ц.Даваасүрэн: -Бямбацогт гишүүний асуултанд хариулъя. Тэгэхээр гишүүний энэ улс төрийн амлалтууд, Засгийн газрын мөрийн үйл ажиллагааны хөтөлбөрийн хэрэгжилтийг төсөвтөө тусгаад явахад одоогийн энэ төсвийн хүрээний мэдэгдэл болон энэ тогтвортой байдлын тухай хуулийн энэ тодорхой заалтад заасан хэмжээнд одоо баригдахаа больчих юм биш үү гээд энэ хуулийн 6.1-ийн 2-т заасан төсвийн тусгай шалгуур үзүүлэлтүүд энэ тэнцвэржүүлсэн тэнцэл нь тухайн он бүрт, жишээлбэл 2011 онд 4 хувь, 12 онд 3 хувь, 13 онд 2 хувиас илүүгүй байна гээд ингээд оруулчихаар энэ чинь одоо хязгаарлалт болчихов уу, би санаа зовж байгааг бас авч үзэх үндэслэл байна гэж ингэж бодож байгаа юмаа. Энэ талаар Байнгын хороон дээр УИХ-ын гишүүн Чойжилсүрэн санал хураалгаж, цөөнх болсон байгаа.

Тэгэхээр энэ санал бол дэмжигдээгүй байгаа санал, цөөнхийн санал бол хураагдана. Бодит нөхцөл байдал ямар байна гэхээр 2013 он хүртэл энэ төсвийн алдагдал ямар байх вэ гэх юм бол бас их сонирхолтой дүр төрх ажиглагдаж байгаа юмаа. Зүгээр одоогийн байдлаар бол Төсвийн хүрээний мэдэгдэлд шинээр хийгдэх хөрөнгө оруулалтыг зөвхөн 150 тэрбум байна гэж үзээд. Тэгээд зарлагынхаа хэмжээг 2010 оны суурь төвшнөөр аваад үзэхэд гэхдээ нөгөө эх орны хишиг өгөх 1.3 их наядаа тооцоод үзэхэд бол төсвийн алдагдал ДНБ-ний 4 хувь байна гэж ингэж үзсэн юм билээ. Харин эргэн төлөгдөх нөхцөлтэй байгаа хөрөнгө оруулалтууд, энэ одоо бүх улс төрийн амлалтын арга хэмжээнүүдэд тусгаад ингээд үзэх юм бол магадгүй ДНБ-ний 6.5-аас 11.1 хувь хүрч болзошгүй гэсэн ийм тооцоо байгаа юм.

Тийм учраас гишүүд бас энэ дэмжигдээгүй саналыг хураахад анхааралтай хандана биз. Ер нь улс төрийн амлалтуудыг тооцоод үзэхэд бол 6.5 их наяд төгрөг шаардагдахаар байгаа. Энэ бүгдийг оруулаад, шинээр хөрөнгө оруулалтынхаа арга хэмжээг бас хийгээд явнаа гэх юм бол яг энэ тогтвортой байдлын хуульд тусгасан хэмжээгээр бол одоо төсвийнхөө алдагдлыг аваад явна гэхэд хүндрэлтэй байх аа гэж. Энэ хууль дээр үндсэн чиглэлтэй холбогдолтой, холбогдуулах төсвийг одоо уях асуудал дутуу туссан байнаа гэж. Ингэж хэлэх бас үндэслэл байгаа байх. Гэхдээ энэ дээр бол нэг гол авч үзэж байгаа юм төсвийн шалгуур үзүүлэлтүүдийг эдийн засгийн үзүүлэлтүүдтэй холбож өгсөн байгаа. Тодорхой хэмжээгээр хязгаарлаад өгчихсөн байгаа учраас бол төсвийн тогтвортой байдал, ер нь төсвийнхөө шалгуур үзүүлэлтүүдийг хангах тал дээр нь хуулийн заалтууд орсон байгаа. Тухайлах юм бол зэсийн үнээ энэ гол гол нэрийн экспортын барааны үнийг яаж авч тооцож явах вэ, төсвийнхөө зарлагын хувь хэмжээг ДНБ-тэйгээ уяад ямар хэмжээнд барих вэ гэдэг энэ асуудлуудыг бол энэ Тогтвортой байдлын тухай хуульд тусгачихсан байгаа.

Шалгуур үзүүлэлтүүдээр, эдийн засгийн шалгуур үзүүлэлтүүд, төсвийн шалгуур үзүүлэлтүүдтэй холбож өгсөн байгаа. Нэмэх шаардлага байвал Сангийн сайд нэмэх үү. Баярцогт сайд.

Д.Дэмбэрэл: -Баярлалаа. Гишүүд. Яах юм бэ одоо. Гишүүд асуултаа асуулаа. Үг хэлэхгүй ээ. Санал хураалт явна. Гишүүдийг оруулъя. Анхны хэлэлцүүлэг явж байна шүү дээ. Бэлэн үү, хэдэн хүн байна? Хэдэн гишүүн байна? 30. 

Чуулганы хуралдааны ажиллагаанд Батжаргал Сангийн яамны Төсвийн бодлогын газрын дарга, Ганбат Сангийн яамны Хууль, эрх зүйн газрын дарга, Сандагдорж Төслийн зөвлөх нар оролцож байна.

Тэр зарим гишүүдийг наашаа оруулчих. Санал хураалт явуулъя. 

Төсвийн байнгын хороогоор дэмжигдсэн саналууд байна. Энэ яг хэдэн гишүүн байна аа? 30 байна уу? үгүй юу? 25-аа. дууд. Тэр гишүүдийг наашаа оруул. 3 гишүүн оруул. Гишүүд суудалдаа сууя. Еще 2 гишүүн оруулаад орхи. Оюунхорол, еще нэг гишүүн ороод ирэг. Сэдванчиг. Гишүүд суудалдаа сууцгаая. Санал хураалт явуулъя.

Төсвийн байнгын хороогоор дэмжигдсэн саналууд байна. 

  
Төслийн хуулийн зорилт гэсэн 1 дүгээр зүйлийн 1.1 дэх хэсгийг энэ хуулийн зорилт нь нэгдсэн төсвийн тогтвортой байдлыг хангахад чиглэсэн төсвийн удирдлагын зарчим, төсвийн тусгай шаардлагыг тогтоох, хэрэгжүүлэх, түүнд хяналт тавихад төрийн байгууллагын эрх, үүрэг, хариуцлагыг тодорхойлох, эрдэс баялгийн орлогоор нөхөн сэргээгдэх баялаг бүтээх, эдийн засгийн хөгжлийг дэмжих хөрөнгө оруулалт хийх, санхүүгийн хуримтлал бүрдүүлэхтэй холбогдсон харилцааг зохицуулахад оршино гэж өөрчлөн найруулах саналыг Улаан, Оюун гишүүн, Чулуунбат гишүүн, Хаянхярваа, Н.Батбаяр, Амаржаргал гишүүд гаргасан. Төсвийн байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.


Санал хураалт явж байна. Энд цөөнх тэмдэглэгдээгүй л байна даа.


46 гишүүн санал хураалтанд оролцож, 33 гишүүн зөвшөөрч, 71.7 хувийн саналаар санал дэмжигдлээ.


Дондог гишүүн.


Д.Дондог: -Уул нь энэ санал хураахаас өмнө санал хэлнэ гээд 2 намын бүлэг тохирсон санал байсан юм. Одоо хураачихаар зэрэг 3-ны 2 гэдэг юм руу орох болчихлоо л доо. Дахиж оруулж ирье гэсэн санал байсан юм. 


Д.Дэмбэрэл: -Энэ дээр үү?


Д.Дондог: -Тийм. Нэгдсэн төсвийн гэдэг дээр олон гишүүд улсын төсвийн гэж болгоё гэдэг санал гаргасан байгаа. Дараагаар нь сая энэ асуудлыг тараагдсаны дараагаар гишүүд энийг эргэж яриач ээ. Яагаад бид нарын саналыг тусгахгүй байгаа юм бэ гэсэн асуудал гараад байгаа юм.


Д.Дэмбэрэл: -За ойлголоо. Энэ санал хураагдсан ч гэлээ гэсэн эцсийн хэлэлцүүлгийн үед дахин сайтар ярилцаад орж орж ирж болно. Тийм байна, тийм горим байна. Гишүүд чимээгээ аядъя.

 2 дахь санал. Төслийн 3.1 дэх хэсгийн хяналт тавихтай гэснийг хяналт тавих, санхүүгийн хуримтлалын удирдлагыг хэрэгжүүлэхтэй гэж өөрчлөх саналыг Улаан, Оюун, Чулуунбат, Хаянхярваа, Батбаяр, Амаржаргал гишүүд гаргасныг Байнгын хороо дэмжсэн байна. 

Н.Батбаяр: -микрофонгүй ярьсан.

Д.Дэмбэрэл: -Энэ дээр үү? Батбаяр гишүүн энд хамаарахгүй. 

Санал хураалт явуулъя. Байнгын хорооны саналаар саналыг дэмжье гэсэн санал хураалт явуулъя. 

52 гишүүн санал хураалтанд оролцож, 40 гишүүн зөвшөөрч, 76.9 хувийн саналаар санал дэмжигдлээ.

3 дахь санал. Төслийн 4 дүгээр зүйлд Эрдэс баялгийн бус дотоодын нийт бүтээгдэхүүн гэж уул уурхайн салбараас бусад бүх салбарын дотоодын нийт бүтээгдэхүүний дүнг гэж нэмэх саналыг Улаан, Оюун, Чулуунбат, Хаянхярваа, Амаржаргал нарын гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

52 гишүүн санал хураалтанд оролцож, 37 гишүүн зөвшөөрч, 71.2 хувийн саналаар санал дэмжигдлээ.

4 дэх санал. Төслийн 4.1.2 дахь хэсгийн 1 хувь гэснийг 3 хувь гэж өөрчлөх  саналыг саяын уншсан нэр бүхий гишүүд гаргасан байна. Байнгын хороо дэмжжээ. Байнгын хорооны саналаар дэмжье гэсэн санал хураалтыг явуулж байна. 

52 гишүүн санал хураалтанд оролцож, 38 гишүүн зөвшөөрч, 73.1 хувийн саналаар санал дэмжигдлээ.

 5. Төслөөс гол нэр төрлийн эрдэс баялгийн дундаж үнэ гэж  өмнөх 3 жилийн төсвийн төлөвлөгөөнд тусгагдсан үнэ болон тухайн төсвийн жил, түүний  дараагийн 3 жилийн үнийн төсөөлөлд тулгуурлан энэ хуулийн 12 дугаар зүйлд заасан зөвлөлөөс тогтоосон үнийн түвшинг гэсэн 4.1.3 дахь заалтыг хасах гэсэн саналыг дээрхи нэр бүхий гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

49 гишүүн санал хураалтанд оролцож, 41 гишүүн зөвшөөрч, 83.7 хувийн саналаар санал дэмжигдлээ.

6. Төслийн 4.1.4 дэх хэсгийг гол нэр төрлийн эрдэс баялгийн тэнцвэржүүлсэн орлого гэж тухайн жилийн нэгдсэн төсвийн орлогын 3 хувь, түүнээс дээш хувийг бүрдүүлж байгаа тухайн төрлийн эрдэс баялгаас энэ хуулийн 11.1.1-д заасны дагуу тодорхойлсон үнийн түвшинг баримтлан тооцож төсөвт оруулах орлогын дүнг гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна.

48 гишүүн санал хураалтанд оролцож, 41 гишүүн зөвшөөрч, 85.4 хувийн саналаар санал дэмжигдлээ.

 7 дахь санал. Төслийн 4.1.5, 4.1.6-ын дундажлан тооцсон гэснийг тэнцвэржүүлсэн гэж   өөрчлөх саналыг дээрхи гишүүд гаргасан байна. Байнгын хорооны саналаар дэмжье гэсэн санал хураалт явуулъя.

48 гишүүн санал хураалтанд оролцож, 41 гишүүн зөвшөөрч, 85.4 хувийн саналаарр санал дэмжигдлээ.

 8. Төслийн 4.1.8 дахь хэсгээс Засгийн газарт хамаарах гэснийг хасах саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

48 гишүүн санал хураалтанд оролцож, 38 гишүүн зөвшөөрч, 79.2 хувийн саналаар энэ санал дэмжигдлээ.

9. Төслийн 5.1.3 дахь заалтын төсвийн дээд шатны байгууллагаас анхан шатны байгууллага руу чиглэсэн байдлаар зохиох гэснийг аль ч шатны төсвийн эрх захирагч нь төсвийн тусгай шаардлагыг хангасан дунд хугацааны төсвийн хүрээний мэдэгдлийн үзүүлэлт болон түүнд нийцүүлэн баталсан төсвийн хязгаарт багтаан төсвийн төслөө зохионо гэж  нэмье гэсэн саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

48 гишүүн санал хураалтанд оролцож, 40 гишүүн зөвшөөрч, 83.3 хувийн саналаар энэ санал дэмжигдлээ.

  10 дахь санал. Төслийн 6.1.3-ыг тухайн жилийн нэгдсэн төсвийн нийт зарлагын өсөлтийн хувь нь тухайн жилийн эрдэс баялгийн бус дотоодын нийт бүтээгдэхүүний  өсөлтийн хувь, тухайн жилийн өмнөх дараалсан 12 жилийн  эрдэс баялгийн бус дотоодын нийт бүтээгдэхүүний өсөлтийн дундаж аль ихээс хэтрэхгүй байх гэж өөрчлөн найруулах саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

47 гишүүн санал хураалтанд оролцож, 35 гишүүн зөвшөөрч, 74.5 хувийн саналаар санал дэмжигдлээ.

11. Хуулийн төслийн 6.1.4 дэх заалтыг  уул уурхайн салбарын гадаадын хөрөнгө оруулалттай хуулийн этгээдийн дүрмийн санд хувь оруулах зориулалттай бөгөөд тухайн хуулийн этгээдийн ирээдүйн ашгаас эргэж төлөгдөх нөхцөлтэй байгуулсан гэрээний дагуу авсан Засгийн газрын зээл, эсхүл гэрээний энэхүү нөхцөлөөр гаргасан Засгийн газрын баталгааг хамааруулахгүйгээр тооцсон улсын өрийн өнөөгийн үнэ цэнээр илэрхийлэгдсэн үлдэгдэл нь тухайн жилийн оны үнээр тооцсон дотоодын нийт бүтээгдэхүүний 40 хувиас хэтрэхгүй байх гэж өөрчлөн найруулах саналыг гишүүд гаргасныг Байнгын хороо дэмжсэн байна. Байнгын хорооны дэмжье гэсэн санал хураалт явуулж байна.

47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.

           12. Төслийн 7.3-ын боловсруулах гэсний дараа батлах гэж нэмэх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.


47 гишүүн санал хураалтанд оролцож, 39 гишүүн зөвшөөрч, 83.0 хувийн саналаар санал дэмжигдлээ.
13. 8.1.2-ыг тухайн жилийн дотоодын нийт бүтээгдэхүүний өсөлт нь өмнөх жилтэй харьцуулбал  "0" эсхүл түүнээс бага, хасах хувьтай  бол гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

48 гишүүн санал хураалтанд оролцож, 40 гишүүн зөвшөөрч, 83.3 хувийн саналаар санал дэмжигдлээ.

 14. 8.1.3-ыг гамшгийн аюулын хор уршиг, онцгой нөхцөлийн үр дагаврыг арилгахад төсвөөс нэмж шаардагдах санхүүгийн хэмжээ нь тухайн жилийн дотоодын нийт бүтээгдэхүүний 5 хувь буюу түүнээс дээш хэмжээнд хүрэхээр бол гэж өөрчлөх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаарр дэмжье гэсэн санал хураалт явуулъя.

48 гишүүн санал хураалтанд оролцож, 40 гишүүн зөвшөөрч, 83.3 хувийн саналаар санал дэмжигдлээ.

 15. Төслийн 9.1.2 дахь хэсгийн дунд хугацааны төсвийн хүрээний мэдэгдлийг энэ хуулийн 11.1.1-д заасны дагуу тооцсон гол нэр төрлийн эрдэс баялгийн үнийг тусгаж тодорхойлсон төсвийн тэнцвэржүүлсэн орлогын хэмжээ, төсвийн тусгай шаардлагад нийцүүлэн хуульчлан батлах гэж өөрчлөх саналыг гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.

 
16. Төслийн 9.1.3 дахь хэсгийг  жилийн төсөв батлах, түүнд нэмэлт, өөрчлөлт оруулахад энэ хуулийн 11.1.1-д заасны дагуу тооцсон гол нэр төрлийн эрдэс баялгийн үнийг тусгаж тодорхойлсон төсвийн тэнцвэржүүлсэн орлогын хэмжээ, дунд хугацааны төсвийн хүрээний мэдэгдэлд нийцүүлэх гэж өөрчлөх саналыг гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.


47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.

        
17. Төслийн 9.1.4-ийг энэ хуулийн 8 дугаар зүйлд заасныг үндэслэлтэй гэж үзвэл төсвийн тусгай шаардлагын үйлчлэлийг түр хугацаагаар түдгэлзүүлэх шийдвэрийг гаргаж, тухайн жилийн төсвийн хуульд нэмэлт, өөрчлөлт оруулах гэж өөрчлөх саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


47 гишүүн санал хураалтанд оролцож, 37 гишүүн зөвшөөрч, 78.7 хувийн саналаар санал дэмжигдлээ.

 18. Төслийн 10.1.6-г энэ хуулийн 8.1-д заасан аль нэгэн тохиолдол бий болсон бол төсвийн тусгай шаардлагын үйлчлэлийг түр түдгэлзүүлэх тухай санал, түүнтэй холбогдуулан тухайн жилийн төсвийн тухай хуульд нэмэлт, өөрчлөлт оруулах тухай хуулийн төслийг танилцуулга, тооцоо, үндэслэлийн хамт Улсын Их Хуралд өргөн мэдүүлэх гэж өөрчлөх саналыг гишүүд гаргасныг Байнгын хороо дэмжсэн байна. Байнгын хорооны саналаар  дэмжье гэсэн санал хураалт явуулъя.

47 гишүүн санал хураалтанд оролцож, 38 гишүүн зөвшөөрч, 80.9 хувийн саналаар санал дэмжигдлээ.

Санал хурааж дуустал цагаа сунгачихъя.
 19. Төслийн 11.1 дэх хэсэгт дор дурдсан агуулгатай дараахь заалтыг нэмэх:
 
11.1.1. Дунд хугацааны төсвийн хүрээний мэдэгдэлд болон жилийн төсвийн төсөлд тусгах гол нэр төрлийн эрдэс баялгийн тэнцвэржүүлсэн үнийг дараахь аргачлалаар тодорхойлж байх: 

а) тухайн төсвийн жилийн дараахь жилийн төсвийн төсөлд баримтлах, түүний дараагийн хоёр, гурав дахь жилийн төсвийн төсөөлөлд тусгах гол нэр төрлийн эрдэс баялгийн тэнцвэржүүлсэн үнийг Олон улсын валютын сангаас гаргасан түүхий эдийн үнийн статистикт тусгасан тухайн төсвийн жилийн өмнөх харгалзах дараалсан 12, 11, 10 жилийн дундаж үнэ, эрдэс баялгийн үнийн төсөөллийг  мэдээлдэг, олон улсад нэр хүнд бүхий, Засгийн газраас тодорхойлсон санхүүгийн мэдээллийн  байгууллагаас тухайн жилийн 3 дугаар сард анх зарласан өдрийн тухайн төсвийн жилийн болон түүний дараахь 3 жилийн дундаж үнийн төсөөллийг дундажлан тус тус тооцож тодорхойлох;

б) энэ хуулийн 11.1.1-ийн "а"-д заасан гол нэр төрлийн эрдэс баялгийн тэнцвэржүүлсэн үнийн тооцоонд алтны тухайн төсвийн жилийн өмнөх дараалсан харгалзах жилүүдийн дундаж үнийг тусгахдаа эрдэс баялгийн үнийн төсөөллийг  мэдээлдэг олон улсад нэр хүнд бүхий, Засгийн газраас тодорхойлсон санхүүгийн мэдээллийн  байгууллагаас гаргасан статистикт тусгасан үнийн дунджаар тооцно.
          20. Төслийн зөвлөл, түүний чиг үүрэг гэсэн 12 дугаар зүйл, Санхүүгийн нөөцийн удирдлагын хороо, түүний чиг үүрэг гэсэн 13 дугаар зүйлийг  хасах гэсэн саналуудыг дээрхи гишүүд гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулж байна.


44 гишүүн санал хураалтанд оролцож, 34 гишүүн зөвшөөрч, 77.3 хувийн саналаар санал дэмжигдлээ.

          21. 14.1. дэх хэсэгт 14.1.10.Нийгмийн халамжийн тухай хуульд заасны дагуу төсвөөс санхүүжүүлэх  зардлын нийт хэмжээ гэж нэмэх саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтанд оролцож, 38 гишүүн зөвшөөрч, 86.4 хувийн саналаар энэ санал дэмжигдлээ. 

 22-ыг цөөнх алга байна. За Бямбацогт гишүүн.

С.Бямбацогт: -22 дугаар санал хураалт ийм байгаа юмаа. 17 дугаар зүйл үнэлгээ хийлгүүлж, дүгнэлт гаргуулах гэж. УИХ нь дунд хугацааны төсвийн хүрээний мэдэгдлийн болон тухайн жилийн төсвийн төсөлд тэдгээрт нэмэлт, өөрчлөлт оруулах шинэ хөтөлбөр нэмж тусгах санал гаргасан тохиолдолд уг асуудал нь макро эдийн засгийн төлөв байдал, төсвийн тухай шаардлагыг баримтлахад хэрхэн нөлөөлөх талаар Засгийн газрын үнэлгээ хийлгэж, дүгнэлт гаргуулна гэж байгаа юм. Энэ чинь юу гэсэн үг вэ гэхээр үндсэндээ улсын төсөв бол Их Хурал батлахад хууль, Улсын төсвийн тухай хууль гэж хууль баталдаг. УИХ-ын гишүүд хуулийг санаачлах, хуульд саналаа гаргах бүрэн онцгой эрхтэй. Энэ эрхийг нь хөндчихөөд байгаа юм л даа. Үнэлгээ хийлгүүлж, дүгнэлт гаргуулна гэдэг чинь Засгийн газрын гаргасан үнэлгээ, дүгнэлтийн хүрээнд асуудал яригдана. Тэрнээс хэтэрч асуудал ярихгүй гээд. 

18 дээр ч гэсэн тэгээд явсан байсан. Ерөөсөө тооцоо үндэслэлийг бол Засгийн газар л оруулж ирнэ, Улсын Их Хурал бол Засгийн газрын оруулж ирсэн төсвийн хуулийг л ерөөсөө өөрчлөхгүйгээр  тэр хүрээн дотор л батлах ёстой. Түүнээс хэтрүүлж хэмнэж болохгүй гэсэн. УИХ-ын гишүүний онцгой бүрэн эрх рүү халдаад байгаа юм. Тийм болохоор энэ саналыг битгий дэмжиж өгөөч ээ гэж гишүүдээсээ хүсэх гэсэн юм. Унах ёстой санал шүү гэдгийг хэлье.

Д.Дэмбэрэл: -Тэр Даваасүрэн даргад тайлбар байна уу? За Баярцогт сайд.

С.Баярцогт: -Бямбацогт гишүүний асуултанд хариулъя. Энэ гишүүдийн эрхэнд ерөөсөө халдаж байгаа биш. Одоо Улаан гишүүнд баяр хүргэе. Шударга журмаа авчихаад орж ирж байх шиг байна. 

Д.Дэмбэрэл: -Улаан гишүүнд баяр хүргэе. (алга ташив) Дараачийн шударга журам авах гишүүд бэлтгэж байгаарай. Гавьяа байгуулахаар.

С.Баярцогт: -Энэ бол гишүүдийн эрхэнд ерөөсөө халдаж байгаа биш. Тэртэй тэргүй төсвийн хууль батлах эрх нь бол УИХ-даа бүрэн байгаа. Хамгийн гол нь яг тэнцвэржүүлээд орж ирсэн төсөл дээр шинэ санал гаргах юм бол энэ гаргаж байгаа санал нь өөрөө төслийн тэнцвэрийг алдагдаж байна уу, үгүй юу  гэдгийг тооцоогий нь хийж өгье л гэж байгаа тэгээд л болоо. Тэрнээс гишүүдийн эрхэнд  халдаж байгаа зүйл ерөөсөө байхгүй. Үгүй үгүй. Яагаад вэ гэвэл Төсвийн хүрээгий чинь УИХ баталчихсан байгаа шүү дээ. Тэгээд тэрэнд тааруулаад ороод ирчихсэн учраас тэрнээс гишүүдийн эрх рүү халдаж байгаа зүйл бол ерөөсөө байхгүй ээ. 

Д.Дэмбэрэл: -Ойлголоо. Ямар ч гэлээ гэсэн би саналын томъёоллыг уншаад орхиё.

 22. Төслийн 17 дугаар зүйлийг дараахь байдлаар өөрчлөн найруулах:

             17 дугаар зүйл. Үнэлгээ хийлгүүлж, дүгнэлт гаргуулах 

            17.1. Улсын Их Хурал нь дунд хугацааны төсвийн хүрээний мэдэгдлийн  болон тухайн жилийн төсвийн төсөл, тэдгээрт нэмэлт, өөрчлөлт оруулах, шинэ хөтөлбөр нэмж тусгах санал гаргасан тохиолдолд уг асуудал нь макро эдийн засгийн төлөв байдал, төсвийн тусгай шаардлагыг баримтлахад хэрхэн нөлөөлөх талаар Засгийн газрын үнэлгээ хийлгэж, дүгнэлт гаргуулна гэсэн саналыг дээрхи нэр бүхий гишүүд гаргасныг Байнгын хороо дэмжсэн байна. 

Сая Бямбацогт гишүүн бас асуулт асууж, тайлбар хийсэн. Санал хураалт явуулчихъя. Тэгэхдээ энийг гуравдахь, эцсийн хэлэлцүүлгийнхээ үед бас сайн ярьж байгаад ороод ирье. Байнгын хорооны саналаар дэмжье гэсэн санал хураалт явуулъя.


 Онцын бэрхшээлтэй зүйл байвал эцсийн хэлэлцүүлгийн үед дахиж яриад ороод ирэх нэг боломж байгаа.


47 гишүүн санал хураалтанд оролцож, 20 гишүүн зөвшөөрч, 27 гишүүн дэмжсэн байна. 57.4 хувийн саналаар энэ саналыг хүлээж авах боломжгүй ээ гэж байна. 
 23 дахь санал. Хуулийн төсөлд дор дурдсан агуулгатай санхүүгийн хуримтлалын  удирдлага гэсэн бүлэг нэмэх: 

Бараг нэлээн уншигдах юм шиг байна. Тэгэхдээ гайгүй… шүү дээ.
 


   САНХҮҮГИЙН ХУРИМТЛАЛЫН УДИРДЛАГА 
Санхүүгийн хуримтлал, түүний хөрөнгө оруулалт 
 
1. Энэ хуулийн 18.2-т заасан төсвийн тогтворжуулалтын санхүүгийн хөрөнгийн дотоодын нийт бүтээгдэхүүний 10 хувиас давсан санхүүгийн хуримтлалын хөрөнгөөр дотоод болон гадаад зах зээлд хийх хөрөнгө оруулалтын оновчтой хэмжээг Монголбанкны ерөнхийлөгч, санхүүгийн төсвийн асуудал эрхэлсэн Засгийн газрын гишүүний хамтарсан шийдвэрээр  жил бүр тогтооно.  

 
2.  Энэ зүйлийн 1 дэх хэсэгт заасан хэмжээг тогтоохдоо инфляцийн өсөлтийг нэг оронтой тоонд хязгаарлах, төгрөгийн ханшийн огцом хэлбэлзлээс сэргийлэх, макро эдийн засгийн болон төсвийн тогтвортой байдлыг алдагдуулахгүй байх зорилттой уялдуулна.

 
3.  Засгийн газар дотоод зах зээлд хийх хөрөнгө оруулалтын энэ зүйлийн 1 дэх хэсэгт заасны дагуу тогтоосон хэмжээнд багтааж төрийн өмчит хөгжлийн банкны  буцаан худалдан авах нөхцөлтэй гаргасан урт хугацаат үнэт цаасыг хууль, тогтоомжийн дагуу худалдан авч болно.
 
4. Төрийн өмчит хөгжлийн банк энэ зүйлийн 3 дахь хэсэгт заасан үнэт цаас борлуулж, татан төвлөрүүлсэн санхүүгийн хуримтлалын эх үүсвэрээр зөвхөн хөгжлийн хөрөнгө оруулалтын дараахь төсөл, арга хэмжээг дунд хугацааны зээлээр санхүүжүүлж болно: 

4.1.төмөр замын сүлжээ, газрын тос боловсруулах үйлдвэр, эрчим хүчний цахилгаан станц барьж байгуулах;

4.2. олон улсын болон европын холбооны стандартын шаардлага хангасан  экспортын бүтээгдэхүүн үйлдвэрлэх, үйлчилгээ үзүүлэх.  

5.  Төрийн өмчит хөгжлийн банк энэ зүйлийн 4 дэх хэсгийн 4.1, 4.2-т заасан хөрөнгө оруулалтын төсөл, арга хэмжээг сонгон санхүүжүүлэхдээ Банкны тухай хууль, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийг баримтална. 

6.  Санхүү, төсвийн асуудал эрхэлсэн төрийн захиргааны төв байгууллага энэ хуулийн 1 дэх хэсэгт заасны дагуу тогтоосон гадаад зах зээлд  хийх санхүүгийн хөрөнгө оруулалтыг Монголбанкаар гэрээний дагуу гүйцэтгүүлнэ.

 
7.  Энэ  зүйлийн 1 дэх хэсэгт заасан санхүүгийн хуримтлалын хөрөнгийг энэ зүйлийн 3 дахь хэсэгт зааснаас өөр зориулалтаар зарцуулах, энэ хуулийн 6 дахь хэсэгт зааснаас өөр хэлбэрээр санхүүгийн хөрөнгө оруулалт хийхийг хориглоно.

  24. Төслийн  энэ хуулийн 18.2-т заасан хэмжээнээс давсан хөрөнгийн хэсгийг зөвхөн гадаадад санхүүгийн хөрөнгө оруулалт хийх замаар хуримтлуулна гэсэн 18.3 дахь хэсгийг.

Эдгээр саналуудыг дээрх гишүүд гаргасныг Байнгын хороо дэмжсэн юм байна. Байнгын хорооны саналаар энэ зүйлийг дэмжье гэсэн санал хураалт явуулчихъя.

46 гишүүн санал хураалтанд оролцож, 40 гишүүн зөвшөөрч, 87.0 хувийн саналаар санал дэмжигдлээ.

24. Төслийн  энэ хуулийн 18.2-т заасан хэмжээнээс давсан хөрөнгийн хэсгийг зөвхөн гадаадад санхүүгийн хөрөнгө оруулалт хийх замаар хуримтлуулна гэсэн 18.3 дахь хэсэг, энэ хуулийн 18.3-т заасан санхүүгийн хөрөнгө оруулалт хийх журмыг Засгийн газар батална гэсэн 18.4 дэх хэсгийг тус тус хасах саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар  дэмжье гэсэн санал хураалт явуулж байна.

50 гишүүн санал хураалтанд оролцож, 44 гишүүн зөвшөөрч, 88.0 хувийн саналаар санал дэмжигдлээ.

 25. Төслийн 20 дугаар зүйлд 20.6.Энэ хуулийн 6.1.4-т заасан төсвийн тусгай шаардлагыг 2014 оны төсвийн жилээс эхлэн дагаж мөрдөнө гэсэн заалтыг нэмэх саналыг гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

51 гишүүн санал хураалтанд оролцож, 45 гишүүн зөвшөөрч, 88.2 хувийн саналаар санал дэмжигдлээ.

 26. Төслийн 20 дугаар зүйлд 20.7.Энэ хуулийн 6.1.4-т заасан төсвийн тусгай шаардлагыг хөгжлийн хөрөнгө оруулалтын эх үүсвэрийн бодит хэрэгцээ, стратегийн ач холбогдол бүхий ашигт малтмалын ордын ашиглалтаас төсөвт оруулах орлого, тэдгээр орд ашиглалтын урьдчилгаа төлбөрийн боломж, өмнөх жилүүдэд авч ашигласан гадаад зээлийн эргэн төлөлтийн хуваарьтай уялдуулж, үе шаттай хэрэгжүүлэх зорилгоор улсын нийт өрийн өнөөгийн цэвэр үнэ цэнээр илэрхийлсэн дотоодын нийт бүтээгдэхүүнд эзлэх хувь хэмжээг 2011 онд 50 хувиас, 2012 онд 60 хувиас, 2013 онд 50 хувиас, 2014 оны төсвийн жилээс эхлэн 40 хувиас тус тус хэтрүүлэхгүй байх гэсэн заалт нэмэх саналыг гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

50 гишүүн санал хураалтанд оролцож, 43 гишүүн зөвшөөрч, 86.0 хувийн саналаар санал дэмжигдлээ.

           27. Төслийн 20 дугаар зүйлд 20.8.Энэ хуулийн 20.7-д заасны дагуу өнөөгийн цэвэр үнэ цэнээр илэрхийлэгдсэн улсын нийт өрийн  дотоодын нийт бүтээгдэхүүнд эзлэх хувь хэмжээний 40 хувиас давсан хэсэгт Засгийн газар зөвхөн  энэ хуулийн Санхүүгийн хуримтлал, түүний хөрөнгө оруулалт гэсэн зүйлийн 1 дэх хэсэгт заасан санхүүгийн хуримтлал бий болгох хүртэлх хугацаанд мөн зүйлийн 4.1, 4.2-т заасан хөгжлийн хөрөнгө оруулалтын зориулалтаар төрийн өмчит хөгжлийн банкинд зээлийн баталгаа гаргана гэж нэмэх саналыг дээрхи гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна.

50 гишүүн санал хураалтанд оролцож, 46 гишүүн зөвшөөрч, 92.0 хувийн саналаар санал дэмжигдлээ.

   28. Төслийн 20 дугаар зүйлд 20.9.Энэ хуулийн 6.1.3-т заасан төсвийн тусгай  шаардлагыг 2013 оны төсвийн жилээс эхлэн дагаж мөрдөнө гэсэн хэсгийг нэмэх  саналыг дээрхи гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

51 гишүүн санал хураалтанд оролцож, 42 гишүүн зөвшөөрч, 82.4 хувийн саналаар энэ санал дэмжигдлээ.

 29. Төслийн 20.5-аас Байнгын хорооны болон гэснийг хасах саналыг дээрхи гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

51 гишүүн санал хураалтанд оролцож, 42 гишүүн зөвшөөрч, 82.4 хувийн саналаар санал дэмжигдлээ. 
          30. Энэ хуулийг 2011 оны 1 дүгээр сарын 1-нээс эхлэн дагаж мөрдөнө гэсэн 20.1 дэх хэсгийг  хасах саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. Ердийн журмаар юм байгаа биз.


52 гишүүн санал хураалтанд оролцож, 41 гишүүн зөвшөөрч, 78.8 хувийн саналаар санал дэмжигдлээ.


Байнгын хороогоор дэмжигдээгүй санал байна. 

1.Төслийн энэ хуулийн 6.1.2-т заасан төсвийн тухай шаардлагыг үе шаттай хангах үүднээс нэгдсэн төсвийн тэнцвэржүүлсэн тэнцлийг 2011 онд тухайн жилийн дотоодын нийт бүтээгдэхүүний 4 хувь, 2012 онд 3 хувь, 2013 онд 2 хувиас илүүгүй алдагдалтай, эсхүл ашигтай байлгана гэсэн 20.3 дахь хэсгийг хасах саналыг Чойжилсүрэн гишүүн гаргасныг Байнгын хороо дэмжээгүй байна. Чойжилсүрэн гишүүн цөөнх болсон байна. Цөөнх маань алга байна. Дэмжих боломжгүй ээ гэсэн санал хураалт явуулъя. Саналаа хураагаад шийдье.

52 гишүүн санал хураалтанд оролцож, 20 гишүүн зөвшөөрч, 32 гишүүн татгалзаж, 61.5 хувийн саналаар Чойжилсүрэн гишүүний санал орж байна. 

Энийг эцсийн хэлэлцүүлгийн үед маргаантай байгаа юм бол ярилцаад ороод ирье. Болоогүй ээ гишүүд ээ. Одоо нэг гурав, дөрвөн санал байна. 

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн талаар гаргасан Төсвийн байнгын хорооны зарчмын зөрүүтэй саналын томъёолол. 

Гишүүд энийгээ дуусгаад үдээс хойш зөвхөн Ерөнхийлөгчийнхөө мэдээллийг сонсчихъё. Одоо ядаад байх юм алга.


Төсвийн байнгын хороогоор дэмжигдсэн санал: 
1.Төслийн 91.5 дахь хэсгийн хуульд өөрөөр заагаагүй бол гэснийг хасч, мөн хэсгийн Монголбанкинд тусгай дансанд гэснийг Монгол дахь төрийн сангийн тусгай дансанд гэж өөрчлөх саналыг УИХ-ын гишүүн Улаан, Оюун, Чулуунбат, Хаянхярваа, Амаржаргал гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

51 гишүүн санал хураалтанд оролцож, 44 гишүүн зөвшөөрч, 86.3 хувийн саналаар санал дэмжигдлээ.

 2.  Төслийн 91.6 дахь хэсгийн үндсэн дээр гэсний дараа Монголбанк гэж нэмж, мөн хэсгийн Төсвийн тогтвортой байдлын тухай хуулийн 12.1-д заасан хорооны саналыг үндэслэн гэснийг хасах саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

51 гишүүн санал хураалтанд оролцож, 44 гишүүн зөвшөөрч, 86.3 хувийн саналаар санал дэмжигдлээ. 
3. Төслийн 3 дугаар зүйлийг Засгийн газрын тусгай сангийн тухай хуулийн 5.4, 6.2-т Төсвийн тогтворжуулалтын сан гэсэн "5.4.28", "6.2.8" гэсэн заалт нэмсүгэй гэж өөрчлөх саналыг дээрхи гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

51 гишүүн санал хураалтанд оролцож, 43 гишүүн зөвшөөрч, 84.3 хувийн саналаар санал дэмжигдлээ.

 4. Төслийн 91 дүгээр зүйлд "Энэ зүйлийн 91.3.1-д заасан зөрүүг нөхөн зарцуулалт хийх шийдвэрийг Засгийн газар гарган хэрэгжүүлж, төсвийн гүйцэтгэлд тусгана гэж нэмэх саналыг гаргасныг Байнгын хороо дэмжсэн байна. Дэмжье гэсэн санал хураалт явуулъя.

52 гишүүн санал хураалтанд оролцож, 45 гишүүн зөвшөөрч, 86.5 хувийн саналаар санал дэмжигдлээ.

Зарчмын зөрүүтэй саналаар санал хурааж. Энэ юу вэ. Эцсийн найруулга уу? Тэрнийгээ бэлтгэж бай. 

Гишүүд ээ, энэ Өрсөлдөөний тухай хуулийн шинэчилсэн найруулгын эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай хуулийн төслийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

 Зар сурталчилгааны тухай хуульд өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

 Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

 Шударга бус өрсөлдөөнийг хориглох тухай хууль хүчингүй болсонд тооцох тухай хуулийн эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Нэг санал хураалт байгаа юм байна.

Төсвийн байнгын хорооноос Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслийн талаар гаргасан саналын томъёолол. 
1.Төслийн 3 дугаар зүйлийн 25 дугаар зүйлийн гарчгийн түүнийг зөвшөөрөх гэснийг түүнийг батлах гэж өөрчлөх саналыг дээрхи нэр бүхий гишүүд гаргасан юм байна. Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулъя.


53 гишүүн санал хураалтанд оролцож, 49 гишүүн зөвшөөрч, 92.5 хувийн саналаар санал дэмжигдлээ.


Зарчмын зөрүүтэй саналаар санал хурааж дуусгалаа.


Эцсийн хэлэлцүүлэг хийлгэхээр Төсвийн байнгын хороонд энэ асуудлыг шилжүүлье.


15.00 цагаас Ерөнхийлөгчийн мэдээллийг сонсоно. Гишүүд хүрэлцэн ирье. 


Завсарлага. 


Хуралдаан 13 цаг 28 минутад өндөрлөв.

Ñоронзон хальснаас буулгасан:

Хуралдааны тэмдэглэл хөтлөгч
 Д.Энэбиш

 

 
 

 
 

 

 

 

 

 

 

 

 

 

 
 
 
 
 

 

 
 
 
 
 
 
 
 
 
 
 
 
 
 
 
 
 

 

 

 

 

 

 
 
 
 
 
 
 
 
 
 
 
